
حــمـــد

لومړى لوست

_ تاسې د حمد د کلمې په معنا او مفهوم پوهېږئ چې څه ته وايي؟
نامه څه  په  په کتابونو کې د حمد  تېرو ټولګيو کې مو د پښتو ژبې د لوست  په   _

لوستي؟
_ د حمد اصلي موخه او هدف څه دى؟

د حمد لغوي معنا ثنا، صفت او ستاينه ده. په اصطلاح کې هغه منظومه يا منثوره 
وينا يا شعر دى چې د الله ثنا، صفت او ستاينه پکې راغلې وي.

موږ د پښتو ژبې د پخوانيو او معاصرو )اوسنيو( شاعرانو د شعرونو په مردفو ديوانونو 
او شعري ټولګو کې داسې شعرونه مومو چې د الله ستاينې، ثنا او صفت ته ځانګړي 
شوي دي. په دغه ډول شعرونو کې هر شاعر له خپل فطري استعداد او ذوق سره سم 
د شعر په خوږه او رنګينه ژبه د خداى د عظمت او صفتونو بيان کوي. موږ د دې 

ټولګي د لوست پيل ))د عبدالقادر خان خټک(( په حمديه شعر کوو:

ــر وېـــښـــتـــه ژبــــــې هـــــــزار کــا ــ ــن د هـ ــ تـ ــر  ــ پـ ــه  ــ کـ
کــا ګـــفـــتـــار  هـــــــزار  هـــــــزار  ــې  ــ يـ ژبــــــې  دا  بـــيـــا 

شــي ــي  ــاهـ ــيـ سـ واړه  جـــهـــان  د  ــه  ــدونـ ــنـ ــيـ سـ کــــه 
ــا ک اشــــــجــــــار  واړه  جـــــهـــــان  د  ــه  ــ ــون ــ ــم ــ ــل ــ ق

ــان ســـــره راټـــــــول شــي ــريـ ــيـ پـــريـــښـــتـــې، ســــــړي، پـ
ــه تــــکــــرار کــا ــلـ ــو هـــــــزار ځـ ــښـ ــان پــــه کـ ــ ــي ــ پــــه ب

شي حـــســـاب  ــه  پـ ــو  ــون ــعــمــت ن د   خداى ــل  ــپ خ د 
ــړه چـــې يـــې يـــو نــعــمــت پـــه شــمــار کا ــ ګـــومـــان مـــه ک

شــي عــــالــــم  د  جـــمـــع  واړه  ــه  ــ کـ ــان  ــمـ ــيـ ــکـ حـ
ــا ک قــــــــــرار  کــــلــــه  ورق  يــــــو  بــــــه  هــــــــوا  پــــــه 

درولــــــى دى  ــان  ــ ــمـ ــ آسـ ــې  ــ يـ ــو  ــنـ ــتـ سـ ــې  ــ بـ ــې  ــ چـ
ــار کــا ــ ــي ــ ــوښ ــ ــر ورتـــــــه ه ــظـ ــې نـ ــ ــږي چـ ــ ــې ــ ــران ــ ــي ــ ح

دي ضـــد  څـــو  هـــر  کـــه  اوبــــه  اور،  خــــــاوره،  او  ــاد  ــ ب
ــا ک چــــهــــار  دا  جـــمـــع  ــې  ــ کـ مــــکــــان  يــــــوه  ــه  ــ پـ

ــې حــکــمــه ــ ب ــي  ــ ــه ش ــ ن ــڅ اشـــيـــا  ــېـ ــات د هـ ــ ــرک ــ ح
ــا ــه پـــــه اخــــتــــيــــار ک ــلـ ــپـ ــخـ ــه پـ ــ ــل ــ ــات ک ــ ــن ــ ــک ــ س

ــو ــوري ــت س پـــه  شــپــه  پـــه  آسمان  کـــانـــدې  ــه  ــت ــس ــاي ښ
کــا زار  لالـــــه  پــــه  ښـــايـــســـتـــه  ځــمــکــه  ورځ  پــــه 

ــې ــک ــم لـــــه يـــــــوه بــــاغــــه مــــېــــوې لـــــه يـــــــوې ځ
ــا ک بـــســـيـــار  تـــرمـــنـــځ  لــــــذت  د  ــې  ــ يـ ــاوت  ــ ــفـ ــ تـ

 
ــوږو ــ غـ ــې  ــ بـ اوري  آواز  پـــښـــو  د  ــږي  ــ ــي ــ م د 
ــي ګـــــــوزار کــا ــاڼـ ــور کـ ــ ــه تـ ــ ــوره شـــپـــه پ ــ ــ ــه ت ــ ــې پ ــ چ

نــــــــږدې لــــېــــرې يـــــې لــــيــــدو تـــــه بـــــرابـــــر دي
کــا يــــــوار  د  يــــې  نــــه  غــــر  يــــې  حـــجـــاب  ــر  ــظـ نـ د 

ده آخــــــــــرت  د  مــــــــــزرع  لــــکــــه  دنـــــيـــــا  دا 
کــا خـــــار  د  څـــــوک  ــو  ــلـ ګـ د  ځـــيـــنـــې  کــــر  ــې  ــکـ پـ

ــج غــــــــواړې رنـــــځ کـــــوه عـــبـــدالـــقـــادره! ــنـ کــــه ګـ
ــې کـــــار کــا ــ ــي چ ــ ــوم ــ ــم وم ــ ــې ه ــ ــه ي ــ مـــــــــزدوري ب
)عبدالقادر خان خټک(

عبدالقادر خان خټک:
په  و.  زوى  خټک  خان  خوشحال  د  شاعر،  ژبې  خوږ  او  نوميالى  ژبې  پښتو  د 
١١٢٥هجري  تر  او  زېږېدلى  کې  خټک  اکوړه  په  پېښور  پښتونخوا  د  ١٠٦٣هـ.ق. 
قمري کال پورې يې ژوند يقيني دى. د لوړې پوهې او ادبي استعداد خاوند و. په نظم او 
نثر کې يې ډېر آثار ليکلي او ژباړلي دي. ځينې آثار يې چې موږ په واک کې لرو دا دي:
د اشعارو ديوان )حديقه خټک(، ګلدسته، يوسف زليخا، نصيحت نامه، څلوېښت 

حديثونه، قصيده برده.

د متن لنډيز:
الله پر انسانانو ډېر نعمتونه لورولي دي. دا نعمتونه دومره ډېر او له شمېره تېر دي 
چې که انسانان او پېريان سره راټول شي، د نړۍ سيندونه يې سياهي او د ونو ټوټې يې 

ټول قلمونه شي، بيا هم پرې دا نعمتونه ټول نه ليکل کېداى شي او نه شمېرل کېږي.
لمر  پر  يې  د ورځې  او  پر ستورو  يې  بې ستنو درولى دى. د شپې  آسمان   الله
او سکون  او روښانه کړى. هېڅ شى بې د خداى له حکم څخه حرکت  ښکلى 

نشي کولاى.
د نړۍ پر مخ چې هر څه ته ګورې د خداى د حکمت څرګنده نښه ده. انسان 
ته پکار دي چې دې هر څه ته په غور او دقت وګوري او پر خپل خداى کلک باور 
او ايمان ولري، د زړه له کومي د هغه اطاعت او عبادت وکړي. دا نړۍ د هغې نړۍ 
ترسره کړي چې  نېکې چارې  دلته دې  لري.  کروندې حيثيت  يوې  د  لپاره  )آخرت( 

هورې په آخرت کې يې اجر او ثواب ومومي.

فعاليتونه

١_ زده‌کوونکي دې متن په چوپه خوله ولولي، وروسته دې زده‌کوونکي په وار سره د 
شعر يو يو بيت د ټولګي په وړاندې ولولي. ښوونکى دې د لوستلو پر مهال د هغوى د غلطيو 

په سمولو کې مرسته وکړي.

٢_ زده‌کوونکي دې پر دوو ډلو بېل کړاى شي. يوه ډله دې په متن کې د جمع نومونه او 
بله ډله دې مفرد نومونه لست کړي، بيا دې د هرې ډلې استازی هغه د ټولګي په وړاندې په 

لوړ غږ ولولي. ښوونکى دې د اړتيا په وخت کې مرسته وکړي.

نوموي، لکه:  يا شيان  يوه څخه ډېر څيزونه  له  نوم دى چې  جمع نوم: هغه 
غرونه، ګلونه، ځمکې او ... .

مفرد نوم: چې يو څيز نوموي، لکه: غر، ځمکه، ګل او ... .

ښوونکى دې په دې لاندې پوښتنو د لوست ارزيابي وکړي:
١_ د ټول متن د مفهوم په باب څومره پوهېدلي ياست، هغه په لنډيز سره وواياست.

٢_ د څو هغو نعمتونو نومونه واخلئ چې الله انسانانو ته وربخښلي دي.
٣_ دا نړۍ څنګه د آخرت مزرعه او کرونده ده؟

٤_ د الله د قدرتونو او حکمتونو په باب څومره پوهېږئ، په لنډون سره يې بيان کړئ.

٣_ د ټولګي زده‌کوونکي دې په دوو ډلو ووېشل شي، د يوې ډلې يو زده‌کوونکى دې د 
حمديه شعر د خپلې خوښې يو بيت پر تخته وليکي، د بلې ډلې يو زده‌کوونکى دې پخپله 

خوښه پاڅېږي، د هغې معنا او مفهوم دې پخپله ژبه ټولګيوالو ته ووايي.

٤_ زده‌کوونکي دې لاندې لغتونه معنا او په مناسبو جملو کې وکاروي.
_ حجاب _ سکنات 	 _ حکميان	 _ اشجار	

_ ګنج 		 _ رنځ  _ مزرع 	

کورنۍ دنده

زده کوونکي دې د يو شمېر هغو نعمتونو په باب چې الله انسانانو ته ورکړي، څو 
کرښې وليکي او په راتلونکي پښتو لوست ساعت کې دې هغه د ټولګيو په وړاندې ولولي.

دُعــا

لويه خدايه!
موږ له تا څخه مرسته غواړو، موږ ته دې په خپلې لارې باندې د تللو توفيق 

راکړې!
پروردګاره! زموږ زړونه، ذهنونه او فکرونه د علم او پوهې په رڼا روښانه کړې. 
موږ ته وس راکړې چې د خپل ځان، کورنۍ، هېواد او نړۍ په باره کې نېکې هيلې 

ولرو او ښه ښه فکرونه وکړو.
زموږ په وينا او عمل کې يووالى راولې چې دنيا مو ودانه او آخرت مو ورباندې 

ښايسته شي.
خدايه! موږ ته لارښوونه وکړې چې د خپلو مېندو، پلرونو، استادانو، هېوادوالو 

او نړيوالو خدمت وکړو.
موږ ته توان راکړې چې د مشرانو عزت او پر کشرانو شفقت وکړو.

لويه خدايه! موږ نوي ټولګي ته راغلي يو. د دې ټولګي درسونه هم د تېرو په 
شان ستا په نامه پيلوو.

موږ ته دا توان او وس راکړې چې په برياليتوب يې سرته ورسوو.
آمين 	 	 	 	 	 	 	

)يا رب العالمين( 							     

دويم لوست

نــعــت

_ تاسې د نعت د کلمې په لغوي او اصطلاحي معنا او مفهوم پوهېږئ؟
_ دمخه مو د پښتو لوست په کتابونو کې د نعت په نوم شعر لوستى دى؟

_ په نعتيه شعرونو کې، په ځانګړې توګه کوم ډول مطالب بيانېږي؟

يا  نعت په لغت کې غوره او نېکې ستاينې ته وايي. په اصطلاح کې هغه منظومه 
منثوره وينا ده چې د اسلام د ستر پېغمبرحضرت محمد صفت او ستاينه پکې شوې 

وي.
موږ او تاسې د دې ټولګي په دويم لوست کې د يونس خيبري ليکلى نعت لولو.



8

محمد د  ــام  اسـ ــه  پ وي  ــراز  ــرف س چــې  هــر 
محمد د  ــام  ش و  صبح  وي  ثنا  يــې  بــه  ورد 
حرفونه څــلــور  دا  ــه  دالـ و  ميم  د  وحــې  ميم 
محمد د  ــام  نـ ــي  ــ ذات ــه  پ ــشــرف  م ــو  ش ــر  ډېـ
پاسه د  شــوو  آسمانونه  تــه  مرتبې  يــې  ــم((  ))مــي
محمد د  ــدام  اقـ ــه  پ کــا  بلند  ســر  يــې  ــرش  ع
ــه در ګاهه ل ــه ســر شــو  پ ــې  ي ــاد شــاهــۍ  ب ــاج د  ت
محمد د  بـــام  ــه  پ عـــرش  د  قـــدم  شــو  کېښو 
څښتنه لــه  وو  خــواهــش  يــې  چــې  مطالب  واړه 
محمد د  ــام  کـ ــه  پ واړه  هــمــه  ــه  ــل راغ ــم  س
شوه اتــه  کې  حسابونو  په  ابجد  د  چې  ــى((  ))ح
محمد د  انـــعـــام  تـــر  ــه  ــت ــن ج اتــــه  شــــوه 
پــاســه د  و  آسمانونو  ــر  تـ ــۍ  ــزرګـ بـ ــه  پـ ــد  قـ
محمد د  ــام  ــي ق ــود  ــ درل ــه  ن ــورى  ــي س ځــکــه 
قيامته تــر  شــي  ــنــا  ث پــه  واړه  کــه  ــم  ــال ع کــل 
محمد د  ــام  ــم ت تـــم  کـــا  نـــه  بـــه  يـــو صــفــت 
ګرمايۍ د  آفتاب  دا  حشر  پــه  شــې  بــه  خــاص 
محمد د  خـــيـــام  ــه  پـ شـــرعـــې  د  ــه  ــوځ ــن ن
دي محتاج  ته  و  رســول  پــاک  و  نبي  مرسل  کل 
 محمد د  عــام  و  خــاص  دي  ــواه  ګ دا  پــه  ــول  ټ
))يــونــســه((! ــره  ل جبين  پــر  ــې   ي غلامۍ  د  داغ 
محمد د  غـــام  ــر  ت ــي  ش ــه  صــدق دې  ــاه  شـ

فعاليتونه

يونس خيبرى: د پښتو ژبې پياوړى او خوږ ژبې شاعر دى. په دولسمه هجري پېړۍ 
کې يې ژوند کاوه، د رحمان بابا د ادبي مکتب له پيروانو او شاګردانو څخه دى.

د شعرونو ديوان يې راپاتې دى. په ١٣٥٥ لمريز کال د اطلاعات او کلتور وزارت له 
خوا د څېړندوى عبدالله بختاني په سريزه او تعليقاتو چاپ او خپور شوى دى.

 
د متن لنډيز:

دين  سپېڅلي  راوړي  په   محمد حضرت  د  لوري  له   الله د  چې  څوک  هر 
)اسلام( باندې مشرف شي، هغه به پر دغه ستر پېغمبر درود وايي او په ستاينه او ثنا 
به يې بوخت وي. حضرت محمد د الله ډېر او تر ټولو غوره بنده دى چې هغه يې 
عرش معلى ته وباله. دا د حضرت محمد معجزه وه چې سيورى يې پر ځمکه نه 
پريوت. د اسلام ستر پېغمبر د داسې ډېرې ستاينې او صفت وړ دى چې که ټول عالم 
يې ثنا او صفت وايي، نو تر قيامته به يې تمام نه کړي، هغوى چې په رښتينې معنا د 
حضرت محمد شرعې احکام ومني د قيامت په ورځ به له سختې تندې او ګرمۍ 
څخه وژغورل شي. حضرت محمد ته الله دا اعزاز او وياړ هم وربخښلى دى چې 

د قيامت په لويه ورځ به ټول نبيان او مرسلان د هغه شفاعت ته اړ وي.

١_ د ښوونکي له خوا د متن تر لوستلو او لازمو څرګندونو وروسته دې زده‌کوونکي متن 
په ډېر دقت په چوپتيا سره ولولي، بيا دې له څو زده‌کوونکو څخه وغوښتل شي چې په وار 

سره متن د ټولګيوالو په وړاندې ولولي.
٢_ د ټولګي زده‌کوونکي دې پر دريو ډلو ووېشل شي او دې ته دې وګومارل شي چې 
يوه ډله د متن عربي کلمې، بله دري کلمې او دريمه پښتو کلمې لست کړي، بيا دې د هرې 
ډلې استازى د ټولګي په وړاندې د کلمو لست ولولي. ښوونکى دې هغه د تختې پر مخ 

وليکي.
٣_ ښوونکى دې ستونزمن لغتونه معنا کړي او زده‌کوونکي دې په نوبت سره د هغو په 
جملو کې د استعمالولو لپاره تختې ته وربولي. ښوونکى دې د اړتيا په وخت کې مرسته 

وکړي، زده‌کوونکي دې هغه پخپلو کتابچو کې وليکي.
٤_ ښوونکى دې دا لاندې کلمې پر تخته وليکي او له زده‌کوونکو څخه دې وغواړي 

چې د هغو متضادې کلمې په خپلو کتابچو کې وليکي:
٥_ صفت ٤_ سيورى 	 ٣_ جنت 	 		 ٢_ سم  ١_ سرفراز	
١٠_ شام ٩_ سربلند	 ٨_ محتاج	 ٧_ ګرمايۍ	 ٦_ غلامي	

٥_ ښوونکى دې د لاندې پوښتنو په کولو د زده‌کوونکو د پوهېدو کچه وآزمويي:
څوک د لوست مفهوم په لنډو الفاظو ويلى شي؟

الله حضرت محمد ته څه ډول اعزاز وربخښلى و؟
د حضرت محمد له معجزو څخه يوه بيان کړئ.

د قيامت پر ورځ به نور نبيان او مرسلان ولې د حضرت محمد شفاعت ته اړ وي؟
 

کورنۍ دنده

زده کوونکي دې د حضرت محمد د ژوند او غوره اخلاقو په اړه څو کرښې مقاله 
وليکي، په راتلونکي پښتو ساعت کې دې هغه نورو ټولګيوالو ته واوروي.

_ زموږ په هېواد کې کوم لوى قومونه استوګن دي؟
_ تاسې له کومو ژبو سره آشنا او لږ و ډېر پرې پوهېږئ؟

زموږ په هېواد کې ګڼ شمېر لوى او واړه قومونه استوګن دي چې يو واحد ملت يې 
جوړ کړى دى. پښتانه د دې هېواد تر ټولو لوى قوم او توکم دى چې څو زره کلن لرغونى 
جوت تاريخ لري. پښتو د دې قوم او ولس ژبه ده. په دې لوست کې پښتانه د يو لرغوني 

آريايي توکم او د دوى ژبه )پښتو( د يوې لرغونې آريايي ژبې په توګه درپېژنو.

درېم لوست

پښتانه او پښتو

له تاريخي او توکميزو څېړنو څخه پوره جوته شوې چې پښتانه له اصله او توکمه آريايان 
او د دوى ژبه ))پښتو(( يوه لرغونې آريايي ژبه ده. دمخه تر دې چې د پښتنو د توکم او د دوى 
د ژبې د لرغوني تاريخي پس منظر په اړه څه ووايو د لرغوني آرين توکم په اړه به چې پښتانه 
هم د هغه يوه برخه وه، لنډ بحث وکړو او د هغه په ترڅ کې به راته په لرغونو آريايي قبايلو 

کې د پښتون ولس شتون جوت شي.
په عمومي توګه د آرين يا آريانا نوم ډېر لرغونى دى. تاريخ ليکونکي وايي هغه قومونه 
چې له ميلاد څخه څو زره کاله پخوا د آمو له غاړو څخه په باختر، هند او ايران کې خپاره 
شول، آرين نومېدل. د آرين کلمه په سنسکريت کې د ))آريا(( او په زند کې د ))ايريا(( په 
نوم راغلې چې د ))شريف(( او ))نجيب(( معنا لري، په ريګويدا او اوستا کې هم څو ځايه 

دا نوم راغلى او داسې يادونه شوې چې ))خداى تعالى د آرين توکم پيدا کړ.((
هيرو ډوټ )٤٢٥ _ ٤٨٤ق. م.( هم په خپلو آثارو کې څو ځايه د ))آرين(( يادونه کوي 

او وايي چې ميدي قومونه پخوا ))آرين(( بلل کېدل.
په پښتو ژبه کې د ))آرين(( کلمې ريښه ))آر(( اوس هم د ))اصل(( او ))بنياد(( په معنا 

کارول کېږي، لکه: د زرغونې کاکړې په دې لاندې شعر کې:
دى له آره لوى ولي و 		 شيخ متي چې خليلي و

مؤرخين وايي چې آريايان له خپل لومړني ټاټوبي څخه تر لېږدېدنې او هجرت دمخه په 
يوه سيمه کې اوسېدل چې ))آريانا ويجه(( او د ځينو رواياتو له مخه د ))آريانا ورشه(( په نامه 
ياده شوې ده. ويل کېږي چې دا يوه غرنۍ سيمه وه چې لرغونو آريايانو هغه تر ډېره وخته له 
بهرنيو يرغلونو څخه خوندي ساتلې وه. وروسته بيا د ځاى د تنګوالي له کبله دوى کوچېدو 
ته اړ شول. د آمو د سردريا له سرچينو څخه خپاره شول، په بخدي او باختر کې يې مدنيت 
جوړ کړ. دغه لرغوني آريايي قبايل له ميلاد څخه دوه نيم زره کاله پخوا ختيځ او لويديځ ته 

په کوچيدو اړ شول.

يوې  د  ترمنځ  قبيلو  آريايي  لسو  د  کې  ))ريګويدا((  کتاب  مذهبي  په  آريايانو  لرغونو  د 
جګړې پېښه ياده شوې، په هغو کې يوه د ))پښتون(( قبيله هم وه چې هغه د ))پکته(( په نوم 

ياده شوې او د دوى مشر توريانه )تورې وهونکى( ښودل شوى دى.
سره جګړه  ))سوداس((  له  يې  مشرۍ  په  ))ويسومترا((  د  قبيلې چې  آريايي  لس  هغه 

کړې، دا دي:
١_ پکته )پکتويس = پکهت = پښتون(.

٢_ بهالانا )د بولان درې خلک(.
٣_ شيوا )چې د اباسين په غاړو کې اوسېدل(.

٥_ ويشانن.
٦_ انو )چې د پنجاب د راوي رود پر غاړه اوسېدل(.

٧_ د روهيو )دا قوم هم له انو قوم سره يو ځاى اوسېده(.
٨_ يادوو

٩_ توروا شا
١٠_ پورو )د ګندهارا شاوخوا خلک(.

همدارنګه د آريانا په دغه مذهبي کتاب کې څو ځايه نور هم د پکتها )پښتون( قوم يادونه 
شته او د دوى پاچا ))پکتها(( ښودل شوى دى.

د ريګويدا په کتاب کې له لسو قبايلو سره يو ځاى او په ځانګړې توګه د پښتون قبيلې 
يادونې موږ ته راجوتوي چې له ميلاد څخه د لږ و ډېر ١٤٠٠ کاله )له نن څخه درې زره 

څلوره سوه کاله( پخوا هم پښتون ولس موجود و.
تر ريګويدا وروسته زموږ بل مهم تاريخي سند د ))اوستا(( مذهبي کتاب دى چې له 

ميلاد څخه ١٠٠٠ کاله وړاندې په بلخ کې ليکل شوى دى.
په دغه کتاب کې څو ځايه د بخدي نوم راغلى دى او تاريخ ليکونکى په دې عقيده دي 
چې په ويدا مذهبي کتاب کې د ))پکتها(( کلمه ))پ(( په ))ب(( ک، په ))ښ(( او ))ت(( 
په ))د(( اوښتې، نو له ))پکهت(( څخه بخت، پخت، بخد = پښت جوړ شوى او لرغونى 

پکتها يا بخت وروسته ))بخدى(( د دوى په نامه د ښار نوم شو.
وروسته بيا د يوناني تاريخ ليکونکو په ليکنو کې د ))پښتون(( قبيلې او د هغوى د 
او جغرافيا  يوناني مؤرخ  لومړنى  لړ کې  په دې  ده.  تفصيل سره شوې  په  يادونه  ټاټوبي 
ليکونکى هيرو ډوټ )٤٢٥ _ ٤٨٤ ق.م.( دى چې په خپله مشهوره جغرافيه کې د 

پښتنو نوم اخلي او د پښتنو هېواد د ))پکتيکا(( په نوم يادوي.
او مېړني  پرته، خلک يې ډېر غښتلي  پر غاړه  اندوس  نوموړى ليکي چې دا سيمه د 
دي. د دوى کالي پوستينان دي، وسلې يې غشي او ليندۍ دي. په دود کې باختري خلکو 

ته ورته دي.
 _  ٤٨٦( داريوش  د  اميرالبحر  يوناني  کله سکاي لاس  کې چې  وخت  همدغه  په 
٥٢١ ق.م.( له خوا د عرب سمندرګي د غاړو د موندنې او کشف لپاره وګومارل شو، نو 
د پښتنو د ټاټوبي )پکتيکا( په لاره اندوس ته لاړ. نوموړى په خپله سفرنامه کې څو ځله د 

))پکتيکا(( يادونه کوي.
وروسته بيا بطليموس له ميلاد څخه دمخه دويمه پېړۍ کې د پښتنو هېواد د ))پکتين(( 
پکتيانو  د  او  پرته  ته  سويل  پاميزاد  پارو  د  سيمه  دا  چې  دي  يې  ويلي  او  کړى  ياد  نوم  په 

استوګنځى دى.
پېړيو  دمخه  ميلاد څخه  له  دا جوتېږي چې  يادونو څخه  نورو  داسې  او  پورته  دې  له 
کې هم پښتانه د يو قوم او ولس په توګه خلکو پېژندل او د ريګويدا په کتاب کې ياد شوى 
))پکهت(( او د يوناني مؤرخينو او جغرافيا ليکونکو ))پکتهى، پکتيس(( او ))پکتيوس(( 

يادونو ترمنځ بدلون د يوناني ژبو او لهجو له امله دى.
دا پورتني نظريات وروسته لويديځو ختيځ پوهانو، لکه ترومپ او ګريرسن هم منلي دي 
او د جغرافيايي موقعيت له مخې يې پکتيوس ))پښتانه(( وبلل او دا يې د يوې علمي نظريې په 
توګه ثابته کړه. اوس تاريخ ليکونکي او توکم څېړونکي په ريګويدا کې ياد شوى ))پکهت(( 
او د يوناني تاريخ ليکونکو ))پکتيوس(( پښتون ولس ګڼي، نو د پښتنو مدنيت او د دغه ولس 

د نامه تاريخ ډېر لرغونى دى او لږ تر لږه يې تر )١٤٠٠ ق.م.( پورې لرغونتيا رسېږي.

پښتو ژبه:
موږ دمخه دمعتبرو تاريخي سندونو په رڼا کې جوته کړه چې پښتانه د يوې لرغونې آريايي 
قبيلې او ولس په توګه په )١٤٠٠ق. م.( کې موجود وو. کله چې ولس او قوم شتون ولري، 

نو د ژبې شتون يې هم حتمي او لازمي دي.
د تاريخي څېړنو له مخې معلومه شوې چې له ميلاد څخه )٣٠٠٠( کاله دمخه لرغونو 
آريايانو يا آرين قبيلې لومړى د اريک پر نوم په يوه ژبه خبرې کولې او بيا څومره چې خواره 
واره او يوه خوا بله خوا وکوچېدل، ژبه يې هم لومړى په بېلو بېلو لهجو او وروسته د زمانې 

په تېرېدو پر ځانګړو ژبو وېشل شوې ده.
په دغه لړ کې پښتو هم يوه زړه او لرغونې آريايي ژبه ده چې د نسبتي ))و(( په زياتوالي 
سره د پښت _ پکهت ټبر ته منسوبېږي او پښت يا پکهت هماغه ستره آريايي قبيله ده چې 

لږ و ډېر ٣٤٠٠ کاله پخوا يې د ريګويدا په سندرو يا مذهبي سرودونو کې يادونه شوې ده.
د زياترو ختيځ پوهانو په نظر لرغونې پښتو، سانسکريت او اوستا د خويندو ژبو په نومونو 
يادېږي چې اوس سانسکريت او اوستا مړې او يوازې پښتو د يوې ژوندۍ ژبې په توګه پاتې 

ده.
پښتو د لرغونې آريانا )اوسني افغانستان( هغه لرغونې ژبه ده چې له زرګونو کلونو راهيسې 

د دې خاورې اوسېدونکي پرې غږېدلي، بډاى ادب او فرهنګ لري.
پښتو هغه ژبه ده چې په همدغه لرغونې سيمه کې زېږېدلې، د ودې او پرمختيا پړاوونه 
يې وهلي او دې اوسني حالت ته رارسېدلې ده. د زمانې په دې اوږده بهير کې کله کله له 
خنډونو سره مخامخ شوې او کله کله يې بيا د پرمختګ لپاره د روزنې او پالنې لاسونه هم 

پر سر تېر شوي دي.
د زمانې اوښتون، د دې خاورې حساس جغرافيوي موقعيت او پر دې هېواد او سيمه د 
بهرنيو يرغلونو او کورنيو خپلمنځي جګړو په پايله کې د پښتو ژبې د فرهنګي پانګې ډېره 
برخه له منځه تللې له خاورو سره خاورې شوې ده. تر اسلام دمخه د پښتو ژبې کومه ليکلې 
بېلګه اوس زموږ په لاس کې نشته چې دغې ژبې به څه ډول ليک درلود، خو دا چې په دغه 

سيمه کې يوناني، خروشتي، ارامي او ځينې نور ليکونه دود وو، پښتو ژبې به هم خامخا له 
دغو ليکدودونو څخه يو خپل کړى و.

کله چې زموږ په هېواد )لرغوني افغانستان( کې د اسلام سپېڅلى دين خپور شوى، تر 
هغې را وروسته پښتنو هم د لرغوني افغانستان د نورو توکمونو او قومونو په څېر د خپلې 
ژبې د ثبت او ليکلو لپاره عربي ليکدود خپل کړى او د پښتو د ځانګړو اتو غږونو لپاره يې 

د تورو ځانګړې بڼې )ډ، ړ، ږ، ښ، ځ، څ، ټ، ڼ( ټاکلې دي.
تر  کې  هېوادونو  نورو  په  نړۍ  د  سربېره  پښتونخوا  او  افغانستان  له  اوس  ژبې  پښتو  پر 
پنځوس ميليونو زيات وګړي غږېږي، بډاى ليکلي او شفاهي ادبيات او په ډله ييزو رسنيو 

کې غږيزې او چاپي خپرونې هم لري.

د متن لنډيز:
په دې لوست کې مو ولوستل چې پښتانه يو لرغونې آريايي توکم او پښتو لرغونې 
د ‌آريايي  او  آريايي  د  او  لري  منظر  تاريخي پس  لرغونې  ولس  پښتون  ده.  ژبه  آريايي 
توکم دغه قبيله له نن څه لږ و ډېر ٣٤٠٠ کاله وړاندې د آريايانو په مذهبي سرودونو 
)ريګويدا( او بيا وروسته د ١٠٠٠ق.م. شاوخوا په )اوستا( کې ياده شوې ده. سربېره پر 
دې يوناني تاريخ پوهانو، لکه هيروډوټ هم د پښتون قوم او د هغوى د ټاټوبي )پکتيکا( 

يادونه کوي.
هغسې چې ٣٤٠٠ کاله وړاندې د پښتون ولس شتون جوت دى، نو ويلى شو چې 
ولس موجود و، ژبه به يې خامخا موجوده وه، نو د پښتو ژبې لرغونتيا هم ٣٤٠٠ کاله 

وړاندې زمانې ته رسېږي. 
پښتو د لرغونې آريانا )اوسني افغانستان( هغه لرغونې ژبه ده چې له زرګونو کلونو 
راهيسې پرې د دې هېواد اوسېدونکي غږېدلي، له بډاى ادب او فرهنګ نه برخمنه ده.

فعاليتونه

١_ زده‌کوونکي دې د ښوونکي له متن لوستنې او لازمو څرګندونو وروسته د متن 
يو يو پراګراف په وار سره ولولي. ښوونکى دې د اړتيا په وخت کې لازمه مرسته وکړي.
٢_ زده‌کوونکي دې وګومارل شي چې متن په غور او دقت سره ولولي، په هغو کلمو 
يا لغتونو چې نه دي پوهېدلي، هغه دې له ځان سره لست کړي. بيا دې په ترتيب سره هر 

زده‌کوونکى خپلې لست کړې ستونزمنې کلمې د ټولګي په وړاندې ولولي.

٣_ ښوونکى دې د زده‌کوونکو د لست کړيو ستونزمنو کلمو مجموعي توحيدي لست 
د تختې پر مخ وليکي. ځينې کلمې دې په خپله د زده‌کوونکو په وسيله معنا کړي او هغه 

چې زده‌کوونکي يې نشي حل کولى پخپله دې حل او توضيح کړي.

٤_ زده‌کوونکي دې د تختې پر مخ ليکل شوي لغتونه پخپلو کتابچو کې وليکي.

متن  د  وګومارل شي چې  دې  ډله  يوه  ووېشل شي،  ډلو  دوو  پر  دې  زده‌کوونکي   _٥
لومړۍ برخه چې د پښتنو د اصل او نسب په هکله ده او بله ډله دې د متن دويمه برخه چې 
د پښتو ژبې په هکله ده، په غور او دقت سره په چوپه خوله ولولي. بيا دې د لومړۍ ډلې يو 
يو زده‌کوونکى د ټولګي په وړاندې د متن معنا او مفهوم پخپله ژبه ووايي، وروسته دې د 
دويمې ډلې يو يو زده‌کوونکى د ټولګي په وړاندې د پښتو ژبې په هکله د متن معنا او مفهوم 
پخپلو لنډو الفاظو ټولګيوالو ته ووايي. ښوونکى دې له ټولو زده‌کوونکو سره د اړتيا په وخت 

کې د مفاهيمو د افادې د سمون لپاره لازمه مرسته وکړي.

٦_ په دې لاندې پوښتنو دې د لوست د زده کړې د کچې ارزونه وشي:
د پښتنو اصل له کوم توکم څخه دى؟ 	•

د پښتون قوم د لرغونتيا تاريخي پس منظر څو زره کاله وړاندې زمانې ته رسېږي؟ 	•
په کوم لرغوني کتاب کې د نورو لسو آريايي قبيلو ترڅنګ د پښتون قوم يادونه هم  	•

شوې ده؟
د پښتو ژبې لرغونتيا کومې زمانې ته رسېږي؟ 	•

کومو يوناني پوهانو په خپلو کتابونو کې د پښتنو او د هغو د هېواد او ټاټوبي يادونه  	•
کړې او هغه په کومو نومونو نومولى دى؟

له اسلام څخه دمخه په افغانستان کې کوم ليکدودونه رواج وو؟ 	•
پښتو ژبې د ثبت او ليکلو لپاره اوس کوم ليکدود کارول کېږي؟ 	•

وګړي خبرې  نړۍ کې څومره  نوره  او  پښتونخوا  افغانستان،  په  اوس  ژبه  پښتو  په  	•
کوي؟

 

زده کوونکي دې د کورنۍ دندې په توګه د لوست مفهوم په خپلو لنډو جملو کې وليکي، 
د پښتو لوست په راتلونکي ساعت کې دې هغه د نورو ټولګيوالو په وړاندې ولولي.

کورنۍ دنده

څلورم لوست

د کمپيوټر او انټرنېټ اهميت
)خبرې اترې(

تاسې کمپيوټر پېژنئ چې څه ډول وسيله ده او د څه لپاره کارول کېږي؟ 	•
د انټرنېټ له نامه سره آشنا ياست، څه معنا او مفهوم لري؟ 	•

کمپيوټر نن سبا په ژوند کې د ساينس او پرمختګ ډېره مهمه وسيله ده چې بشر ته 
يې سترې اسانتياوې را پيدا کړي دي. نه يوازې دا چې پر هغې ليکنه کولى شو، بلکې 
نورې ډېرې چارې، لکه: محاسبه، انځور کښنه، جدول جوړونه او داسې نور د همدې 
وسيلې په واسطه سرته رسېږي او هم د کمپيوټر د زده کړې په صورت کې له انټرنېټ 
له حالاتو څخه  دنيا  ټولې  د  رانږدې کړې  په څېر سره  يو کلي  د  يې  نړۍ  څخه چې 
خبرېداى شو، نو ځکه دا اړتيا ده چې هر څوک يې زده کړي او ورته لاس رسی ولري.
په دې لوست کې مو تاسې زده‌کوونکو ته د کمپيوټر او انټرنېټ د پېژندنې او اهميت 
په اړه ځينې خبرې اترې راوړي چې هم به مو له دغو وسيلو سره آشنا کړي او هم به مو 

په پښتو ژبه د خبرو اترو کولو ځواک پياوړی کړي.

ايمل: دا دى له خېره سره ټول سوالونه مې حل کړل، که دا کمپيوټر نه واى په دوو ورځو 
کې مې هم نشوای حل کولى.

جميل: ايمله څنګه داسې شپه او ورځ په دغه ماشين لګيا يې، ټک او ټوک دې شروع 
کړى دى راځه چې لږ ساعت د فوټبال لوبه وکړو.

تا ته هم کمپيوټر در  ايمل: جميله، فوټبال خو په خپل وخت کې کوو، ته راشه چې 
زده‌کړم.

جميل: ستا ډېرې خبرې يادې دي، هسې خپل ماغزه ولې اوبه کړم.
ايمل: جميله، دا خبره مه کوه تردې وروسته چې د چا کمپيوټر نه وي زده هېڅ چېرته 

هم کار نه شي کولاى.
کار نشي  لوست يې چې زده وي څنګه  او  ليک  ويلى وي،  يې  جميل: مکتب چې 

کولاى؟
ايمل: دا خبره خو دې سمه ده، خو له دې وروسته په دفترونو کې خلک په قلم کاغذ 

باندې څه نه ليکي، ټول کارونه په کمپيوټر کېږي، په کمپيوټر.
جميل: په کمپيوټر، دا څه وايې، نو خلک به څه کوي؟
ايمل: خلک مجبوره دي چې ټول کمپيوټرونه زده کړي.

جميل: نو کمپيوټر باندې، خو يوازې خط ليکل کېږي دا نور کارونه به څنګه کړي؟
ايمل: و ساده ګله، يوازې خط نه چې وايم د دنيا هر کار پرې کېږي.

جميل: خو ما هم پرې پوه کړه چې کوم کارونه پرې کېږي؟
ايمل: خط ليکل، محاسبه، د انجينرۍ نقشې جوړول، عکسونه اخيستل، آشنا خو څه 

به درته وايم نن سبا په دنيا کې داسې کار نشته چې په کمپيوټر نه کېږي.
جميل: نه بابا چې داسې ده، زه خو په کور کې کمپيوټر نه لرم دا به څنګه زده کوم؟

ايمل: هېڅ غم مه کوه د ورځې يو ساعت زموږ کور ته راځه زه يې درسره په يادولو کې 
مرسته کوم.

جميل: ياره ايمل انډيواله ته خو دې تر ډېره ژوندى اوسې.

ايمل: ته دې هم ژوندى اوسې.
جميل: دا دومره کاغذونه دې څنګه مخې ته ايښې دي، په دې کې خو ځينې چاپ شوي 

هم دي کنه.
ايمل: هو، دا خو مې په دې کمپيوټر کې د يوې موضوع په اړه تحقيق او پلټنه وکړه او له 

کمپيوټر څخه مې ډېر معلومات ترلاسه کړل.
جميل: څه، څه تحقيق، په کمپيوټر کې دې څه رقم تحقيق وکړ. کتابونه دې په کې 

ليکلي دي.
ايمل: کمپيوټر سره يو لين نښلول کېږي چې انټرنېټ ورته وايي تحقيق مې په هغې کې 

وکړ.
ليلما: السلام عليکم ستړي مه شئ.

دواړه: وعليکم السلام.
جميل: ليلما دا کمپيوټر خو هم عجيبه شى دى او دا بل شى چې اوس يې ايمل نوم 

واخيست دا خو بيخې عجيبه شى دى، نوم يې څه شى و؟
ايمل: انټرنېټ، په دې کې ليلما له ما نه هم ډېره ښه پوهېږي.

ليلما: هو انټرنېټ خو نن سبا په دنيا کې ډېر غټ پرمختګ دى.
جميل: په دې نو کوم کوم کارونه کېږي، له تحقيق نه پرته؟

ليلما: په انټرنېټ کې خلک کولاى شي د نړۍ په ډېرو ژبو او په خاص ډول په انګرېزۍ 
ژبه د هر شي په باره کې تحقيق کوي او معلومات پيدا کولاى شي.
جميل: څومره ښه، د هر شي په باره کې پکې معلومات وي؟

ليلما: د هر هغه شي په باره کې پکې معلومات وي چې انسانانو ليکلي او انټرنېټ ته يې 
ورکړي دي.

جميل: ښه نور پرې کوم کارونه کېږي؟
ليلما: نور دا چې په انټرنېټ باندې يوازې په څو دقيقو کې د دنيا هر ملک ته خطونه هم 

استولاى شو. يو بل سره په هماغه وخت کې خبرې هم کولاى شو.

ايمل: او جميله! اوس پرې خلک له يو ملک نه بل ته پيسې هم لېږي رالېږي.
جميله: دا بانکونو والا له همدې لارې پيسې لېږي، لکه زما د تره زوى ته له جرمني نه يې 

خپل ماما ته پېسې راواستولې.
ايمل: بالکل له همدغې لارې يې اوس خلک رالېږي.

ليلما: بل دا چې خلک اوس په انټرنېټ کې سوداګري هم کوي. د يو چا چې څه شى په 
کار وي کارخانې والا ته يې د هغوى په آدرس ليکي چې ما ته دومره مال راولېږه او ما دومره 

پېسې ستاسو په پته درولېږلې. کارخانې والا لومړى پېسې اخلي، بيا هغه سړي ته مال لېږي.
جميل: په رښتيا چې دا خو عجيبه شى دى، کاشکې زما هم ياد واى.

ليلما: دا ګوره جميله په دې انټرنېټ باندې په سلګونو کارونه نور هم کېږي.
ايمل: خو زما نه دى زده نو ...

ليلما: خير دى د دې لپاره چې انټرنېټ زده کړې اول بايد کمپيوټر زده کړې. په کمپيوټر کې 
به درسره زه مرسته وکړم.

جميل: بېخي سمه ده سر له همدې نن ورځې څخه زه کمپيوټر زده کول شروع کوم، اوس 
نو ځمه کور ته د خداى په امان.

دواړه: په مخه دې ښه.

د متن لنډيز:
کمپيوټر نن سبا په ژوند کې د ساينس د پرمختګ خورا مهمه لاسته راوړنه ده چې 
بشريت ته يې ډېرې سترې اسانتياوې رامنځته کړي دي. په کمپيوټر کې نه يوازې ليکنه 
کېدلاى شي، بلکې ډېر پېچلي موضوعات او مسايل، لکه انځورونه، محاسبه، ډېر مغلق 
جدولونه او نورې چارې ترسره کېدلاى شي او همدارنګه د کمپيوټر په زده کړې سره 
کولاى شو چې له انټرنېټ څخه هم ګټه واخلو او د نړۍ د بېلا بېلو هېوادونو د علمي 

پرمختګ، اقتصادي غوړېدنې او نورو څېړنيزو موضوعګانو په اړه په څو شېبو کې د 
خپلې غوښتنې وړ معلومات ترلاسه کړو. د نړۍ په پرمختللو هېوادونو کې نوی نسل ټول 
د کمپيوټر په کارونه او زده کړې پوهېږي، همدغه لامل دى چې له انټرنېټ څخه هم ګټه 
اخيستلاى شي. له نېکه مرغه د ساينس دغه غوره لاسته راوړنې زموږ هېواد ته هم لاره 
موندلې، نن سبا ډېر ځوانان د کمپيوټر په زده کړه بوخت دي او د انټرنېټ په کارولو هم 
بريالي دي چې دا کار زموږ د راتلونکي نسل سره د لازياتو علمي پرمختګونو په هکله 

زياته مرسته کولاى شي.

١_ زده‌کوونکي دې لوست په چوپتيا سره ولولي او د هغه مفهوم دې په خپل ذهن کې 
وساتي.

٢_ د ښوونکي د تدريس په مهال دې زده‌کوونکي غوږ ونيسي چې د کلمو په سم تلفظ 
او د جملو په جوړولو پوه شي.

٣_ يو زده‌کوونکى دې د کمپيوټر د اهميت او ارزښت په اړه څو جملې ووايي او بيا دې د 
هغو څخه يوه غوره جمله د تختې پر مخ وليکي. بل زده‌کوونکى دې د تختې مخې ته راشي 

د نوموړې جملې په هکله دې خپله خبرې وکړي.

٤_ ښوونکى دې د ټولګي ټول زده‌کوونکي پر دوو ډلو ووېشي او هغوى ته دنده ورکوي 
چې لومړۍ ډله د کمپيوټر په اړه او دويمه ډله د انټرنېټ په هکله څو څو جملې وليکي، بيا دې 
يو تن استازى د ټولګي مخې ته راشي او خپل معلومات دې نورو ټولګيوالو ته وړاندې کړي، 

فعاليتونه

کورنۍ دنده

د هرې ډلې معلومات چې سم او غوره وي ښوونکى دې هغه ډله وستايي.
اړه دې خپل  په  انټرنېټ  او  ته راشي د کمپيوټر  د تختې مخې  يو زده‌کوونکى دې   _٥

معلومات نورو ټولګيوالو ته وړاندې کړي.

٦_ څو تنه زده‌کوونکي دې د تختې مخې ته راشي او د ايمل او اجمل له خبرو اترو څخه 
په استفادې سره دې د لوست مفهوم په ساده ژبه نورو ټولګيوالو ته بيان کړي.

٧_ څو تنه زده‌کوونکي دې په وار سره ووايي چې تر دې وروسته د کمپيوټر او انټرنېټ 
د زده کړې او له هغو څخه د کار اخيستلو په هکله څه ډول تصميم لري او خپله پرېکړه دې 

نورو ټولګيوالو ته ووايي.

٨_ کوم زده‌کوونکي د کمپيوټر د زده کړې په اړه کتابونه لوستلي دي او که نه، که چېرته 
يې لوستې وي، د هغو نومونه دې ووايي او خپلو نورو ټولګيوالو ته دې په دغه اړه معلومات 

وړاندې کړي.

زده کوونکي دې د کمپيوټر او انټرنېټ د اهميت او ارزښت په اړه يو يا دوه مخه مقاله 
وليکي او په راتلونکي درسي ساعت کې دې خپلو ټولګيوالو ته ولولي.

د خداى په وړاندې تر ټولو گران بنده گان متقيان او پرهېزگاران دي

_ تاسې د پښتو په پخوانيو شاعرانو کې د چا له نوم سره أشنا ياست؟
_ د کومو پخوانيو شاعرانو شعرونه مو لوستي دي؟

د  ادبياتو  او  ژبې  پښتو  د  دوره  کلاسيکه  يا  )منځنۍ(  دويمه  تاريخ  ادبي  د  پښتو  د 
ودې او پرمختيا يوه زرينه دوره بلل کېږي. په دغه ادبي دوره کې ډېر پياوړي شاعران او 
ليکوالان رامنځته شوي چې د نظم او نثر د زيات شمېر کتابونو په ليکلو يې د پښتو ادبي 
پانګې ته ډېر بډاينه وربخښلې ده. د دغې دورې په نومياليو اديبانو کې يو هم پيرمحمد 
په دې  ليکوال هم.  او  نوميالى ديني عالم هم و، شاعر  کاکړ دى چې د خپل وخت 

لوست کې يې درپېژنو: 

پنځم لوست

پير محمد کاکړ



26

پيرمحمد کاکړ د پښتو ژبې نوميالى شاعر، ليکوال او عالم دى. د زېږېدنې کال يې په 
دقيقه توګه نه دى معلوم، ادبي څېړونکي يې د ١١٢٠هـ.ق. او ١١٣٠هـ.ق. ترمنځ کلونه 
اټکلوي. د سهيلي پښتونخوا د کاکړستان د ژوب د هندوباغ د سيمې د ))يعقوبي(( کلي 

استوګن و.
پيرمحمد کاکړ په ځوانۍ کې د ديني علومو په زده کړې پسې کندهار ته چې د هوتکيانو 
د واکمنۍ په وخت )1119 _ ١١٥٠هـ.ق.( کې زموږ د هېواد پلازمينه او علمي _ کلتوري 
مرکز و، تللى و. هلته يې له نومياليو علمانو څخه زده کړې، کړې وې. په کندهار کې د پوره 

نوم او شهرت خاوند شوى او بيا خپلې سيمې کاکړستان ته تللى و.
د  هـ.ق. ١١٨٦هـ.ق.(  پر وخت )١١٦٠  واکمنۍ  د خپلې  بابا چې  شاه  احمد  لوى 
پيرمحمد کاکړ له علمي او ادبي شهرت نه خبر شوى، څو ځل يې کندهار ته د ورتګ بلنه 
ورکړې وه، خو هغه نه وه منلې، بالاخره په هره وسيله چې و، اړيستل شوى و چې کندهار 

ته ورشي.
چارې  تدريس  د  علومو  ادبي  او  ديني  د  کې  دربار  احمدشاهي  په  ته  کاکړ  پيرمحمد 
ورسپارل شوې او د لوى احمدشاه بابا زوى شهزاده سليمان يې له ځانګړو شاګردانو څخه و 

چې په پوره اهتمام يې د هغه د علمي او ادبي روزنې چارې ترسره کولې.
بابا د مړينې پر وخت )١١٨٦هـ.ق. کال( چې د هغه مشر زوى شهزاده  د احمدشاه 
تيمور په هرات کې و، لومړي وزير شاه ولي خان له موقع څخه په استفادې خپل زوم، د 
احمدشاه بابا کشر زوى شهزاده سليمان، پاچا کړ. پيرمحمد کاکړ د خپل خاص شاګرد په 
واکمنۍ ډېره خوښي څرګنده کړه او خپل يو تاليف کړى کتاب ))معرفت الافغاني(( چې 
ته  واکمن  نوموړې  و،  ليکلى  لپاره  کړې  زده  لوست  ليک  د  ژبې  پښتو  د  يې  ته  درباريانو 
وړاندې کړ، خو دا چې د شهزاده سليمان د واکمنۍ موده ډېره لنډه وه، د تېمور په راتګ 

سره يې له واکمنۍڅخه لاس واخيست او هغه د تېمور شاه په نوم واکمن شو.

د پيرمحمد کاکړ د شعرونو له مطالعې څخه ښکاري چې د تېمور شاه د واکمنۍ په دوره 
کې له شهزاده سليمان سره د ډېرو نژدې اړيکو له امله ده ته په دربار کې خپل پخوانى قدر، 

عزت او درناوى نه دې پاتې، خو بيا هم په بشپړه توګه له پامه هم نه دې غورځېدلى.
له تېمور شاه څخه وروسته د شاه زمان او شاه محمود سدوزي د واکمنيو په وخت کې 
هم د دربار په نومياليو عالمانو او اديبانو کې ياد و. د شاه محمود سدوزي له هغه فرمان څخه 
چې پر ١٢١٦هـ.ق. کال خپور شوى، داسې څرګندېږي چې پيرمحمد کاکړ هم دغه مهال 

د نورو عالمانو په څېر له دربار څخه امتياز او مواجب ترلاسه کاوه.
او مدرسينو  نومياليو ديني پوهانو  له  پيرمحمد کاکړ د خپل وخت  سربېره پر دې چې 
څخه و، د پښتو او دري ژبو تکړه شاعر، ژبپوهاند او تاريخ ليکونکى هم و. د پښتو او دري 
ژبو د لرغونې او خپلې زمانې د ادبياتو ژوره مطالعه يې درلوده، په ادبي فنونو، فصاحت او 
بلاغت ښه پوهېده او د استادۍ مقام ته رسېدلى و. نوموړى د يو ځانګړي ادبي سبک او 
لارې خاوند و چې په خپله زمانه او راوروسته وختونو کې نورو ډېرو شاعرانو د هغه پيروي 

کړې او د ده د لوړ ادبي مقام يادونه او ستاينه يې په ډېر درنښت کړې ده.
پيرمحمد کاکړ د تدريس د چارو ترڅنګ يو شمېر د نظم او نثر کتابونه هم ليکلي دي، 

هغه چې د زمانې له توپاني سيليو راپاتې دي، دلته يې په لنډه توګه درپېژنو:
١_ د اشعارو ديوان: پيرمحمد کاکړ د خپلو شعرونو ديوان پر ١١٩٦هـ.ق. بشپړ کړى 
دى. دا ديوان لومړى ځل پر ١٣٠٣هـ.ق. کال په هند او دويم ځل پر ١٣٢٥ لمريز کال 
په کابل کې پښتو ټولنې او په دې وروستيو کې په  کوېټه او پېښور کې بيا بيا چاپ شوى دى.
٢_ معرفت الافغاني: دا کتاب د دې لپاره ليکل شوى چې د وخت واکمنو درباريانو ته 
پښتو ليک لوست زده کړي او په نتيجه کې د دربار او دفتر ټولې رسمي ليکنې په پښتو کړي.
دا کتاب لومړى ځل په ١٣٤١هـ.ق. کال په لاهور او دويم ځل په ١٣٥٦لمريزکال په 

کابل کې چاپ او خپور شوى دى.

٣_ د پښتنو تاريخ: وايي چې پيرمحمد کاکړ د احمدشاه بابا په امر د پښتنو يو تاريخ هم 
په پښتو ژبه ليکلى و. د دې کتاب يوه قلمي نسخه د اميرعبدالرحمان په دربار کې موجوده او 
د دربار منشي ملامحمد خان افغان نويس ته سپارل شوې وه، خو له ١٣٠٠هـ.ق. راوروسته 

تر ننه ورکه ده.
٤_ هدايت المبتدي: د اسلامي فقهې د ابتدايي مسايلو کتاب دى چې پيرمحمد کاکړ 

په دري ژبه نظم کړى، قلمي نسخه يې شته.
پر دې پورتنيو آثارو سربېره د پيرمحمد کاکړ د ديوان د يوې قلمي نسخې په پاى کې څو 
پاڼې د قلمي نسخې د خطاط په قلم کښل شوي چې پښتو نثر يې روان، د جنت او قيامت 
د ورځې په هکله بحث دى. ځينې ادبي څېړونکي دا اټکل کوي چې دا هم کېداى شي د 

پيرمحمد کاکړ کوم اثر وي چې نوم به يې ))قيامت نامه(( يا ))جنت نامه(( و.
د وروستيو ادبي تاريخي څېړنو له مخې د پيرمحمد کاکړ ژوند تر ١٢١٦هـ.ق. کال 
دومره  معلومه.  ده  نه  مړ شوى وي،  کال  په کوم  به  دا چې وروسته  يقيني دى، خو  پورې 
د  لويه هديره کې  په  غاړه  پر  ولې(  )شاه  د  او  وفات شوى  کندهار کې  په  ده چې  څرګنده 

حضرت جي صاحب زيارت ته نژدې ښخ او قبر يې معلوم دى.
دلته يې د شعر يوه بېلګه لولو:

بند پر بند دې غوڅ د سترګو په خنجر کړم
سوزه له  ګل  پر  ناله  کــړې  چې  سحر  هر 
کيکرو د  شــي  اغــزي  راتــه  شپه  درســتــه 
کړ نصيب  دې  مې  محبت  د  ګــداز  ســوز 
ــه کــړې ــه عـــزم ن ــو دم زمـــا و لـــور ت ــه ي ت
ــو نــظــر د تـــورو ســتــرګــو عــنــايــت کــړه ي

کړم ځيګړ  د  وينو  په  هم  دې  سيراب  بيا 
کــړم ســحــر  د  بلبله  هــغــه  مـــدام  عــشــق 
کړم بستر  پر  پرو  د  خــواب  چې  تا  له  بې 
کړم سمندر  دلبره  دې  کې  اور  ســره  په 
کړم سفر  ــه  ت ــورو  لـ و  ستا  ځــانــه  ــه  ل زه 
کړم خاکستر  غمه  له  دې  کې  دربــار  په 

لبو لعلو  د  مــى  ځــل  ــو  ي ــړه  ک را  ســاقــي 
کړم ټټر  سوى  محمد  پير  زه  يخ  پرې  چې 

فعاليتونه

د متن لنډيز:
پيرمحمد کاکړ د پښتو ادبياتو د کلاسيکې يا منځنۍ دورې پياوړى ليکوال او شاعر 
و چې د زوکړې زمانه يې ١١٢٠هـ.ق. _ ١١٣٠هـ.ق. کلونو ترمنځ اټکل شوې ده. 
اصلًا د سهيلي پښتونخوا د ژوب اوسېدونکى و. د احمدشاه بابا د واکمنۍ پر وخت د 
هغه په غوښتنه کندهار ته راغلى او په دربار کې د ديني علومو د تدريس دنده ورسپارل 

شوې وه. تر ١٢١٦هـ.ق. کال پورې يې ژوند يقيني دى.
د نظم او نثر يو شمېر ليکلي کتابونه يې راپاتې دي چې د نوموړي د لوړ علمي، ادبي 
ديوان،  د شعرونو  يې څرګند دي:  آثار  فرهنګي شخصيت څرګندويي کوي. دغه  او 

معرفة الافغاني او هدايت المبتدي.

١_ زده‌کوونکي دې په وار سره د متن يو يو پراګراف ولولي، استاد دې د اړتيا په وخت 
کې مرسته وکړي.

٢_ زده‌کوونکي دې د ټولګي په وړاندې د پيرمحمد کاکړ د ژوند او شخصيت په اړه 
خبرې وکړي.

٣_ زده‌کوونکي دې متن په چوپه خوله په غور او دقت سره ولولي او په هغه کې دې 
ادات په نښه کړي، هر يو دې په نښه کړي ادات په خپل وار د ټولګي په وړاندې ولولي. 
ښوونکى دې د اړتيا په وخت کې مرسته وکړي. په متن کې د موجودو اداتو يو بشپړ لست 

دې له هغو څخه ترتيب او د تختې پرمخ وليکي.
ادات:

هغه ناخپلواکه کلمې دي چې په ځانګړې توګه کومه معنا او مفهوم نه افاده کوي، 
خو کله چې له نورو خپلواکو کلمو سره په جملو کې يو ځاى شي، نو بيا معنا ورکوي. 
نه  له هغو جملې  پرته  او  لري  ونډه  اساسي  او رغونه کې  په جوړښت  د جملو  ادات 

جوړېږي. ادات دا لاندې ډولونه لري:
)١( ارتباطي ادات، لکه: هسې، که څه هم او داسې نور. )٢( د عطف ادات، لکه: 
او، که، يا او نور. )٣( د اضافت ادات )د(، لکه: د احمد قلم. )٤( تشبيهي ادات، لکه: 

غوندى، په څېر، په دود، په توګه او نور.
په جمله کې  ادات  يو  ته وروبلل شي چې هر  په وار سره تختې  ٤_ زده‌کوونکي دې 
يا د يو ادات په مرسته يوه جمله جوړه کړي. نور زده‌کوونکي دې هغه په خپلو  استعمال 

کتابچو کې وليکي.
٥_ ښوونکى دې په دې لاندې پوښتنو د لوست د زده کړې ارزونه وکړي:

دنده  کومه  کې  دربار  په  او  کاوه  ژوند  کې  په عصر  واکمن  کوم  د  کاکړ  پيرمحمد  	•
ورسپارل شوې وه.

پيرمحمد کاکړ اصلًا د پښتونخوا د کومې سيمې اوسېدونکى و، د چا په غوښتنه  	•
کندهار ته راغلى و.

د پيرمحمد کاکړ د نظم او نثر کوم کتابونه ليکلي دي؟ 	•
د پيرمحمد کاکړ ژوند تر کوم کال پورې يقيني دى؟ 	•

د پيرمحمد کاکړ د شعر مفهوم بيان کړئ. 	•

٦_ زده‌کوونکي دې د پيرمحمد کاکړ د شعر يو يو بيت په لوړ غږ خپلو ټولګيوالو ته 
ولولي.

زده کوونکي دې په خپله خوښه د کورنۍ دندې په توګه د پښتو د کلاسيکې دورې د کوم 
شاعر د ژوند په باب لنډ معلومات وليکي او په راتلونکي پښتو درسي ساعت کې دې هغه 

نورو ټولګيوالو ته ولولي.

کورنۍ دنده

شپږم لوست

د پښتو ادب معاصره دوره

_ تاسې د ادبياتو د تاريخ له نامه او اصطلاح سره أشنا ياست، پوهېږئ چې ادب 
تاريخ څه ته وايي؟

_ تاسې د ادبياتو په تاريخ کې د ادبي دورې نوم اورېدلى دى؟
_ دمخه ټولګيو کې مو د پښتو ادبي تاريخ کومې دورې لوستې دي؟

_ معاصره ادبي دوره څه معنا او مفهوم لري؟
د ادبياتو تاريخ، د تاريخ په بېلا بېلو دورو کې د يوې ژبې د ادبياتو د ودې او پرمختيا 
جريان او بهير څېړي. د هرې ژبې ادبيات په تاريخي لحاظ په څو بېلا بېلو دورو وېشل 

کېږي.
دورو  تاريخي  بېلو  بېلا  په  هم  ادبيات  ژبې  پښتو  د  سره  کتنې  په  ته  اصل  همدې 
بېلېږي. تاسې د ښوونځي په مخکنيو ټولګيو کې د پښتو ادبياتو لرغونې دوره او منځنۍ 

يا کلاسيکه دوره ولوستله، په دې ټولګي کې به د پښتو معاصره ادبي دوره ولولئ.

ادبي دوره د ادبياتو په تاريخ پورې اړه لري. دلته چې موږ د پښتو ادب تاريخ په معاصره 
ادبي دوره بحث کوو، نو لازمه ده چې لومړى د ادبياتو تاريخ وپېژنو.

د ادبياتو تاريخ يا ادبي تاريخ د ادبپوهنې د يوې مهمې او اساسي څانګې په توګه هغه 
پوهنه ده چې د يوې ژبې د ادبياتو د پيدايښت او ودې جريان له تاريخي شرايطو سره د ارتباط 

په ترڅ کې څېړي.
د هرې ژبې او ولس ادبي تاريخ په بېلا بېلو دورو وېشل کېږي، نو د همدې معيار له مخې 
پښتو ادبي تاريخ هم په دريو سترو دورو وېشل شوى چې لومړۍ يا لرغونې او کلاسيکه يا 

منځنۍ دورې مو دمخه ټولګيو کې لوستي دي، اوس د پښتو معاصره ادبي دوره درپېژنو.
موږ په خپلو ادبي څېړنو کې د پښتو ادب تاريخ د دريمې يا معاصرې دورې د پيلامې په 
هکله بېلا بېل نظرونه لرو: ځينې د دې ادبي دورې پيل هند ته د انګرېزانو د راتګ وخت 
انګرېزانو لومړنى يرغل )١٨٣٩م.( د پښتو د  باندې د  پر هېواد  نور زموږ  او ځينې  ګڼي 

معاصر ادب پيلامه بللې ده.
ځينو څېړونکو د نولسمې ميلادي پېړۍ په اويايمو کلونو کې د پښتو د هنري _ ادبي 
نثر پيدايښت د پښتو د معاصرې ادبي دورې پيلامه بولي. همدارنګه ځينو څېړونکو د پښتو 
د معاصر ادب د ودې او پرمختيا لومړنى پړاو د امير حبيب الله خان په عصر کې د سراج 

الاخبار رامنځته کېدل بولي.
خو د پښتو ادب زياتره څېړونکي په دې خبره يوه خوله دي چې د پښتو د معاصر ادب 
برابر  او شرايط  کلونو کې لارې چارې  اويايمو  په  پېړۍ  نولسمې  د  لپاره  کېدو  رامنځته  د 
شوي دي. دا وخت زموږ په هېواد کې د امير شېرعلي خان د دويمې پلا واکمنۍ سره برابره 
ده. امير شېرعلي خان چې په ١٢٨٦هـ.ق. )١٨٦٩م.( کال د هند امبالي له کنفراس 
داسې  لړ  يو  او  واړوله  پاملرنه  پوره  خپله  يې  ته  اصلاحاتو  کورنيو  نو  راوګرځېد،  څخه 
ريفورمونه يې پلي کړل چې په هغو کې د ځمکو د مالياتو اصلاح او سمون، د پوستي 

عصري سيستم تأسيس، عسکري تشکيلاتو، عصري ښوونځيو او روغتونونو رامنځته کول 
او داسې نور سمونونه او بدلونونه شامل وو. همدغه مهال امير شېرعلي خان خپلې ملي 
ژبې پښتو ته ځانګړې پاملرنه وکړه او په دې لړ کې چې هغه کوم لومړى ګام پورته کړ، هغه 
د هېواد د ملکي ادارو نومونه، عسکري رتبې، اصطلاحات او قوماندې په پښتو ژبه اړول 
وو. د اميرشېرعلي خان د فرمان له مخې د عسکري قواعدو کتاب قاضي عبدالقادر په پښتو 

وژباړه او چاپ شو.
د واک پر سر کورنيو جګړو او بهرنيو يرغلونو دا بهير يو څه ټکنى کړ او بيا د    حبيب 
الله د واکمنۍ پر مهال ډېر ګړندى پيل او پرمخ لاړ. ادبي څېړونکو د پښتو ادب معاصره دوره 
چې د نولسمې ميلادي پېړۍ د اويايمې لسيزې څخه پيل او تر ننه رارسېږي په دې لاندې 

بېلو بېلو پړاوونو وېشلې ده:

لومړى پړاو )١٨٧٠م. _ ١٩٠١م.(:
د پښتو د معاصرې ادبي دورې لومړى پړاو په زماني لحاظ د نولسمې عيسوي پېړۍ له 
اويايمو کلونو څخه پيل او د شلمې پېړۍ تر پيلامې يا د امير حبيب الله خان د واکمن کېدو 

تر وخته رارسېږي.
په دغه پړاو کې د پښتو د معاصر ادب د رامنځته کېدو د لارو چارو د پيلامې او ادامې په 

اړوند د ټولو ادبي هلو ځلو تاريخي بهير شامل دى.
 

دغه ادبي پړاو له هغه وخت او مهال سره سمون خوري چې پښتون ولس له نوي عصري 
ژوند سره آشنا او له نويو عصري مشکلاتو او ربړو سره لاس په ګرېوان شوى دى.

موږ وينو چې پښتو اديبانو د خپلو ځانګړو احساساتو او غوښتنو له تنګې دايرې څخه 
دباندې د قدم اېښودلو هڅه او لټه کړې او د خپل ټول ملت، هېواد او ان دا چې د نړۍ او 

بشريت په هکله يې فکر کړى او د وخت اساسي غوښتنې د ادب موضوعات ګرځېدلي 
دي.

د دغه پړاو په نومياليو ليکوالو او شاعرانو کې د نور محمد نوري افغاني )د غنچه روه 
ليکوال( ملا فيض محمد اخونزاد )د روضة المجاهدين ناظم( ملاعبدالباقي کندهاري )د 
تبين الواجبات ناظم( مولوي احمد )د آدم خان درخانۍ، ګنج پښتو ليکوال( ميا حسيب 
ګل کاکاخيل )د نقش نګين ناول ژباړن(، ميا محمد يوسف کاکاخيل )د توبة النصوح ناول 
او  ليکوال  افغاني  او شکرستان  افغاني  بهارستان  )د  ميراحمد شاه رضواني  قاضي  ژباړن( 

مدون( او نورو نومونه د بېلګې په توګه يادولى شو.

دويم پړاو:
د پښتو ادبياتو تاريخ )معاصره دوره( ليکوال کانديد اکاډيمسن محمد صديق روهي دې 

پړاو ته د روښانتيا پړاو ويلى دى.
موږ د دغه پړاو د پښتو ادبياتو د ودې او پرمختيا د بهير څرنګوالى په دوو برخو کې مطاله 

کوو:

الف_ په سراجيه عصر کې د پښتو ادب وده او پرمختيا )١٩٠١م. _ ١٩١٩م.(:
اميرعبدالرحمان خان په ١٩٠١م. کال ومړ او پر ځاى يې زوى حبيب الله خان د واک 
پر ګدۍ کښېناست. نوموړى چې د پلار پر خلاف د نرم طبيعت خاوند او د سوکاله ژوند 
پلوى و، واک ته د رسېدو په لومړيو کې يې هغو کسانو ته چې د ده د پلار د واکمنۍ پر مهال 
د هغه د استبدادي چار چلند له مخې له هېواد نه بهر او دننه په هېواد کې له يوې سيمې نه 

بلې ته کوچېدلي او فرار شوي وو، د عفوې اعلان وکړ.
الدين  لکه محمود طرزي، غلام محى  نوميالي شخصيتونه،  زيات شمېر  امله  له دې 
افغان او نور له هېواد او خلکو سره د ژورې مينې په احساس او ملي روحيه له نويو مترقي 

افکارو سره يو ځاى خپل هېواد ته د خدمت په هيله کابل ته راغلل. هغوى ته په ټولنيزو، 
سياسي او دولتي چارو کې د خدمت او سياسي فرهنګي هلو ځلو موقع په لاس ورغله 
او دغسې په هېواد کې د روښانفکرۍ زړى زرغون او د هر اړخيزې ټولنيزې پرمختيا لپاره 
ته ځاى ورکړل  په کې پښتو  او  برابرې شوې. سراج الاخبار جريده رامنځته  لارې چارې 
شو، همدارنګه د حبيبې نوى عصري ښوونځي تاسيس او پښتو په کې د يو مضمون په توګه 
تدريس کېدله. د دې دورې نوميالي ليکوال: عبدالهادي داوي، غلام محى الدين افغان، 

مولوي صالح محمد او نور دي.

ب_ په اماني عصر کې د پښتو ادب وده او پراختيا:
لپاره  پرمختيا  او  ودې  د  ژبې  پښتو  د  دوره )١٢٩٨ش. _ ١٣٠٧ش.( کې  اماني  په 
حکومت لازمه، پاملرنه وکړه. سربېره پر دې چې په معارف کې يې د تدريس او په مطبوعاتو 

کې د خپرېدو ونډه زياته شوه، د هېواد لومړنۍ اساسي قانون هم په پښتو وليکل شو.
امير امان الله خان دا احساس کړې وه چې د يو ملت ژوند بې د ملي ژبې له درلودلو 
ته په رسمي توګه ملي حيثيت ورکړي. د  ناممکن دى، نو هڅه يې وکړه چې پښتو ژبې 
همدې هڅو په لړ کې يې د پوهنې وزارت په چوکاټ کې د پښتو ژبې د پالنې او روزنې يو 

مرکز جوړ کړ، دې مرکز ته يې ))مرکه د پښتو(( نوم کېښود.
))انجمن  د  مشرۍ  په  خان  عبدالغفار  خان  د  کې  پښتونخوا  په  کې  همدغه وخت  په 
اصلاح الافاغنه(( په نوم يو مرکز جوړ شو چې په خپل وخت کې يې د پښتو ادب په وده کې 
د يادونې وړ ونډه درلوده. په همدغه وختونو کې په پښتونخوا کې د پښتو د هنري نثر د ودې 
او پرمختيا لپاره لارې چارې برابرې او ډېر نوميالي ليکوال رامنځته شول، لکه:  سيد راحت 

زاخيلي، حمزه شينوارى، عبدالاکبر خان اکبر، ماسټرعبدالکريم او نور.

دريم پړاو:
له کورني اړدور نه و روسته د پښتو ادب وده او پرمختيا:

په هېواد کې د کورني اړو دوړ )١٣٠٧ _ ١٣٠٨لمريز( نه راوروسته د محمد نادر خان 
د واکمنۍ په مهال )١٣١٠لمريز( په کابل کې ))ادبي انجمن(( او په ١٣١١لمريز کال په 
کندهار کې د ))پښتو ادبي انجمن(( جوړ شو. کابل ادبي انجمن د ))کابل(( په نامه او کندهار 
ادبي انجمن د ))پښتو(( په نامه مجله خپروله. وروسته دا دواړه انجمنونه يو ځاى شول او پر 
١٣١٦لمريز کال ورڅخه ))پښتو ټولنه(( جوړه شوه. دغې علمي ادبي ټولنې د پښتو ژبې په 
وده او پرمختيا او د ليکوالو په روزنه کې ډېره ازرښتمنه ونډه درلوده. د دې دورې په نومياليو 
پژواک،  عبدالرحمان  الفت،  پاچا  ګل  الدين خادم،  قيام  عبدالحى حبيبي،  د  کې  اديبانو 

عبدالرؤوف بېنوا، صديق الله رښتين او نورو نومونه د بېلګې په توګه يادولى شو.
د روانې لمريزې پېړۍ په دريمه لسيزه )١٣٢٤لمريز کال( کې د وېښ زلميانو د سياسي 
ډلې او وروسته د شامحمود خان د صدارت د دورې دموکراسۍ او بيا ورپسې د ١٣٤٣ 
لمريز کال د نوي اساسي قانون په رڼا کې رامنځته شوې دموکراسۍ آزادو مطبوعاتو ته لاره 
برابره کړه چې د پښتو ژبې د ادبياتو د ايجاد او ودې پر بهير يې ډېره ارزښتمنه اغېزه لرلې 
ده. وروسته بيا د محمد داؤد خان جمهوري نظام رامنځته کېدل )١٣٥٢لمريز( او بيا د 
وروستيو پېښو دې هرې يوې د پښتو ادب په پرمختيايي بهير د کتنې وړ اغېزې لرلې دي. 
زيات ليکوالان او شاعران رامنځته شوي او د منثور او منظوم ادب د بېلا بېلو ډولونو په 

ليکلو کې يې پوره او کره تجربې کړې دي.
اوس د پښتو ادب پرمختيايي بهير په لازم ګړنديتوب سره پرمخ روان دى. پښتو چاپي 
او غږيزو رسنيو کې په ملي او نړيواله پراخه کچه خپرونې لري. په افغانستان، پښتونخوا او 
د نړۍ په نورو هېوادونو کې زياتې دولتي او آزادې فرهنګي ادارې د پښتو ژبې د ودې او 
پرمختيا لپاره کار کوي. زيات شمېر ليکوال او شاعران په خپلو ادبي او فرهنګي فعاليتونو 

بوخت، پښتو ژبه او ادب د پرمختيا په حال کې دى.

 د متن لنډيز:
د پښتو ادب معاصره دوره د نولسمې ميلادي پېړۍ له اوومې لسيزې څخه راپېل او 
تر ننه پورې رارسېږي. دا ادبي دوره په بېلا بېلو پړاوونو وېشل شوې ده: لومړى پړاو د 
نولسمې عيسوي پېړۍ له اويايمو کلونو څخه پيل او د امير حبيب الله خان د واکمنۍ تر 
پيلامې )١٩٠١م.( پورې رارسېږي. دا هغه مهال دى چې پښتون ولس له نوي عصري 
ژوند سره آشنا او له عصري مشکلاتو سره لاس په ګرېوان شوى دى. همدغه د معاصرو 
نويو هنري ادبي نثرونو او معاصر شعر د راڅرګندېدو زمانه ده. دويم پړاو چې د امير 
حبيب الله د واکمنۍ له زمانې څخه پيل کېږي او بيا وروسته د اماني دوره ده چې هېواد 
او خلک پکې له خپلواک ژوند څخه برخمن کېږي. په دې دوره کې په سراج الاخبار 
کې د پښتو خپرېدل او په حبيبيه ښوونځي کې د پښتو مضمون تدريس کېدل د پښتو د 

ودې او پرمختيا په لاره کې لوى ګام دى.
وروسته بيا په اماني دوره کې د پښتو مرکې رامنځته کېدل، په پښتونخوا کې د خدايي 
خدمتګاري تحريک يا انجمن اصلاح افاغنه رامنځته کېدل د پښتو ادبياتو د دوې لپاره 
لارې چارې برابروي او دا ادب د پرمختګ لپاره يو ارزښتمن ګام دى. همدارنګه د 
وېښ زلميانو غورځنګ، د شاه محمود خان د صدراعظمې دورې دموکراسي او بيا 
وروسته د دموکراسۍ لسيزې آزادې خپرونې او د محمد داؤد خان د جمهوريت کلونه 

ټول د پښتو ژبې د ابياتو د ودې او پرمختيا په لاره کې د يادونې وړ پړاوونه دي.

فعاليتونه

١_ زده‌کوونکي دې د ښوونکي له متن لوستنې او لازمو څرګندونو وروسته د متن يو يو 
پراګراف په نوبت ولولي. ښوونکى دې له هغوى سره د اړتيا پر مهال لازمه مرسته وکړي.

٢_ زده‌کوونکي دې په درې ډلو ووېشل شي او دې ته وګومارل شي چې متن په چوپه 
خوله په غور او دقت سره ولولي. لومړۍ ډله دې په متن د راغلو ليکوالو نومونه، دويمه ډله 
دې د کتابونو نومونه او دريمه ډله دې د علمي، فرهنګي او تعليمي مرکزونو او ادارو نومونه 
لست کړي. د هرې ډلې استازى دې د خپلې ډلې لست کړي نومونه د نورو ټولګيوالو په 

وړاندې ولولي.
بشپړولو  تر  لستونه  )انجمنونو(  ټولنو  فرهنګي  او  کتابونو  نومونو،  د  ٣_ ښوونکى دې 
وروسته د تختې پر مخ وليکي. زده‌کوونکي دې هغه په خپلو کتابچو کې وليکي او د ځينو 

په باب دې له ښوونکي څخه لازم توضيحات او څرګندونې وغواړي.
٤_ زده‌کوونکي دې په نوبت سره د ټولګي مخې ته وربلل شي چې د لوست مفهوم په 

خپلو الفاظو کې نورو ټولګيوالو ته ووايي.
٥_ په دې لاندې پوښتنو دې د لوست ارزونه وشي:

_ ادبي تاريخ څه ته وايي؟
_ پښتو معاصره ادبي دوره کله پيل شوې ده؟

_ د پښتو د معاصرې ادبي دورې د لومړي پړاو د څو ليکوالانو نومونه واخلئ.
_ د پښتو د معاصرې ادبي دورې د ليکوالو د څو آثارو نومونه واخلئ.

_ پښتو ژبه کله، د کوم واکمن په وخت کې په اخبار او ښوونځي کې د يو مضمون په 
توګه شامله شوه؟

_ د پښتو د معاصرې ادبي دورې د دويم پړاو د څو ليکوالو نومونه واخلئ.
_ پښتو ټولنه څه وخت او څنګه منځته راغله؟

زده کوونکي دې د کورنۍ دندې په توګه په متن کې د کوم راغلي ليکوال يا د هغه د کوم 
اثر او يا يوې ادبي ټولنې لنډه معرفي وليکي او په راتلونکي پښتو لوست درسي ساعت کې 

دې هغه نورو ټولګيوالو ته ولولي.

کورنۍ دنده

اووم لوست

ګلدسته

_ تاسې دمخه د ګلدستې په نوم د کوم کتاب نوم اورېدلى؟
_ د پښتو په کلاسيکو شاعرانو کې د عبدالقادر خان خټک په نوم کوم شاعر پېژنئ؟

_ د سعدي د مشهور اثر ګلستان له نامه سره آشنا او هغه مو لوستى دى؟

وړ  قدر  د  ډېر  غړو  کورنۍ  د  هغه  د  او  خټک  خان  خوشحال  ته  ادب  او  ژبې  پښتو 
خدمتونه کړي دي، عبدالقادر خان خټک د خوشحال خان خټک زوى و چې د دري 
ژبې پياوړى شاعر شيخ سعدي مشهور اثر ګلستان يې پښتو ته په خواږه ادبي نثر او نظم 

راژباړلى او ))ګلدسته(( نوم يې پرې ايښى دى. په دې لوست کې دغه اثر درپېژنو.

د پښتو ژبې نوميالي شاعر عبدالقادر خان خټک )١٠٦٣ _ ١١٢٥هـ.ق.( د دري ژبې 
د پياوړي ليکوال او شاعر شيخ سعدي )٥٨١ هـ.ق. _ ٦٩١ يا ٦٩٤هـ.ق.( مشهور اثر 
اثر د عبدالقادر خان  ))ګلستان(( پښتو ته راژباړلى او ))ګلدسته(( يې نومولى دى. پر دغه 
د  نوښار کې  په  يې  ژباړه  ديباچې )سريزې( څخه جوتېږي چې د کتاب  ليکلې  له  خټک 
خپلې استوګنې پر مهال د ١١٢٤هـ.ق. کال د رجب په مياشت کې پيل کړې او د همدغه 

کال د روژې د مياشتې په ٢٤ نېټه يې پاى ته رسولې ده.
ګلستان چې په دري ادب کې پر اخلاقي، تعليمي او نورو عامو ټولنيزو معنوي ارزښتونو 
او ښېګڼو سربېره د ژبني فصاحت او بلاغت ډېره غوره بېلګه ده او له پېړيو پېړيو راهيسې 
د سيمې په هېوادونو کې په کورو، جوماتونو، مدرسو، ښوونځيو او پوهنځيو کې لوستل 
کېږي او خلک يې له لوستلو څخه پند او خوند اخلي. دغه اثر د سيمې د نورو هېوادونو په 
څېر د افغانستان او پښتونخوا په جوماتونو او مدرسو کې هم تدريس کېده او عبدالقادر خان 
خټک چې د خپل وخت يوپياوړى ديني عالم او علمي _ فرهنګي شخصيت و، د خپلې 
سيمې خلکو ته يې د ديني او ادبي علومو د تدريس چارې سرته رسولې، کله چې د دغه 
اثر پر مفاهيمو ورته د پښتنو پوهېدنه لږ و ډېر ستونزمنه ښکاره شوې، نو ځکه يې د ګلستان 
د ژباړنې هوډ او تکل کړى. دې مطلب ته يې د ګلدستې په سريزه کې داسې اشاره کړې ده:
د  د عربي،  ويل چې  راته  يې  به  ډېر  لوست،  کتاب  ګلستان  راڅخه  دوستانو  ))بعضې 
فارسي کتابونه ډېر دي، اما پښتو ژبه کې کتابونه د پښتو نشته. ستا قوت د تصنيف د ترجمې 
البته شته، که تصديعه په ځان قبوله کړې، ګلستان چې مطبوع او مرغوب د خاصو عامو 
دى، هم يې لوى سړي ګوري نصيحت ترې اخلي، هم يې هلکان لولي برکت ترې اخلي 
... اکثر خلق يې متن لولي، دويم ځل يې معنا، که په پښتو ژبه ترجمه شي، پښتنو ته به اسان 

شي، فايده به يې لويو، هلکو ته ورسي... .((
همدغو ښوونيز و روزنيز او نورو اخلاقي او معنوي ارزښتونو ته په کتنه عبدالقادر خان 
خټک دغه اثر پښتو ته راژباړلى دى. د ګلدستې په سريزه کې د ژباړن له دې لاندې څلوريزې 

اخلاقي،  له  ټولنې  پښتني  د  هغه  ژباړن  ځينې حکايتونه چې  ګلستان  د  څرګندېږي چې 
معنوي او کلتوري ارزښتونو سره په سمون کې نه دي ليدلي، نو له ژباړې يې تېر شوى دى.

کــلــونــه ســـــن  د  ــت  ــشـ ــريـ ــيـ ــلـ څـ ســـــل  زر 
ګـــلـــونـــه دا  چـــــــې  ــه  ــ ــان ــ ــت ــ ــس ــ ــل ــ ګ لـــــــه 
ــوه ــه ش ــدســت ــل ــې ګ ــوړه چـ ــ ــرې جـ ــ ــوو ت ــ ــول ش ــ ټ
ــه ځـــونـــه ــ ــږه بـ ــ ــونـ ــ ــه پــــاتــــې مـ ــ ــار بـ ــ ــ ــادګ ــ ــ ي

عبدالقادر خان خټک د ګلستان ټول څوارلس حکايتونه او اته ويشت حکمتونه نه دي 
ژباړلي. د ګلستان د سريزې )ديباچه( په ژباړه کې يې هم لږ و ډېر تصرف کړى او په هغو 
ځايونو کې چې شيخ سعدي د خپلې زمانې د واکمنانو او حکمرانانو ستاينې کړي، ژباړن 
د هغو پر ځاى د خپلې کورنۍ د مشرانو او په ځانګړې توګه د خپل نوميالي، فرهنګيالي او 
توريالي پلار خوشحال خان د ژوند حالات بيان کړي او د هغه ستاينې يې کړې دي او دا يې 

هم ويلي دي دا کار يې ځکه کړى چې د ده د زمانې واکمنان عادلان نه دي.
د عبدالقادر خان خټک د دغه ارزښتناک ژباړلي اثر قلمي نسخې ډېرې موندل کېږي 
چې د هغو له مخې يې د لومړي ځل لپاره ځينې برخې جارج راورټي )١٨٢٥ _ ١٩٠٦م.( 
په خپل اثر ))ګلشن روه(( او بيا ميراحمد شاه رضواني په ))شکرستان افغاني(( کې خپرې 
کړي دي. وروسته په ١٩٦١م. کال د ګلدستې بشپړ متن د ډاکټر  عظيم شاه خيال بخاري 
په  له خوا چاپ شو.  اکېډمي  تعليقاتو سره د پېښور پښتو  او  له مفصلې سريزې، تحشيې 
١٣٨٣لمريز کال د افغانستان د علومو اکاډمي د پښتو څېړنو نړيوال مرکز هم د ګلدستې 

متن چاپ او خپور کړى دى.

د عبدالقادر خان خټک د ګلدستې متن پر يوې ديباچې )سريزې( سربېره دا لاندې اته 
بابونه لري:

اول باب: په بيان د خوى خصلت د بادشاهانو.
دويم باب: په بيان د خوى خصلت د درويشانو.

درېم باب: په بيان د قناعت.
څلورم باب: په بيان د خاموشۍ.

پنځم باب: په بيان د عشق او ځوانۍ.
شپږم باب: په بيان د ضعف د پيرۍ.

اووم باب: په بيان د تاثير د تربيت.
اتم باب: په بيان د أدابونو د صحبت.

د متن اووه بابونه په بېلا بېلو حکايتونو او اتم باب په حکمتونو وېشل شوى او تر هر 
سرليک لاندې په نثر او نظم ډېرې په زړه پورې پېښې او مطالب په ډېره خوږه او رنګينه ژبه 

بيان شوي چې د پند او خوند دواړه ښېګڼې په کې نغښتې دي.
ټولو  له  ژباړه  ))ګلستان((  اثر  شاهکار  د  د سعدي  عبدالقادر خان خټک  دا چې  لنډه 
لفظي، معنوي، ادبي ظرافتونو او نزاکتونو سره نثر په نثر او نظم په نظم په ډېره خوږه روانه 
ادبي ژبه په داسې په زړه پورې انداز کې کړې چې موږ ته د نوموړي د لوړ علمي او ادبي 

استعداد ډېره ښه پېژندويي او څرګندويي کولاى شي.
دلته يې يو حکايت د متن د بېلګې په توګه لولو:

حکايت
يو حکيم زوى ته پند وايه چې اى زويه! سعى د هنر په زده کولو بويه چې ملک دولت 
د دنيا اعتماد لره نه ښايي. زر په محل د خطر دى، که يې غل درڅخه يوسي، که ظالم يې 
درځنې په رڼا يوسي، که موافق يې د مراد وخوري، زر به درڅخه تمام سي، اما هنر چينه 
ده زاينده او دولت دى پاينده، که هنر مند له دولته پريوځي، هم يې غم نشته چې هنر خود 
بنفسه دولت دى. هنرمند هر چېرته په قدر په منزلت دى او بې هنر چې له مسنده پرېوځي، 

هر چېرې چې درومي آرزومند د يو لقمې ګرځي، هم يې په خوارۍ مومي.
 

قطعه
ــک کــې ــلـ پــــه مـ فـــتـــنـــه د شـــــام  پـــرېـــوتـــه  نــــاګــــاه 
شــه پـــرېـــشـــان  ــه  ــ ت لــــــوري  ــر  ــ ه ــې  ــ ي ــق  ــلـ خـ واړه 
ــه پـــــه فـــضـــيـــلـــت و ــ ــ ــت ــ ــ روســــتــــايــــي چـــــې آراس
ــه ش ــان  ــ ــط ــ ــل ــ س د  ــک  ــ ــل ــ م ــه  ــ ــغ ــ ه د  ــرب  ــ ــقـ ــ مـ
و اشــــــــراف  کــــه  وه  نــــه  ــر  ــنـ هـ ــم  ــلـ عـ يــــې  چــــې 
شــه روان  ســـــړي  ذات  کــــم  د  کــــې  ــو  ــلـ جـ پــــه 
)ګلدسته، ٣٢٣، ٣٢٤ مخونه(

عبدالقادر خان خټک د خوشحال خان زوى دى. په ١٠٦٣ هجري قمري کال 
زېږېدلى. يو عالم، عارف، پياوړى شاعر او ليکوال و. د نظم او نثر ډېر کتابونه يې ليکلي 
ديوان )حديقه خټک(، يوسف زليخا،  توګه د شعرونو  په  بېلګې  د  يې  دلته  دي چې 

څلوېښت حديثونه او قصيده برده نومونه يادوو.
د عبدالقادر خان خټک ژوند تر ١١٢٥هـ.ق. کال پورې باوري دى.

د متن لنډيز:
د  يې  هغه  پر  او  راژباړلى  ته  پښتو  خان خټک  عبدالقادر  ګلستان  سعدي  شيخ  د 

ګلدسته نوم ايښى دى. د دې کتاب د ژباړې کال ١١٢٤ هـ.ق. دى.
د کتاب نظم پر نظم او نثر پر نثر په ډېره خوږه ادبي ژبه ژباړل شوى. د دې اثر قلمي 
نسخې زياتې موندل کېږي. لومړى ځل په ١٩٦١م. کال د پېښور پښتو اکاډمي له خوا 
د ډاکټر عظيم شاه خيال بخاري په سريزه او تعليقاتو چاپ او خپور شوى او په ١٣٨٣ 

لمريز کال د افغانستان د علومو اکاډمي هم چاپ کړى دى.

کورنۍ دنده

فعاليتونه

١_ زده‌کوونکي دې متن په چوپه خوله ولولي، ستونزمنې کلمې يا لغتونه دې په نښه او 
لست کړي او بيا دې هر زده‌کوونکى هغه لست کړې کلمې د ټولګيوالو په وړاندې ولولي.

2_ ښوونکى دې زده‌کوونکي وګوماري چې متن په چوپه خوله ولولي او په هغه کې 
صفتونه پيدا کړي. هر زده‌کوونکى دې د صفت د کلمو جوړ کړى لست ټولګيوالو ته ولولي. 

ښوونکى دې هغه توحيد او بشپړ کړى لست دې د تختې پر مخ وليکي.

 
حالت  څه  يو  د  خو  نوموي،  نه  څه  ډول  خپلواک  په  ستاينوم  يا  صفت  صفت: 
څرنګوالى ښيي، يعنې دا چې صفت د نوم معنا ښه څرګنده، محدوده او روښانوي، 

لکه: روغ، ناروغ، ښکلى، بدرنګ، پياوړى، کمزورى، تور، سپين.

3_ زده‌کوونکي دې په نوبت سره پاڅېږي او د لوست مفهوم دې ووايي. 
٤_ په دې لاندې پوښتنو دې د لوست د زده کړې د کچې ارزونه وشي:

ګلدسته د چا اثر او له کوم کتاب څخه ژباړل شوى دى؟ 	-
په ګلدسته کې څه ډول مطالب راغلي دي؟ 	-

عبدالقادر خان خټک ولې د سعدي ګلستان پښتو ته د ګلدستې په نوم راوژباړه؟ 	-
عبدالقادر خان خټک څوک و او کوم آثار يې ليکلي دي؟ 	-

زده کووونکي دې د ګلدستې د حکايت د مفهوم په اړه څو کرښې وليکي او د پښتو 
لوست په راتلونکي ساعت کې دې هغه نورو ټولګيوالو ته واوروي.



45

اتم لوست

علامه پوهاند عبدالحى حبيبي

_ د پښتو په معاصرو شاعرانو او ليکوالو کې د چا له نامه او آثارو سره آشنا ياست؟
_ د پوهاند حبيبي نوم مو دمخه اورېدلى او د هغه کوم اثر مو ليدلى يا لوستى دى؟
د پښتو ادب په معاصره دوره کې ډېر نوميالي ليکوال او شاعران لرو چې د خپل 
ژوند زياته برخه يې ژبې او ادب ته په خدمت تېره کړې او ډېر ارزښتناک آثار يې ليکلي 
دي. په دغو نومياليو ادبي فرهنګي څېرو کې يو هم پوهاند عبدالحى حبيبي دى چې 

په دې لوست کې يې درپېژنو.

پوهاند عبدالحى  او شاعر(  )ليکوال  اديب  او  ليکونکى  تاريخ  عالم،  نوميالى  هېواد  د 
حبيبي پر ١٢٨٩لمريز کال د کندهار د باميزايي د محلې په يوه عالمه او فاضله کورنۍ کې 

زېږېدلى و. پلار يې ملا عبدالحق د خپل وخت نامتو عالم او فاضل شخصيت و.
استاد حبيبي پر ١٢٩٩لمريز کال د کندهار د شالمار په لومړني ښوونځي کې شامل او 
تر څنګ يې د دوديزو ديني او ادبي علومو زده کړه د خپلې سيمې له پياوړو عالمانو څخه 
پيل کړه. پر 1304 لمريز کال چې له نوموړي ښوونځي څخه فارغ شو، په همدغه ښوونځي 

کې د ښوونکي په توګه وګومارل شو.
استاد دغلته د ښوونکي د سپېڅلې دندې ترڅنګ د ديني او عصري علومو خصوصي 
زده کړې او مطالعې ته دوام ورکړ. فقه، حديث، تفسير، منطق، صرف، نحو، فصاحت، 
بلاغت او د خپل هېواد او نړۍ د پخوانيو شاعرانو او ليکوالو د نظم او نثر ډېر کتابونه يې 

ولوستل.
د ښوونکي په توګه له دوه کاله دندې سرته رسولو وروسته له مطبوعاتو سره د ځانګړې 
علاقې له مخې په کندهار کې د خپرېدونکي اخبار ))طلوع افغان(( مرستيال شو. څلور کاله 
يې دغه دنده په ډېر برياليتوب ترسره کړه او پر ١٣١٠لمريز کال د طلوع افغان د اوونيزې 
مسؤول مدير شو. استاد د همدغه ژورنالستيکي دندې ترڅنګ په پرله پسې توګه مطالعې، 
علمي، تاريخي، ادبي او څيړنيزو ليکنو ته دوام ورکړ او د يو منلي او وتلي ليکوال په توګه 
)کابل(  پلازمېنې  هېواد  د  کال  پر ١٣١٩لمريز  شو.  برخمن  او شهرت څخه  نوم  لوړ  له 
ته راوغوښتل شو او د سترې علمي _ فرهنګي مؤسسې ))پښتو ټولنې(( لوى مدير مقرر 
شو. همدغه مهال ورته د دغه سترې علمي دندې ترڅنګ د مطبوعاتو د مستقل رياست 
دنده  مشاور  د  وزارت  پوهنې  د  وروسته  کال  يو  وروسپارل شوې.  هم  مرستيالۍ چارې  د 
وروسپارل شوه او درې کاله يې دغلته خپلې دندې ته دوام ورکړ. کله چې پر ١٣٢٣لمريز 
کال په کابل پوهنتون کې د ادبياتو پوهنځى تاسيس شو، نو د دغه پوهنځي د رياست او د 
ادبياتو د تاريخ د تدريس چارې وروسپارل شوې. په ١٣٢٧لمريز کال په ملي شورا کې 

د کندهار د خلکو د وکيل په توګه وټاکل شو. درې کاله يې دغه سپېڅلې دنده ترسره کړه 
او پر ١٣٣٠لمريز کال د هېواد پالنې د لوړ احساس او ټولنيزې آزادۍ غوښتنې د سياسي 
اړ کړاى شو.  ته  د خپل هېواد پرېښودو  مبارزې په سبب د وخت حکومت له خوا جبراً 
لومړى پښتونخوا ته لاړ، څه موده يې په پېښور کې تېره کړه. هلته يې د ))آزاد افغانستان(( په 
نوم يوه جريده خپروله. وروسته بيا د ځينو سياسي ملحوظاتو له مخې له پېښور څخه وتلو ته 
اړ شو. کراچۍ ته لاړ او هلته په علمي او ادبي فعاليتونو بوخت شو. دغسې يې لږو ډېر لس 
کاله په جلا وطنۍ کې تېر کړل. پر ١٣٤٠لمريز کال ورته دا لارې چارې برابرې شوې چې 
خپل هېواد ته راشي او د پخوا په څېر د علمي او فرهنګي چارو په سرته رسولو بوخت شي.
هېواد ته له راستنېدو يو کال وروسته د کابل پوهنتون د ادبياتو په پوهنځي کې استاد شو او 
پر ١٣٤٤لمريز کال يې د خپلو زيات شمېر علمي، ادبي او تاريخي ليکلو آثارو په وړاندې 

کولو سره په کابل پوهنتون کې د پوهاندۍ علمي رتبه ترلاسه کړه.
پر  بيا  او  وروسپارلې  رياست چارې  د  ټولنې  تاريخ  د  کال  په ١٣٤٥لمريز  بيا  وروسته 

١٣٥١لمريز کال د صدراعظم فرهنګي مشاور شو.
استاد د خپل عمر په وروستۍ لسيزه کې چې له رسمي دولتي دندې څخه يې تقاعد 
هم کړى و، د کابل پوهنتون د ادبياتو په پوهنځي کې استاد، د اطلاعاتو او کلتور د وزارت 
مشاور، د افغانستان د علومو اکاډمي غړى او ترڅنګ يې په خپلو علمي، تاريخي او ادبي 
څېړنيزو چارو بوخت و. بالاخره د هېواد دغه پياوړى تاريخ ليکونکى، منلى اديب، د علم 
او فرهنګ رښتينى خدمتګار د ١٣٦٣لمريز کال د ثور د مياشتې په شلمه نېټه وفات او د 

کابل په شهداى صالحين هديره کې خاورو ته وسپارل شو.
کې  ادارو  فرهنګي  او  علمي  په  هېواد  د  لسيزې  شپږ  نژدې  حبيبي  عبدالحى  پوهاند 
ارزښتمن فرهنګي خدمتونه کړي دي. په دغه موده کې يې ډېرې علمي، ادبي، تاريخي، 
جغرافيايي او کلتوري څېړنې کړي چې ځينې يې د ځانګړو کتابونو په بڼه او زيات شمېر 

يې د مقالو په شکل د هېواد دننه او بهر د خپرونو له لارې خپرې شوې دي. په ډېرو ملي 
او نړيوالو علمي، ادبي، تاريخي غونډو او سيمينارو کې يې فعاله ونډه اخيستې. د هېواد د 
علمي، فرهنګي ادارو او ټولنو په جوړېدو، ودې او پرمختګ کې يې اغېز ناکه برخه لرلې 
ده. زيات شمېر ليکوال، شاعران، د ادب او تاريخ څېړونکي يې په مستقيمه لارښوونه، 

هڅونه او پاملرنه او يا هم د دوى د آثارو او افکارو په لوستلو روزل شوي دي.
استاد پر خپلې مورنۍ ژبې پښتو سربېره پر دري، عربي، انګليسي، اردو ژبو ښه پوهېده، 

ژباړې او ان دا چې په ځينو يې ليکنې هم کولاى شوې.
استاد حبيبي شاعر هم و. په پښتو او دري ژبو يې د شعرونو چاپ شوې بېلګې او ټولګې 
شته، د ادبي هنري نثرونو پياوړى ليکوال هم و، ډېرې ادبي ټوټې، کيسې او نور ادبي نثري 
ډولونه يې ليکلي او چاپ شوې دي، خو زياته پاملرنه يې علمي، ادبي، تاريخي څېړنيزو 
ليکنو ته وه. د ټولو چاپ شويو کتابونو شمېر يې د ١٢٠ شاوخوا ښودل شوى دى او چاپ 
شوې مقالې يې تر زرو زياتې دي چې هره يوه يې په خپل ځاى زيات علمي، ادبي او تاريخي 

ارزښت لري. موږ يې دلته د بېلګې په توګه د څو کتابونو نومونه اخلو:
د پښتو ادبياتو تاريخ )لومړى _ دويم ټوک( تاريخ افغانستان بعد از اسلام )لومړى ټوک( 
پښتانه شعراء )لومړى ټوک( تاريخ مختصر افغانستان، تاريخ افغانستان در عصر تيموريان، 
نومورکي مؤرخين، پښتو نثر ته کره کتنې، د پښتو د نوى ادب لارې، د افغانستان پېښليک 
)لومړى ټوک(، تاريخ خط و نوشته هاى کهن افغانستان، د پښتو ادبياتو لنډ تاريخ، نسب 
با  ادبي سند  تاريخ کې قصيده، روابط  په  افغان، د پښتو ادب  الدين  و زادگاه سيد جمال 

افغانستان،  رهنماى تاريخ افغانستان او ... .

فعاليتونه

د متن لنډيز:
پوهاند عبدالحى حبيبي د ملا عبدالحق زوى، ١٢٨٩لمريز کال د کندهار ښار 
په باميزو کې زېږېدلى و، پياوړى عالم، ليکوال، شاعر او تاريخ ليکونکى و. د خپل 
ژوند شپږ لسيزې يې هېواد ته په علمي، ادبي او فرهنګي ډګر کې د ستاينې وړ خدمتونه 
کړي، د ١٢٠ په شاوخوا کې چاپ شوي آثار او د هېواد په مطبوعاتو کې يې تر زرو 
نورې ډول ډول څېړنيزې مقالې خپرې شوې دي. د  او  تاريخي  ادبي،  زياتې علمي، 
١٣٦٣لمريز کال د ثور په شلمه نېټه په کابل کې وفات او په شهداى صالحين هديره 

کې خاورو ته سپارل شوى دى.

١_ زده‌کوونکي دې په خپل وار د متن يو يو پراګراف ولولي.
٢_ ښوونکى دې د اړتيا پر مهال له زده‌کوونکو سره مرسته وکړي.

٣_ زده‌کوونکي دې وګومارل شي چې متن په ډېر غور او دقت سره ولولي، هغه کلمې 
)لغتونه( دې لست کړي چې په معنا او مفهوم يې نه پوهېږي.

٤_ زده‌کوونکي دې خپل لست کړې کلمې په نوبت سره د ټولګي په وړاندې ولولي. 
ښوونکى دې د زده‌کوونکو ټولو لوستل شويو کلمو توحيدي لست جوړ او هغه دې د تختې 

پر مخ وليکي.
٥_ د تختې پر مخ هغه ليکل شوې کلمې چې ځينې نور زده‌کوونکي يې معنا کولاى 
د  يې  کول  معنا  چې  کلمې  هغه  او  وليکي  تخته  پر  معناوې  دې  مرسته  په  هغو  د  شي، 
زده‌کوونکو له توانه پوره نه وي د هغو معنا دې په خپله د کلمو ترڅنګ پر تخته وليکي. 

زده‌کوونکي دې هغه کلمې له معناګانو سره په خپلو کتابچو کې وليکي.
٦_ ښوونکى دې زده‌کوونکي يو يو د ټولګي مخې ته راولي چې د پوهاند عبدالحى 
ته ووايي. ښوونکى دې د زده‌کوونکو د  اړه زده کړي معلومات نورو ټولګيوالو  په  حبيبي 

ناسمو معلوماتو د بشپړولو او کره کولو په برخه کې له هغوى سره لازمه مرسته وکړي.
٧_ په دې لاندې پوښتنو دې د لوست د زده کړې د کچې ارزونه وشي:

پوهاند عبدالحى حبيبي د چا زوى او چېرې زېږېدلى دى؟ 	•
پوهاند عبدالحى حبيبي د هېواد په فرهنګي ډګر کې کوم خدمتونه کړي دي؟ 	•

پوهاند عبدالحى حبيبي څه وخت او ولې له هېواد نه وتلو ته اړ شو؟ 	•
څوک د پوهاند عبدالحى حبيبي د پنځو آثارو نومونه اخيستلى شي؟ 	•

کورنۍ دنده

زده کوونکي دې د کورنۍ دندې په توګه د پښتو د کوم بل معاصر شاعر يا ليکوال په 
هکله خپل معلومات وليکي او يا دې د پوهاند حبيبي کوم ليکلى اثر پيدا او هغه دې معرفي 

کړي، د راتلونکي پښتو لوست په ساعت کې دې خپل ليکلي معلومات نورو ته واوروي.

نيکمرغه هغه څوک دى چې له خپلې هرې خطا څخه نوې تجربه تر لاسه کــړي.
))سقراط(( 								      

نهم لوست 

_ کله مو په الوتکه کې د هېواد دننه يا بهر سفر کړى دى؟
_ کله هوايي ډګر ته تللي ياست؟

_ مساپر په الوتکه کې له سپرېدو دمخه په هوايي ډګر کې کوم مراحل تېروي؟
کله کله د ژوند په بهير کې دې ته اړ کېږو چې دننه په هېواد کې له يو ولايت څخه بل 
ته او کله هم له يو هېواد نه بل ته په الوتکه کې سفر وکړو. په الوتکه کې له سفر کولو دمخه 
بايد په هوايي ډګر کې ځينې مراحل تېر کړو. په دغه اصولو او لارو چارو پوهېدنه ضروري 
ده. په دې اړه مو يو لړ خبرې اترې ترتيب کړي چې هم زده‌کوونکو ته دغه لارې چارې 
ورښيي او هم ورسره د پښتو ژبې د خبرو اترو په زده کړې کې مرسته کوي، په دې لوست 

کې يې لولو.

هوايي ډګر ته د ورتلو او په الوتکه 
کې د سفر کولو لارښوونه

)خبرې اترې(

نجيبه: ګلالۍ ودرېږه، دلته هوايي ډګر ته د ننوتلو لومړنۍ دروازه ده.
ګلالۍ: ښه سمه ده، راځه چې ورننوځو.

نجيبه: په ننوتو خو ننوځو، دا ګوره دلته دا ټول خلک ولاړ دي، موږ هم بايد ودرېږو.
ګلالۍ: نو دا خلک ولې دننه نه ځي، ولې ولاړ دي؟

نجيبه: دا ګوره په هغه لوحه يې ليکلي تالاشي او پلټنه، دلته خلک پلټل کېږي.
ګلالۍ: هو ولا هاغه ګوره نجيبې هاغلته پوليس ولاړ دي، خلک هم پلټي، بکسونه يې 

هم.
نجيبه: هلته ګوره نارينه پوليس نارينه ګوري او ښځې پوليسې ښځې تالاشي کوي.

ګلالۍ: څونه ښه! زه خو سخته وېرېدلې وم چې نارينه به مو تالاشي کوي.
نجيبه: هر ځاى کې دومره ژروار او پار مه خطا کوه، هله ژر شه دا بکسونه دراخوا که چې 

زما او ستا د تالاشۍ نوبت دى.
ګلالۍ: دا دى نژدې مې کړل.

پوليسه: تاسو چېرته ځئ، پاسپورت او ټکټونه مو وښيئ.
نجيبه: موږ هرات ته ځو، پاسپورت نه لرو او دا هم د آريانا افغان هوايي شرکت ټکټونه.

پوليسه: سمه ده، ټکټونه مو بېرته واخلئ، دا بيکونه مو پرانېزئ.
ګلالۍ: دا دې خورې کشکونه يې پرانستې دي.

پوليسه: )بيکونه تالاشي کوي( بکسونه مو واخلئ، ځئ دننه لاړې شئ.
نجيبه: کور دې ودان، دا دى اخلو يې واخله ګلالۍ بيک دې.

ګلالۍ: ځه چې ځو، هو نجيبې دلته څومره ډېرې موټرې او ټيکسي ولاړ دي.
نجيبه: ګلالۍ جانې، څوک چې موټر لري تر هوايي ډګره په خپلو ګاډو کې راځي، ما او تا 

غوندې خو په ټکسي کې نه راځي کنه.
ګلالۍ: ښه يا نې چې دا د خلکو موټرې دي.

نجيبه: هو او دا ټيکسيانې دلته ځکه ولاړې دي که ما او تا غوندې څوک له بل ځاى نه کابل 

ته راشي که بار او وسايل ورسره وي بيا په دغو ټيکسيانو کې خپلو کورونو ته ځي.
ګلالۍ: څونه ښه ده چې همدلته نژدې موټرې هم شته. وئ نجيبې ستړې شوم، دلته څونه 

ښه سالون دى، څوکۍ هم په کې شته، دلته به کښېنو.
نجيبه: نه، نه ګلالۍ جانې موږ او تاسو ته يې په ټکټونو کې د پرواز وخت نهه بجې ليکلى 

دى، موږ بايد له دغه وخت نه وړاندې ورسېږو.
ګلالۍ: اوس خو دا دى اته بجې دي، وخت خو لا ډېر دى، لږ به کښېنو.

نجيبه: ګلالۍ دلته نه کښېنو دا ځاى يواځې د هغو خلکو د ناستې لپاره دى چې د خپلو 
مېلمنو راتګ ته انتظار باسي، موږ او تاسو ته د ناستې لپاره بل ځاى جوړ شوى دى، په ترمينل 

کې.
ګلالۍ: نجيبې يوه پوښتنه درنه کوم، ته لکه چې مخکې هم دلته راغلې يې که څنګه؟

نجيبه: هو ګلالۍ جانې تېر کال زما مور ناروغه وه، هندوستان ته مو بوتله، نو زه او ورور مې 
ورسره تللي وو، ځکه زه بلده يمه.

ګلالۍ: زه خو وايم کنه چې په هر څه پوهېږې، ځه ډېره ښه ده چې ته خو راسره يې، په 
هرات کې به د پوهنتون په ليليې کې هم ګډ اوسېږو.

نجيبه: انشاء الله چې په خير ورسېږو.
ګلالۍ: وئ نجيبې دلته څونه ډېرې الوتکې ولاړې دي.

نجيبه: هو هاخوا مه ځه، هغه د الوتکو د ودرېدو ځاى دى، هلته څوک له دې لارې نه 
تېرېږي.

ګلالۍ: د الوتکې خوا ته به څنګه ځو؟
نجيبه: اول به دغه مخامخ دهليز ته چې ترمينل نومېږي، ورځو، بيا به د انتظار سالون ته 

ورځو او بيا چې د الوتکې د الوتنې مهال شو الوتکې ته به ورپورته کېږو.
ګلالۍ: ښه سمه، ده دا دهليز خو هم راورسېده.

نجيبه: هو، هو ودرېږه، مه ورننوځه.

)د خلکو ګڼه ګوڼه(
ګلالۍ: ولې نجيبې دلته خو بيا خلک ولاړ دي، کنه دا څه کوي؟

نجيبه: دلته بيا د خلکو پاسپورټونه او ټيکټونه ګوري.
ګلالۍ: دلته خو څو غرفې دي او په هرې غرفې يې نومونه ليکلي. آريانا افغان هوايي 
شرکت، پامير هوايي شرکت، کام اير هوايي شرکت، صافي هوايي شرکت، دا يې د څه لپاره 

ليکلي دي؟
نجيبه: ګلالۍ جانې هر مسافر چې د هر هوايي شرکت ټکټ اخيستى وي دلته د هماغه 
شرکت نمايندګي خپل مسافرينو ته لارښوونه کوي، جمع کوي يې او د پرواز لپاره يې آماده 

کوي.

ګلالۍ: ښه، ښه دا دى زموږ نوبت راورسېده.
نجيبه: هو، خو موږ مخکې ورځو.

ګلالۍ: ولې؟
نجيبه: ځکه چې موږ د آريانا افغان هوايي شرکت ټکټونه اخيستي او دغه آخرنۍ غرفه د 

آريانا افغان هوايي شرکت ده.
ګلالۍ: نجيبې دا مامور څه غواړي، غږ کوي درته.
نجيبه: هو د آريانا ټکټونه غواړي. دغه دى واخلئ.

مامور: هه دا ټکټونه او دا مو د بيکونو لپاره.
نجيبه: کور دې ودان، مننه.

ګلالۍ: نجيبې هغه مامور خو ټکټونه نيمايي وشکول کنه.
نجيبه: هو دا يې ځکه وشکول چې نيم يې له ځان سره ساتي، الوتکې ته د ختو پر وخت 

کې بيا د هماغې له مخې خپل مسافر معلوموي.
ګلالۍ: او دا نور کاغذونه يې د څه لپاره درکړل.

نجيبه: دا کاغذونه هم نيمايي په دغو بيکونو لګول کېږي، نيم يې موږ له ځان سره ... .
ګلالۍ: د څه لپاره؟

نجيبه: د دې لپاره اوس دا بکسونه له موږ نه اخلي او په الوتکه کې يې اچوي، کله چې 
هرات ته ورسېدو موږ خپل بيکونه د همدغو نيمو نيمو کاغذونو په واسطه چې له موږ سره 

دي، ترلاسه کوو.
ګلالۍ: څونه ښه، فکر يې کړى دى چې د چا بکسونه ورک نه شي.

نجيبه: هو کنه، هله ګلالۍ اوس بيا دا بکسونه د دغه ماشين مخې ته په دغه پټه باندې کېږده.
ګلالۍ د څه لپاره؟

نجيبه: دلته د آخر ځل زموږ بيکونه او وسايل په کمپيوټري ټلويزيون معاينه کوي.
ګلالۍ: د څه لپاره، دوى خو موږ تالاشي کړو کنه.

نجيبه: د دې لپاره هر شى چې په بکس کې وي معلومېږي چې څوک څه شى قاچاق نه 
کړي.

ګلالۍ: دا دى نجيبې زموږ بکسونه خو ديخوا راووتل.
نجيبه: هو هله راوايې خله او په دغه پټه باندې چې روانه ده، دلته يې کېږده.

ګلالۍ: دلته يې نو د څه لپاره ږدو؟
نجيبه: دلته يې نو د آخر ځل لپاره ږدو، ځي او د الوتکې خلک يې وړي په الوتکه کې 

يې اچوي.
ګلالۍ: دا دى کې مې ښودل.

نجيبه: بس نور يې نو پرېږده، په خپله ځي.
ګلالۍ: ښه اوس نو څه کوو؟

نجيبه: راځه نو چې اوس دغه د انتظار خونې سالون ته ورننوځو.
ګلالۍ: سمه ده، درځه چې ځو.

نجيبه: ګلالۍ هاخوا مه ځه دېخوا راځه.
ګلالۍ: ولې خو دا هم سالون دى کنه.

نجيبه: ستا خبره سمه ده، هو هغه سالون ته هغه خلک ورځي چې له هېواده دباندې ځي. 
موږ خو داخلي پرواز لرو، هرات ته ځو.

ګلالۍ: ښه يعنې دا سالون ته يواځې هغه خلک ځي چې له هېواده دباندې ځي.
نجيبه: هو، او دې سالون ته هغه خلک ورننوځي چې داخلي پروازونه لري. راځه ننوځو.

ګلالۍ: اوهو دلته څونه ډېر خلک په څوکيو باندې ناست دي.
نجيبه: هو! دا ټول خلک د افغانستان بېلا بېلو ولايتونو ته ځي. راځه کښېنه.

ګلالۍ: دا دى کښېناستم.
نجيبه: دلته د خوراک لپاره کانټين هم شته، د لمانځه لپاره هاخوا ګوره وړوکى جومات 

هم شته.
ګلالۍ: او هاغلته خو يې ليکلي نارينه تشناب او ښځينه تشناب.

نجيبه: هو! اوس نو نهه بجې کېدونکې دي، موږ به ځو الوتکې ته به خېژو.
ګلالۍ: هو! له خيره، ته چپ شه په لاوډ سپيکر کې وويل هرات ته تلونکي مسافر دې 

ځانونه آماده کړي.
نجيبه: هو! دا دى ملي بس موټر راغی، ورخېژه، دا مو د الوتکې خوا ته بيايي.

)موټر ته خېژي بېرته ترې د الوتکې خوا ته کوزېږي.(
ګلالۍ: او هو دا الوتکه څونه لوړه ده، لکه د کور بام ته چې خېژې، هغه خلک په هغه زينه 

باندې څونه جګ شول.
نجيبه: هو! راځه ګلالۍ چې ورخېژو.

ګلالۍ: نجيبې راځه پر همدغو اولو چوکيو کښېنو.
نجيبه: نه، نه ګلالۍ جانې دا د نورو خلکو چوکۍ دي.

ګلالۍ: نو موږ چېرته کښېنو.
نجيبه: موږ ته يې په ټکټونو کې ١٦ او ١٥ چوکۍ ليکلي دي. دغه دى ګوره دلته يې شمېره 

ليکل شوې ده. دا ښيښې خواته، ته کښېنه د ېخوا به زه کښېنم.

ګلالۍ: دا دى کښېناستم.
نجيبې: د اخوا کې د کمربند دى، اول يې زه تړم ګوره ... دا دى اوس يې ته هم وتړه.

ګلالۍ: دا دى و مې تاړه.
نجيبه: آفرين بس، نو له خيره اوس الوتکه الوځي او هرات ته به ځو.

د متن لنډيز:
په تېرو وختونو کې د لېږد او رالېږد وسايل يا ټرانسپورټ ډېر ساده و، د نن ورځې 
په څېر الوتکې نه وې جوړې شوې. د نن ورځې وګړي له يو ځاى څخه بل ځاى ته 
د موټرونو، اورګاډيو او الوتکو په واسطه تګ راتګ کوي چې د موټرونو او اورګاډيو د 
لېږدونې چارو ته ځمکني ټرانسپورټ او د الوتکو د الوتنې کار ته هوايي ټرانسپورټ 

وايي.
په افغانستان کې هم د الوتکو شرکتونه د پخوا نه زيات شوې، پخوا يوازې د آريانا 
هوايي شرکت زموږ هېوادوال له يو ځاى نه بل ځاى ته لېږدول، اوس د پامير، کام اير، 
صافي په نامه نور خصوصي هوايي شرکتونه جوړ شوي دي. کله چې موږ کوم هېواد ته 
او يا دننه په هېواد کې د الوتکې په واسطه سفر کوو، بايد د هوايي ډګر د کارکوونکو ټولو 
لارښوونو ته غوږ ونيسو او د هغو د لارښوونې سره سم په الوتکه کې کښېنو او خپل 
سامان د ټکټ او سند په واسطه هغوى ته تسليم کړو، تر څو چې له الوتکې څخه د 

کوزېدلو پر مهال له ستونزو سره مخ نشو.

١_ د موټرو په واسطه تګ راتګ ته ځمکنى ټرانسپورټ وايي، هغه تګ راتګ چې 
يو  اړه دې  په  د هغه  يادېږي.  نوم  په کوم  رالېږد  لېږد  ترسره کېږي، دغه  په واسطه  الوتکو  د 

فعاليتونه

زده‌کوونکى خبرې وکړي.
٢_ يو زده‌کوونکى دې هوايي ډګر ته له رسېدلو سره سم هغه سپارښتنې چې مسافرو لپاره د 
لوست په متن کې راغلي وي بيان کړي، که چېرته يې خبرې نيمګړتيا ولري بل         زده‌کوونکى 

دې د تختې مخې ته ورشي او هغه دې په سمه توګه بيان کړي.
٣_ څو زده‌کوونکي دې د خبرو اترو د اصلي مفهوم په هکله وغږېږي.

٤_ څو زده‌کوونکي دې لاندې پوښتنو ته ځوابونه ورکړي.
په هېواد کې کوم کسان د الوتکو د چلولو آزموينه ورکولاى شي؟ 	•

هغه څوک چې الوتکه په هوا کې الوزوي په کوم نوم يادېږي؟ 	•
د الوتکو د چلولو لپاره د قوانينو د زده کړې ته اړتيا ليدل کېږي او که نه؟ 	•

څو تنه زده‌کوونکي دې لاندې جملې ته په خپله خوښه انکشاف ورکړي او بيا دې  	•
خپلو ټولګيوالو ته ووايي.

زموږ په هېواد کې هوايي شرکتونه شته چې نومونه يې دا دي:
..................................... _٢ 	................................... _١
..................................... _٤ 	.................................. _٣

او د  پلټنې، د سامانونو د وړلو  په وار سره د هوايي ډګر د  تنه زده‌کوونکي دې  ٥_ څو 
پاسپورټ د کنټرول په هکله وغږېږي، که چېرته يې خبرې نيمګړتيا ولري بل زده‌کوونکى دې 

د تختې مخې ته ورشي او هغه دې په سمه توګه بيان کړي.
٦_ څو زده‌کوونکي دې په متن کې راغلي اصطلاحات په نښه کړي او خپلو ټولګيوالو 
ته دې په لوړ آواز ولولي، بيا دې يو زده‌کوونکى د تختې مخې ته ورشي د نوموړې اصطلاح 

مفهوم دې په خپله ژبه او ساده توګه بيان کړي.

زده کوونکي دې د هوايي ترافيکو يا د هوايي ترانسپورټ په هکله څو کرښې مقاله وليکي 
او په راتلونکي درسي ساعت کې دې خپلو ټولګيوالو ته خپله ولولي.

کورنۍ دنده

لسم لوست

په قفس کې د بندي بلبل په نامه شعر د مولوي صالح محمد کندهاري دی چې د 
سراج الاخبار په دويمه دوره کې د امير حبيب الله خان په وخت کې خپور شو. دا شعر 
د آزادۍ غوښتنې پيغام لري د همدې پيغام له امله حکومت يې په سراج الاخبار کې د 

دغسې مضامينو خپرول بند کړل.
دې شعر ولس کې غوغا جوړه کړه او خلک يې په احساساتو راوستل. دا شعر هغه 

وخت د هر چا په خوله و او د سراج الاخبار گڼه لاس په لاس گرځيده.
_ تاسې د مولوي صالح محمد په اړه څه معلومات لرئ؟

_ کله مو په قفس کې د بندي بلبل شعر لوستی يا اوريدلی دی؟

په قفس کې بندي بلبل 

ــار زمــا ــارو بـ ــ ــه ک ــې نــســتــه بــې فــغــان ولـ
ــه وار زمــا پ ابـــدي راغـــی  ولـــې حــبــس 

 

کړم  خالي  ورتــه  ارمانو  د  ډک  زړه  خپل 
کړم حالي  ځان  په  چمنو  د  مــرغان  ټول 

سوم  بندي  قفس  تور  د  چې  راوســوه  څه 
سوم  ــدي  اب کــې  بند  دا  پــه  خلاصيږم  نــه 

کم ظالم کړمه بندي خدای دې بندي کړي 
خدای دې ماغوندې بندي په جدايي کړي 

چا بندي کړم خدايه تی په ځان اخته کړې 
کړې  سوخته  ځگر  زنــدان  د  يې  قفس  په 

صياده  کــړمــه  قفس  د  دې  بــنــدي  چــې 
آزاده  ای  که  بندي  ماغوندې  دې  خــدای 

بلبله ســــــــوله  غــوږ  تر  زمــا  سحر  يو 
دله سخته  لــه  صياد  د  ســوم  بندي  چــې 

کړم بيان  ورتــه  حال  زړه  د  چې  محرم  نه 
کړم روان  يې  ته  چمن  چې  مــــلگري  نه 

کړم ــاد  ــري ف ــدې  ــان ب چــا  ــه  پ وژاړم  چــاتــه 
کړم ښــاد  زړگــی  شي  څه  په  ــورم  وگ چاته 

ســوم ــا  ج را  سيله  خپله  ــه  ل زه  ولـــې 
ــا ســوم ــ ــه واوي ــه ويـــر اخــتــه پ ولـــې زه پ

تلمه هــوا  ــه  پ نــور  هــا  لکه  زه  ــه  ب اوس 
مه ــد  ــســي م گـــانـــو  د  ــه  بـ ــه  ــچ ــون ــرغ پ

کې چمنو  ــه  پ آزاد  ګــرځــېــدم  ــه  ب اوس 
مست به گرځيدم خوشحال په شگوفو کې

په قفـــــــــــــس کې يې ژړل دا يې ويلــــه
بله له  يو  زما  حال  څوک  پوښتي  نه  ولې 

کړم بلبلان  ــرداره  ــب خ چــې  وس  مــې  نــه 
کــړم ريــحــان  د  او  گــل  د  ــه  ورت بيان  بيا 

کړم باد  باد  په خپل سرباندې  چاته خاورې 
کړم  وداد  عــرض  چاته  لاســه  له  صياد  د 

ســوم جـــدا  را  ــه  وطــن خــپــل  د  زه  ولـــې 
سوم  تنها  خــوار  ته  سوپا  مې  کلی  کــورو 

نــازيــدمــه بـــه  آزادۍ  د  هــــوس  پـــه 
لوبيدمه  ــه  ــدم ــوړي غ ــه  ب ورځ  ــه  پ ورځ 

کې  ــاغــو  ب ــه  پ او  صــحــرا  ــه  پ ــه  ب آلوتم 
کې  انديښنو  پــه  غمو  پــه  يــم  اوس  ــې  ول

ــه خـــوا راغــلــی  ل بـــاد د چــمــن  دا  مــگــر 
وړی  څخه  را  آرام  صبرو  زمــا  يــې  چــې 

ــدا  ــن ــو الــــوتــــه کــــا پــــه خ ــ ــان ــ پــــر گ
ژړا ــه  پـ او  ــس  ــف ق د  ــم  يـ بـــنـــدي  زه 

کــړی  ــدا  ــي پ ــه  ت قــفــس  يــمــه  زه  دې  ــه  ک
کــړی  را  دی  ــه  ــات م ــې  ولـ دی  وزر  بــيــا 

 

هيڅکله  نسته  خلاصۍ  د  مې  اميد  چې 
سله  په  يو  ژوند  دې  تر  مرگ  دی  بهتر  نو 

مومې نجات  ذلته  لــه  چــې  مــړ  کــه  ځــان 
ــه حــيــات مومې  ب ــدم  ــه گــوښــه کــې د ع پ

صــيــاده! ای  ســې  بــنــدي  هسې  زه  لکه 
ــراده ــامـ نـ ــې  ــي سـ ــدايـ ــه جـ پـ ــن  ــ د وط

ــارې نـ دا  وهـــلـــې  ده  ــې  چـ ــرض  ــغـ الـ
کښې د  ــی  راغـ بــاد  چمن  د  نــاگــه  چــې 

دی بــهــار  هغه  پسرلی  او  گــل  بيا  اوس 
دی چــغــهــار  ــې  ک گلشن  ــه  پ تــوتــيــانــو  د 

ارمــانــه د  ــوي  چ ــره  س دی  ډک  مــې  زړه 
نور مې مه پريږدې په دې ځای کې سبحانه

کې دې جورستم  پــه  يــم  بــه  څــو  تــر  څــو 
ــم او پــه غــم کې څــو تــر څــو بــه پــه ژړايـ

سو تــامُــل  پــه  ساعت  يــو  ســو  چــپ  بيانو 
سو گل  سور  د  همرازه  کړې  نــارې  بيايې 

پــاتــه ــران  ــيـ ــو ســاعــت مــتــفــکــر و حـ يـ
خواته دده  راغــی  چمن  د  ــاد  ب بيا  چــې 

غــلــبــلــې ــه  ــ پ و  ــه  ــ لاسـ ــه  ــ ل قـــفـــس  د 
ــه خولې  ل وواتـــه  ــې  ي دا  پــرونــښــت  چــې 

دی  ــازار  ــ ب ــرم  گـ شــگــوفــو  او  ــرگــس  ن د 
ــار دی ــه بــلــبــلــو چــغ پـــه چــمــن کـــې د 

زندانه  دې  لــه  خــاصــوې  ــې  ژرم خــدايــه 
بوستانه  خــپــل  ــر  ژرتـ ــوې  ــ ورس ــې  م بــيــا 

ــم کې  ــه ال پ ــه آه او  پ ــم  ــه ي ب ــر څــو  څــو ت
کې ماتم  په  دارنــگ  يمه  به  څو  تر  څو 

سو تحمل  په  غم  د  چې  سو  دا  خيال  زما 
سو  تغافل  لا  صــيــاد  د  چــې  آه  ــې:  ــل وي

و چاته  کـــاوه  شــکــايــت  شــکــرو  ــې  ي ــه  ن
مولاته  وکی خپل  يې  وکيښ عرض  يې  آه 

کړم  بندي  ې  د  کې  پنجره  په  پــولادو  د 
کړم ريشخندي  دې  ناکس  د  و  کس  هر  د 

و  غم  هيڅ  مې  نه  قفس  د  وم  بندي  نه 
مــاتــم و  نــه مــې  نــه مــې اوښــکــې بهيدې 

چې دا هر سهار خپل مرگ په قفس وينم 
وينم؟ قفس  زه  بيا  به  چې  مــرم  نه  ولــې 

ــه قفسه  ــښــت ل ــې ون ــر ي ــو س ــه هـــوا س پ
هوسه  له  ولويد  پوړ  سوړ  سوې  توی  وينې 

"
آزادۍ  د  هــــوا  پـــه  بــايــلــو  ــې  ــرمـ سـ
آزادۍ" د  ــدا  ــ ف ــوم  ــ س ــر  ــک ش ــر  ــک ش

وم بوستان  د  زيب  چمن  د  فخر  چې  زه 
وم روان  روح  بــاغــچــو  ــو  ښ د  ــاغــو  ب د 

ــوا وم ــه ه ــر ســر ښــه پ ــاغ پ ــه تــل د ب زه ب
ــه خــنــدا وم پـ ــه  بـ ــرو  ــ ــر س پـ د ګــانــو 

سوم هــوا  پــه  ځالې  لــه  زه  بــه  سحر  چــې 
سوم تا  را  باندې  گل  پر  به  ښاخه  له  چې 

ويله دا  يــې  افــســوس  ــه  پ او  حــســرت  پــه 
ځغستله ــې  ي ــه  ت دروازې  و  قــفــس  د 

و غــرقــاب  کــې  وينو  پــه ســرو  پايه  تــر  ســر 
و اضــطــراب  پــه  پــرهــوښ  يــا  بيهوښه  بيا 

وم  اشيان  او  ځالې  خپلې  د  خــوان  نغمه 
وم  ــوان  ثنا خ بــه  پــرښــا  خــو  گلو  ســرو  د 

ادا وم  ــازو  ن پــه څــه  بيا  بــه  پــر ښــاخ  ښــاخ 
وم صحرا  په  يا  ناست  وم  به  کې  ځالۍ  په 

سوم  ســرا  نغمه  عشق  د  به  کې  گلشن  په 
ســوم  ــا  گــوي ــه  ب ــه  ت سمين  ــا  ي و  يــاســمــن 

ــه  ــا يـــې ژړلـ ــي ــل ب ــت ــې ک ــه يـ ــن تـ ــش ــل وگ
پــولــه  ــر  سـ نـــی  وزرو  وه  ــه  نـ ــې  يـ لار 

بايللی، زړه زخمي حال يې خراب و ځان 
و: باب  دا  په  نه  گويا  سو  به  پرهوښ  چې 

مولوی صالح محمد هوتک د محمد اکبر هوتک زوی په )١٣٠٧( هجری قمری کال په 
کندهار کې زيږيدلی و. نوموړی پياوړی ښوونکی، ليکوال، شاعر او ژورنالست و. کلونه کلونه 
يې د حبيبيې ښوونځي د لومړني پښتو ښوونکي، د کندهار د پوهنې د مدير، کندهار ادبي انجمن 
غړي، د پښتو ټولنې غړي په توگه د هېواد په فرهنگي ډگر کې د يادونې او ستاينې وړ خدمتونه 

کړي.
زيات شمېر درسي، علمي او ادبي ليکلي او ژباړلي چاپ شوي آثار لري چې د بيلگې په 
توگه يې د پښتو ژبې لومړی، دويم او دريم درسي کتابونه، پښتو صرف و نحوه، پښتو ژبه لومړی 
او دويم ټوک، پښتو مثنوي، تذکرة الشعراء او د شعرونو ټولگه "پاشلې وينا" نومونه اخلو. صالح 
محمد هوتک پر )١٣٣٩( لمريز کال مړ او د کندهار د حضرت جي بابا په هديره کې ښخ دی.

د متن لنډيز: 
د مولوی صالح محمد هوتک دا شعر )چې د عبدالهادي داوی د دري شعر آزاده ژباړه ده( 
هغه مهال ويلی چې زموږ هېواد د انگريزي ښکيلاک تر ولکې لاندې و. شاعر خپل ولس او 
هېواد له هغه بندي بلبل سره تشبيه کړی چې ښکاري د خپل دام په لومه کې را ښکيل کړی، 
په پنجره کې يې بندي او د آزادۍ له نعمت څخه يې بې برخې کړی دی. نور ملګري يې په 
آزاده هوا او بڼونو کې يو خوا بله خوا الوزي، خو دا د بند ستونزمنې شپې تېروي. دغسې شاعر 
په کنايي ډول د خپل هېواد او خلکو د ژوند حال بيانوي چې د پرمختگ او ترقۍ له کاروانه 
وروسته پاتې او له ډول ډول بدمرغيو سره مخامخ دی. شاعر د بندي بلبل د هغو هڅو او هلو 
ځلو يادونه او ستاينه کوي چې د خپلې آزادۍ او له پنجرې څخه د وتلو له لپاره يې کوي او په 
پای کې يې په دی لړکې سر د پنجرې په يوه سيخ لگېږي، لژند را پريوزي او بې هوښه کېږي. 
کله چې په هوښ کېږي، نو د حال په ژبه له ځان سره وايي چې که د آزادۍ په لار کې سر هم 
لاړشي پروانه وي. شاعر په دې ډول د شعر په خوږه او رنگينه ژبه خپلو هيوادوالو ته دا پيغام 
وړاندې کوي چې د هېواد آزادۍ لپاره سرښندنې ته چمتو او په دغه لاره کې هر اړخيزې 
هلې ځلې، مبارزه او مقابله وکړي، تر څو خپل هېواد د ښکيلاک له منگولو خلاص کړی.

1_ زده‌کوونکي دې متن په چوپه خوله په ډېر غور او د قت سره ولولي. ستونزمنې کلمې 
دې په نښه کړي.

2_ زده‌کوونکي دې په وار سره د شعر يوه يوه کړۍ )بند( ولولي.
3_ زده‌کوونکي دي يو يو په وار سره د ټولګي په وړاندې د متن مفهوم پخپلو عباراتو 

ووايي.
4_ په دې لاندې پوښتنو دې د لوست ارزونه وشي:

آزادي څه ته وايي؟ 	•
بنديتوب يا اسارت څه دی؟ 	•

بندي بلبل په پنجره کې څه ويل؟ 	•
شاعر بندي بلبل او پنجره له څه شي سره تشبيه کړي دي؟ 	•

شاعر خپلو هيوادوالو ته د شعر په ژبه څه ډول پيغام وړاندې کوي؟ 	•
د آزادۍ د ترلاسه کولو له پاره څه ته اړتيا ليدل کېږي؟ 	•

له دې شعر څخه مو څه مفهوم ترلاسه کړ؟ 	•
5_ څو تنه زده‌کوونکي دې د نوبت له مخې د آزادۍ د اهميت په اړه خبرې وکړي.

کورنۍ دنده

زده کوونکي دې د آزادۍ په هکله لنډه مقاله وليکي، په راتلونکي پښتو درسي ساعت 
کې دی هغه نورو ټولگيوالو ته واوروي.

فعاليتونه

يوولسم لوست 

_ تاسې د شعر کوم کوم ډولونه پېژنئ؟
_ څوک ويلى شي چې غزل څه ډول شعر دى؟

غزل په لغت کې له ښځو سره خبرو او يا هغه شعر ته وايي چې موضوع يې مينه او 
عشق وي، خو په ادبي اصطلاح د شعر يو ډول دى چې نه يوازې عشقي، بلکې هر ډول 
موضوعات په کې ځايېږي. د دې ډول شعر د بيتونو شمېر له پنځو څخه نيولې کله کله 
تر پنځلسو او ان تر شلو پورې رسېږي. د غزل ټول بيتونه په يو وزن وي او د قصيدې په 
څېر په قافيه کې له ))مطلع(( څخه پېروي کوي. لومړى بيت يې ))مطلع(( او وروستي ته 

))مقطع(( وايي چې معمولًا په هغه کې شاعر خپل نوم يا تخلص راوړي.
پښتو غزل په کلاسيکه يا منځنۍ ادبي دوره کې خپل بشپړتيايي پړاو ته ورسېد. په 
دغه دوره کې ډېر پياوړي غزل ويونکي شاعران لرو. يو له هغو څخه خوږ ژبى شاعر 

عبدالرحمٰن بابا دى چې په دې لوست کې يې يو غزل لولو. 

غــزل

غزل

دى زر  و  ــم  ــي س ــه  پـ مــســتــغــنــي  ــه  کـ ــادار  ــ ــي ــ دن
هــنــر دى ګــنــج د خــپــل  ــدو څــخــه  ــنـ مـ هــنــر 
ايـــي و  ــه  ــ ت ځـــــان  و  زورور  ــه  ــ ب ــوده  ــهـ ــيـ بـ
دى زورور  ــو  ــ څ ــر  ــ ه ــه  ــ ک ســـــړى  دنـــيـــا  د 
ــه جـــهـــان کې پـ ــم  يـ زه  ــې  ــه چـ ــ وايـ ــه  مـ ــې  ــس ه
دى ــر  سـ پـــاســـه  د  ــر  سـ د  ــداى  ــ خـ ــړى  ــ ک پـــيـــدا 
ــړل ــران ک ــغــمــب ــې ــې ولـــيـــان، پ ــنــې يـ ــنــې ځــي ځــي
دى ــر  ــغــمــب ــې پ او  ــي  ــ ولـ ــړى  ــ سـ ــر  ــ ه ــې  ــ چ ــه  ــ ن
ــې پـــيـــدا شي ــه کـ ــل پـ ــع ــو ل ــدر يـ ــ ــه ق ــ ــو دانـ جـ
دى غـــر  ــو  ــاڼـ کـ تـــــورو  د  واړه  ــان  ــهـ جـ نــــور 
ــســې درومـــي پ ــښــکــرې  ل ــاه دى چـــې  ــادشـ بـ يـــو 
ــر يـــــوه ســـــړي پـــســـې لــښــکــر دى ــ ــه ه ــ ــه پ ــ ن
ــدا کــــړي خـــــداى ســــړي پـــه تـــفـــاوت دي ــيـ پـ
دى ــر  ــ ــراب ــ ب واړه  جـــهـــان  ــې  ــ چ ــه  ــ ن هـــســـې 
کــا نـــظـــر  ــوک  ــ څـ ــه  ــ ت ــن  ــتـ رفـ و  عـــمـــر  د  ــه  ــ ک
دى مـــازديـــګـــر  د  آفتاب  ــې  چـ ــي  ــ وايـ ــه  بـ دا 
ته ــار  يـ و  ــى وي  ــښ اي پـــه ځــمــکــه  ســـر  يـــې  چـــې 
دى لــمــر  لــکــه  ــى  ــل ــت خ بـــانـــدې  آسمان  پـــه 
ــړه کـ مــــه  اوښــــکــــو  دُرو  د  زمـــــا  تــعــجــب 
دى ــر  ــوهـ ګـ ــې  ــ ک بـــحـــر  دا  ــه  ــ پ ــى  ــدلـ ــونـ مـ ــا  ــ م
د ريــــاء خــرقــه يـــې خــــداى مـــه کـــړه پـــه غـــاړه
ــى قـــلـــنـــدر دى ــړلـ ــار تـ ــ ــت ــ ــوږ دس ــ ــان کـ ــ ــم ــ رح
                                              )عبدالرحمٰن بابا(

فعاليتونه

عبدالرحمٰن بابا د پښتو ژبې نوميالى شاعر دى چې په ١٠٤٢هجري قمري کال د 
پښتونخوا د پېښور په بهادر کلي کې زېږېدلى و. په ١١٢٨هجري قمري کال په پېښور 
کې مړ شوى او د هزارخانې په هديره کې ښخ دى. عبدالرحمٰن بابا په پښتنو کې دومره 
مقبوليت ترلاسه کړى چې د ))بابا(( په درانه لقب يې منلى او نمانځلى دى. شعر يې د 
خلکو په خولو او ژبو ګرځي او د شعر ديوان يې د هر پښتون په کور کې شته. د زړه په 

مينه يې لولي او پرلارښوونو يې عمل کوي.
 

د متن لنډيز:
عبدالرحمٰن بابا د شعر په پيلامه کې د هنر ارزښت او اهميت بيانوي او هنرمند په 

خپل هنر داسې ډاډه بولي، لکه شتمن چې په خپلو شتو او پانګه ډاډمن وي.
بابا لارښوونه کوي چې د نړۍ خلک دې د غرور له مخې ځان زورور نه بولي، 

بلکې د واقعي زور او ځواک خاوند حق تعالى دى.
په دنيا کې دې څوک غرور نه کوي، د هر سر له پاسه بل سر شته. د دنيا وګړي د 
معنوي ارزښت له مخې يو ډول نه دي، څوک ټيټه او څوک لوړه مرتبه لري. يو شخص 
وي چې خلک پر هغه راټولېږي او د واک چلولو صلاحيت پيدا کوي. هر څوک له 
دې منزلت څخه نشي برخمن کېدلى. د دې نړۍ عمر بقا او پايښت نه لري او داسې 
ژر تېرېږي، لکه د مازيګر لمر چې ژر ژر پرېوځي. عبدالرحمٰن بابا په خپلې غريبۍ او 
قلندرۍ او په زاړه پټکي وياړي او د رياء د اطلسو او زر بافتو له خرقې او چپن څخه 

بېزاره دى.

١_ زده‌کوونکي دې په وار سره د شعر يو يو بيت ولولي.
٢_ ښوونکى دې د اړتيا په وخت کې له هغوى سره مرسته وکړي.

او دقت سره  په ډېر غور  ٣_ زده‌کوونکي دې وګومارل شي چې شعر په چوپه خوله 
ولولي، ستونزمنې کلمې يا لغتونه دې په نښه کړي.

٤_ ښوونکى دې يو يو زده‌کوونکى پورته کړي چې خپلې په نښه کړې ستونزمنې کلمې 
ولولي. د لوستل شوو کلمو لست دې توحيد، بشپړ او هغه دې پر تخته وليکي.

٥_ ځينې لغتونه دې د زده‌کوونکو په وسيله معنا او پر تخته وليکي او پاتې ناحل شوې 
کلمې دې په خپله حل کړي.

٦_ زده‌کوونکي دې پر تخته ليکل شوې کلمې او د هغو معناګانې په خپلو کتابچو کې 
وليکي.

٧_ ښوونکى دې دوه دوه زده‌کوونکي پورته کړي. لومړى دې يو د خپلې خوښې بيت 
ولولي او هغه بل   زده‌کوونکى دې معنا کړي، بيا دې هغه يو د خپلې خوښې بيت ولولي او 
دا بل دې معنا کړي. دا لړۍ دې پر ټول ټولګي تطبيق شي. ښوونکى دې د اړتيا په وخت 

کې د معنا او مفهوم په سمون کې مرسته وکړي.

٨_ زده‌کوونکي دې وګومارل شي چې متن په غور او دقت ولولي او په هغه کې جمع 
بيا دې هر يو خپل په نښه کړي جمع نومونه د ټولګيوالو په وړاندې  نومونه په نښه کړي، 

ولولي چې يو يو تن د نوم مفرده بڼه ورته وايي.

٩_ ښوونکى دې د لوستل شوو نومونو بشپړ توحيدي لست جوړ او پرتخته وليکي، يو 
يو زده‌کوونکى دې تختې ته وروبولي چې يو د جمع نوم په مناسبه جمله کې استعمال کړي.

کورنۍ دنده

په  الفاظو وليکي، د پښتو  بابا د شعر مفهوم په خپلو  زده کوونکي دې د عبدالرحمٰن 
راتلونکي درسي ساعت کې دې هغه د ټولګيوالو په وړاندې ولولي.

دولسم لوست

پښتو ادبي تذکرې

_ تاسې په عامه توګه د تذکرې په معنا او مفهوم پوهېږئ چې څه شي ته وايي؟
_ تاسې دمخه د ادبي تذکرې نوم اورېدلى او يا مو په دې نامه کوم اثر ليدلى دى؟

_ د مخه مو داسې کوم کتاب ليدلى چې په هغه کې د شاعرانو او ليکوالو ژوند 
ليکونه )بيوګرافۍ( او د نظم يا نثر نمونې راغلي وي.

ادبې تذکرې هغه ليکلي اثر يا کتاب ته وايي چې په کې د ليکوالو او شاعرانو د ژوند 
پېښې او سوانح او د نظم او نثر بېلګې راغلې وي. دا ډول کتابونه ليکل د هرې ژبې په 
ادبياتو کې دود دي. په پښتو کې هم له ډېرې لرغونې زمانې څخه دغه ډول ليکلي آثار 
راپاتې دي چې هغه موږ د ليکوالو له ژوند پېښو او د نظم او نثر له بېلګو سره آشنا کوي. 
په دې لوست کې د پښتو ځينې ډېرې پخوانۍ لاس ته راغلې ادبي تذکرې او اوسنۍ 

ادبي تذکرې درپېژنو. 

تذکره عربي کلمه ده چې څو معناوې لري: پېژند پاڼې ته هم ويل کېږي او د هغې وسيلې 
نوم هم دى چې ناروغان په کې له يو ځاى څخه بل ته لېږدوي. په ادبي او فرهنګي اصطلاح 
ادبي تذکره هغه اثر ته ويل کېږي چې د اديبانو )شاعرانو او ليکوالو( ژوند پېښې او آثار په 
کې معرفي شوي او د پېژندګلوۍ په ترڅ کې يې د ليکوالو او شاعرانو د نظم او نثر بېلګې 

هم خوندي کړې وي.
د پښتو لومړنۍ ادبي تذکره چې څو پاڼې يې د زمانې له حوادثو خوندي پاتې او تر موږ 
رارسېدلي هغه د سليمان ماکو ))تذکرة الاولياء(( ده. نوموړي هغه تر ٦١٢هجري قمري 
کال وروسته د کندهار په ارغستان نومې ځاى کې ليکلې ده. د دغې تذکرې په راپاتې څو پاڼو 
کې د پښتو څلورو تنو عارفانو چې د پښتو ژبې شاعران هم دي، ژوند ليکونه او د منظومې 
وينا بېلګې راغلي دي. د پښتو ژبې دغه لرغوني شاعران: بېټ نيکه، ملکيار غرشين، شيخ 
اسمعيل او شيخ بختيار دي. که د دې تذکرې بشپړه قلمي نسخه ترلاسه شوې واى، کېداى 
شو چې نور ډېر عارفان او اديبان به يې هم راپېژندلى واى. د دغې تذکرې څو ترلاسه شوې 
پاڼې په ١٣٢٠ لمريز کال په پښتانه شعراء لومړى ټوک کې او بيا وروسته څو ځلې ځانګړې 

هم چاپ شوي دي.
تر تذکرة الاولياء وروسته بله ادبي تذکره چې بشپړه قلمي نسخه يې ترلاسه شوې، هغه 
ده.  کړې  تاليف  کال  ))١١٤١ _ ١١٤٢هـ.ق.((  په  ده چې محمد هوتک  ))پټه خزانه(( 
دغه ادبي تذکره موږ ته د پښتو ډېر لرغوني او د محمد هوتک زمانې ته نژدې او هم مهالي 
شاعران او ليکوالان راپېژني. په دغو شاعرانو کې شپږ تنه ښځينه شاعرانې هم پېژندل شوي 

دي.
د پټې خزانې قلمي نسخه چې د افغانستان ملي آرشيف کې خوندي ده، لومړى ځل په 
١٣٢٣لمريز کال د پښتو ټولنې له خوا او بيا وروسته د بېلا بېلو فرهنګي ادارو او خپرندويه 

ټولنو له خوا څو ځله چاپ او خپره شوې ده.
کټه  شيخ  د  لکه  ليکوالو،  د  هغو  د  او  تذکرو  لرغونو  نورو  ځينو  د  کې  خزانه  پټه  په 
))لرغوني پښتانه(( د شيخ بستان بړېڅ ))بستان اولياء(( د شيخ قاسم ))اولياى افغان(( او نورو 

نومونه راغلي چې ليکوال له دغو آثارو څخه د لرغونو پښتنو شاعرانو شعرونه راخيستي 
دي، خو دا چې د دغو آثارو قلمي نسخې تر اوسه نه دي ترلاسه شوي، ځکه پرې څه نه 

وايو او يوازې د نومونو په يادونه يې بسنه کوو.
د پښتو ادب په معاصره ادبي دوره کې ادبي تذکره ليکنه پوهاند عبدالحى حبيبي پيل 
کړې چې په ١٣٢٠لمريز کال يې د پښتانه شعراء لومړى ټوک د پښتو ټولنې له خوا چاپ 
او خپور شو. وروسته بيا د پښتانه شعراء دوهم ټوک په ١٣٢١هـ.ش. کال پوهاند صديق 
الله رښتين، دريم ټوک په ١٣٤٢ هـ.ش. د پښتو ټولنې غړو او بيا د همدې لړۍ څلورم او 

پنځم ټوکونه څېړنپوه عبدالله بختاني ليکلي او پښتو ټولنې خپاره کړي دي.
د پښتو ادبي تذکرو په لړ کې بل ډېر ارزښتناک اثر د عبدالرؤوف بېنوا درې ټوکه اوسني 
ليکوال دي چې لومړى ټوک يې  په ١٣٤١، دويم په ١٣٤٢ او دريم ١٣٤٦ هـ.ش. کال 
چاپ شوى او )٢٥٠( تنه اوسني ليکوال او شاعران په کې پېژندل شوي او د هغوى د نظم 

او نثر بېلګې يې هم خوندي کړي دي.
د مولوي صالح محمد او سراج الدين ))تذکرة الشعراء(( هم يوه غوره ادبي تذکره ده چې 

په )١٣٦٦هـ.ش.( کال چاپ او خپره شوې ده.
الله  حبيب  د  شاعران((  ))نوميالي  او  شاعران((  ))پياوړي  رښتين  الله  صديق  پوهاند  د 
رفيع ))ادبي ستوري(( دوه ټوکه، د افضل ټکور ))دا ليکوال او دا څېرې(( د کبرا مظهري 
))پښتنې شاعرانې او ليکوالې((، د مؤمن پتوال ))اوسني شاعران(( د شهرت ننګيال ))وينه 
په قلم کې(( د محمد داؤد وفا ))ستوري د ادب په آسمان کې((، د آرين يون ))د وږمو بهير(( 
او داسې نورې د پښتو د معاصرې ادبي تذکره ليکنې ډېر ښې بېلګې دي چې د سلګونو 
پخوانيو او اوسنيو شاعرانو او ليکوالو ژوند پېښې او د نظم او نثر نمونې په کې خوندي دي.
د  لکه:  شوي،  چاپ  او  شوي  ليکل  تذکرې  ادبي  غوره  ډېرې  هم  کې  پښتونخوا  په 
همېش خليل ))ورکه خزانه(( )لومړى او دويم ټوک(، پښتانه ليکوال لومړى ټوک، د قلم 
خاوندان، د عبدالحليم اثر ))تېر هېر شاعران(( د پروفيسور سيال کاکړ ))د کسي د لمنې 



72

پښتانه ليکوال(( )لومړى _ دويم ټوک( د افضل رضا ))سل پټ ستوري(( د محمد اشرف 
غمګين ))د هشنغر ادب(( د شېرشاه ترخوي ))دا څوک دي؟(( )لومړى _ دوهم ټوک( 
))ادبي ستوري((، د خېبر اپريدي ))د خېبر انګازې(( د اخونزاده مساپر ))د پښتو ادب ځلند 
ستوري((، د مثل خان راهي ))د خوشحال د بڼ ګلونه(( د تاج ملي تاج لاثاني ))د مروتو 
ستوري(( د مراد شينواري ))خېبر ادب(( د قمر صحرايي ))د هزارې نظم زار(( او په لس 
ګونو نورې ادبي تذکرې چې د زرګونو پخوانيو او اوسنيو شاعرانو او ليکوالو ژوند ليکونه او 

د نظم او نثر بېلګې په کې خوندي دي.
د ادبي تذکره ليکنې بهير اوس ډېر ګړندى روان دى. په افغانستان او پښتونخوا کې ډېرې 
ليکلو،  په  ادبي تذکرو  ته راوځي. د دغو  او د چاپ ډګر  ليکل کېږي  ادبي تذکرې  غوره 
تدوين او اوډون  کې فرهنګي اداري او ادبي ټولنې ډېره ارزښتناکه ونډه لري. ادبي تذکرې 
نه يوازې دا چې موږ د پخوانيو او اوسنيو شاعرانو له ژوند پېښو او آثارو سره آشنا کوي، له 
ادبي تاريخ ليکونکو سره هم د ادبي تاريخ په ليکلو کې ډېره مرسته کوي او هغوى اړ دي، 
د ادبي تاريخ ليکلو پر وخت د لومړنۍ او اساسي معلوماتي منبع او مرجع په توګه همدغو 
ادبي تذکرو ته مراجعه وکړي، نو لازمه ده چې په ادبي تذکرو کې د ليکوالو او شاعرانو د 

ژوند او آثارو په باب رښتيني معلومات وليکل شي.

د متن لنډيز:
تذکره عربي کلمه ده. لغوي معناوې د پېژندنې پاڼه او د ناروغ د لېږدېدنې وسيله ده، 
اثر ته ويل کېږي چې په کې د ليکوالو او  خو په ادبي اصطلاح کې ادبي تذکره هغه 

شاعرانو ژوند ليکونه او د نظم يا نثر بېلګې خوندي کېږي.
په پښتو ادب کې لومړنۍ ترلاسه شوې ادبي تذکره د سليمان ماکو ))تذکرة الاولياء(( 
ده چې له ٦١٢هجري قمري کال وروسته ليکل شوى، وروسته بيا د محمد هوتک 
))پټه خزانه(( د دويمې لاس ته راغلې ادبي تذکرې په توګه يادولى شو. په معاصره ادبي 

فعاليتونه

دوره کې ډېرې غوره ادبي تذکرې په افغانستان او پښتونخوا کې ليکل شوي دي. کولاى 
شو د بېلګې په توګه د پښتانه شعراء پنځه ټوکه، اوسني ليکوال درې ټوکه، دا ليکوال 
او دا څېرې، وينه په قلم کې، ستوري د ادب په آسمان کې، اوسني شاعران، د کسى د 
لمنې پښتانه ليکوال )لومړى او دويم ټوک( د هشنغر ادب، ورکه خزانه )لومړى _ دويم 
ټوک(، پښتانه ليکوال )لومړى ټوک(، پښتو ادب ځلنده ستوري، سل پټ ستوري او 

نورو نومونه واخلو.

 

١_ زده کووونکي دې د متن يوه يوه برخه ولولي. ښوونکى دې د اړتيا پر وخت لازمه 
مرسته وکړي.

٢_ زده‌کوونکي دې متن په غور او دقت سره ولولي، ستونزمن کلمات او مفاهيم دې 
په نښه کړي، بيا دې هر يو د ټولګي په وړاندې هغه ولولي، ښوونکى دې د هغو بشپړ توحيد 
په  د زده‌کوونکو  اندازې  تر ممکنې  لومړى  پر مخ وليکي. هغه دې  د تختې  شوى لست 

وسيله او پاتې ستونزمنې کلمې دې په خپله معنا او تشريح کړي.

٣_ زده‌کوونکي دې کلمې او د هغو معناوې په خپلو کتابچو کې وليکي.

٤_ زده‌کوونکي دې پر دو سترو ډلو ووېشل شي او دې ته دې وګومارل شي، لومړۍ ډله 
په متن کې د کتابونو نومونه او دوهمه ډله د ليکوالو او شاعرانو نومونه لست او د دواړو ډلو 

استازي دې هغه د ټولګي په وړاندې ولولي.



74

لست  بشپړ  نومونو  د  شاعرانو  يا  ليکوالو  او  کتابونو  شوو  لوستل  د  دې  ښوونکى   _٥
لازمې  ته  زده‌کوونکو  دې  باب  په  ليکوالو  او  کتابونو  مشهورو  ځينو  د  وليکي،  تخته  پر 

څرګندونې وکړي.
٦_ په دې لاندې پوښتنو دې د لوست د زده کړې ارزونه وشي.

د پښتو لومړۍ ترلاسه شوې ادبي تذکره څه نومېږي او په کې د کومو شاعرانو د ژوند  	•
حالات او د شعر بېلګې راغلي دي؟

پټه خزانه چا ليکلې او څو تنه ليکوال او شاعران په کې پېژندل شوي دي؟ 	•
تنه ليکوال او شاعران په څو ټوکونو کې  اثر دى او ټول څو  اوسني ليکوال د چا  	•

راپېژني؟
ورکه خزانه )لومړى او دويم ټوک( پښتانه ليکوال لومړى ټوک او د قلم خاواندان د  	•

چا اثر دى؟
ادبي ستوري لومړى ټوک او دويم ټوک چا ليکلى دى؟ 	•

ادبي تذکره په ادب کې څه ارزښت او اهميت لري؟ 	•
ادبي تذکره څه ډول کتاب وي؟ 	•

د پنځو ادبي تذکرو نومونه واخلئ! 	•
د پنځو ادبي تذکرو د ليکوالو نومونه واخلئ! 	•

زده کوونکي دې د پښتو کومه پخوانۍ يا اوسنۍ ادبي تذکره پيدا او هغه دې په لنډه توګه 
معرفي کړي. په راتلونکي پښتو ساعت کې دې هغه د نورو ټولګيوالو په وړاندې ولولي.

کورنۍ دنده

_ د متل او محاورې د کلمو له معنا او مفهوم سره آشنا ياست؟
_ کله مو داسې څوک ليدلي چې د خپلې ادعا د ثبوت لپاره په خبرو کې داسې 
يوه پخه او کره جمله ووايي چې مقابل لورى قانع کوي او د هغه واقعيت له منلو څخه 

انکار نه شي کولى؟
متلونه او محاورې د هرې ژبې او ولس په شفاهي ادبياتو کې يوه ځانګړې ارزښتمنه 
برخه جوړوي او په ورځنيو خبرو اترو کې يې کارول زيات دي. متلونه او محاورې په 
ژبه کې هغه پخې، خوږې، پوره او کره خبرې دي چې د ولس د ټولنيز ژوندانه د زرګونو 
کلونو تجربو نتيجه او نچوړ دى چې په لنډو جملو او کلمو کې ډېرې ژورې معناګانې 

پرتې وي.
په دې لوست کې د ولسي ادب دا دواړه ډولونه درپېژنو.

ديارلسم لوست 

متلونه او محاورې

متلونه او محاورې د ولسي ادب دوه ځانګړي ډولونه دي چې دلته يې جلا جلا درپېژنو:

١_ متلونه:
متلونه هغه پخې، خوږې، په تول پوره او کره خبرې دي چې د يوې ژبې د ويونکو د 
زرګونو کلونو ټولنيز ولسي ژوند له تجربو څخه زېږېدلې او د دوى د ژوند لورى او لارې 

يې ټاکلې دي.
يا په بله وينا:

متلونه د يو ولس د زرګونو کلونو د ژوندانه د تجربو نتيجه او نچوړ دى چې د دغه ولس 
د عقل او منطق ښکارندويي او څرګندويي کوي.

متلونه په عامه توګه ډېرې لنډې، خو پخې او په تول تللې خبرې دي. د ژبني جوړښت 
له مخې يې هم متن خوږ او معياري دى. هر څوک يې په خپلو خبرو کې د خپلو خبرو د 
منطقي او باوري کولو لپاره وايي او بيا نو څوک د کاڼي دا کرښه د ماتولو وړ نه بولي او له 

واقعيت څخه يې انکار نه شي کولاى.
د يوې ژبې ويونکي د متلونو په ترڅ کې د خپل ژوند تجربې يو بل ته لېږدوي او نسلونه 
نسلونه يې د کاڼي کرښې بولي او د همدغو تجربو د نچوړ يا نتيجو په رڼا کې خپل ژوند 

عياروي او پر هغه عمل کوي.

متلونه د بڼې او شکل له مخې پر دوه ډوله دي:
منظوم متلونه، منثور متلونه

دلته يې هر ډول درپېژنو.

الف_ منظوم متلونه:
منظوم متلونه معمولًا دوه مسرۍ يا نيم بيتي وي، کله کله يې لومړۍ مسرۍ )نيم بيتي( 
تر دوهمې اوږدېږي. په منظومو متلونو کې وزن، قافيه، استعارې، کنايي او مجاز ځاى شوي 

وي او د خبرو په لړ کې په خواږه آهنګ او لهجه ويل کېږي.
منظوم متلونه تر منثورو متلونو ښه او ژر زده کېږي يا په بله وينا دا چې په نظم دى، نو تر 
ډېره وخته په ذهن کې پاتې کېږي. د متلونو د عمر د اوږدېدلو او په اسانه او اغېزناکه توګه 
لېږدېدلو لپاره دا کار شوى او هماغه پخې خبرې او د تجربو نچوړ په نظم کې راوړل شوي 

دي.
د منظومو متلو څو بېلګې:

١_ سل روپۍ پور که _ د اختر شپه په کور که.
٢_ خپله لاسه _ ګله لاسه

٣_ چې نه يې وي سړي _ نه دې قرت خوري نه غوړي.
٤_ کاڼى به پوست نه شي _ دښمن به دوست نه شي.

٥_ پوره _ ورک دې کړه دوه کوره.

ب: منثور متلونه:
منثور متلونه په نثر دي. د دې متلونو شمېر ډېر زيات دى. د متلونو دا ډول هم يو ډول 
ځانګړى آهنګ لري، پخه، خوږه ادبي ژبه په کې کارول شوې او په هماغه ادبي ښکلا او 
قوت انتقالېږي. دا حکيمانه، پخه او خوږه خبره يا لنډه جمله ويونکى د خبرو په ترڅ کې د 
مثال په ډول د خپلې وينا د ټينګښت يا د خپلې ادعا د ثبوت لپاره راوړي. هر منثور متل يوه 

لنډه، خو بشپړه جمله وي چې د مبتداء او خبر دواړه برخې لري.
منثور متلونه د جوړښت له مخې په څو ډولونو دي چې مشهور يې دا دي:

تمثيلي متلونه، کيسه ييزه متلونه او عادي متلونه.

د منثورو متلونو څو بېلګې دا دي:
١_ وګټه، پيل وخوره.

٢_ د ښو غوښو ښه ښوروا وي.
٣_ چې سر دې نه خوږېږي، داغ پرې مه ږده.

٤_ لاس چې مات شي، غاړې ته ځي.
٥_ چې غوټه په لاس خلاصېږي خولې ته حاجت نه شته.

٢_ محاورې:
محاورو ته اصطلاحات او ګړنې هم وايي. د نثري ولسي ادب يو ډول دى چې د جوړښت 
له مخې د يوې نابشپړې جملې بڼه لري او په هغې کې د حقيقي معنا پر ځاى، بله مستعاره 

معنا استعمالېږي او لکه د متل په څېر په خبرو اترو کې کارول کېږي.
ګړنې يا محاورې د يو ولس د ټولنيز، سياسي او کلتوري ژوندانه د ځينو برخو انځور 
او د هغو په وړاندې يو ګړنى غبرګون دى چې زياتره د طنز، کنايې او استعارې په توګه ويل 
کېږي او ډېره ژوره معنا او مفهوم لري. دا محاورې په واقعيت کې د يوې پېښې يا خبرې د 
معنا نچوړ او نتيجه وي چې د خبرو اترو په ترڅ کې د مطلق دليل په توګه د خبرو دلنډوالي 

او غوڅوالي لپاره کارول کېږي.
محاوره يا اصطلاح او ګړنه هم د متل په څېر ډېره پخه او حکيمانه جمله وي او په هماغه 
بڼه خوله په خوله له يو نسل څخه بل ته لېږدي. دغه محاورې کله کله سيمه ييزې معناوې هم 

پيدا کوي او يوه اصطلاح يا محاوره په يوه سيمه کې يوه او په بله کې بله معنا لري.
د ګړنو او محاورو څو بېلګې:

١_ په جامو کې نه ځائېدل، )د ډېرې خوښۍ حالت ښودل(.
٢_ د آسمان ستوري شمېرل، )ناشونى کار کول(.

٣_ زړه اچول، )ناهيلي کېدل، مايوسه کېدل(.

٤_ سپين سترګي کول، )بې حيايي کول(.
٥_ باد پيمانه کول، )بې ګټې کار کول(.

٦_ پښه نيول، )ځنډ او سوچ کول، انتظار او پلمه کول(.
٧_ پوزه پرېکول، )شرمېدل، بې پته کول(.

٨_ تندى تروشول، )غوسه کول، ناخوښه کېدل(.
٩_ تندى وهل، )ارمان کول، پښېماني کول(.

١٠_ ګوته په غاښ کېدل، )حيرانېدل، تعجب کول(.

د متن لنډيز:
متلونه او محاورې د ولسي ادب دوه ځانګړي ډولونه )ژانرونه( دي. متلونه هغه پخې، 
خوږې په تول پوره او کره خبرې دي چې د يوې ژبې د ويونکو د زرګونو کلونو ټولنيز 
ژوند له تجربو څخه زېږېدلې دي او د يو ولس د عقل او منطق ډېره ښه ښکارندويي او 
څرګندويي کوي. دغه متلونه په دوه ډوله دي: منظوم متلونه او منثور متلونه، هر يو يې 

ځانګړې جوړښت لري.
يوې  د  مخې  له  د جوړښت  وايي،  ورته  هم  ګړنې  او  اصطلاحات  محاورې چې 
يا  مجازي  بله  ځاى  پر  معنا  حقيقي  د  کې  هغې  په  او  وي  شکل  په  جملې  نابشپړې 
مستعاره معنا کارول کېږي او دا هم لکه د متل په څېر په خبرو اترو کې استعمالېږي او 

ډېره ژوره معنا او اغېز ښندي.

١_ زده‌کوونکي دې په خپل وار سره د متن يوه يوه برخه د ټولګي په وړاندې ولولي، 
ښوونکى دې د اړتيا پر مهال د سمې لوستنې لپاره د هغوى مرسته وکړي.

فعاليتونه

٢_ زده‌کوونکي دې وګومارل شي چې په متن کې د متل برخه په چوپه خوله په غور او 
دقت سره ولولي، بيا دې دوه دوه زده‌کوونکي پورته کړاى شي، يو دې يو متل ووايي او هغه 
بل دې د هغې معنا او مفهوم په خپلو الفاظو کې ټولګيوالو ته ووايي، بيا دې بل زده‌کوونکى 
متل ووايي او هغه بل دې يې معنا او مفهوم ووايي. دا لړۍ دې په ټولو زده‌کوونکو ترپايه پلې 

کړاى شي.
٣_ زده‌کوونکي دې وګومارل شي چې د لوست په متن کې د محاورې يا ګړنې برخه 
دوه  څېر  په  تمرين  او  مشق  پورتني  د  دې  بيا  ولولي،  دقت  او  غور  ډېر  په  خوله  په چوپه 
څه  هغه  د  او  مفهوم  هغې  د  دې  بل  او  ووايي  محاوره  يوه  دې  يو  پاڅېږي،  زده‌کوونکي 
لپاره چې دا ګړنه )محاوره( ويل کېږي، هغه دې بيان کړي. دا لړۍ دې د ټولګي پر ټولو 

زده‌کوونکو پلې کړاى شي.
٤_ د لوست ارزونه دې په دې لاندې پوښتنو ترسره شي:

متل څه شى دى؟ 	•
متلونه په څو ډوله دي، نومونه يې واخلئ؟ 	•
منظوم او منثور متلونه څه توپير سره لري؟ 	•

پنځه متلونه وواياست. 	•
محاوره څه شى ده؟ 	•

محاوره په خبرو اترو کې د څه لپاره کارول کېږي؟ 	•
محاوره او متل څه توپير لري؟ 	•

پنځه محاورې وواياست. 	•

زده کوونکي دې په لوست کې له راغليو متلونو او محاورو پرته نور لس _ لس متلونه او 
لس محاورې په خپلو کتابچو کې وليکي. د پښتو لوست په راتلونکي ساعت کې دې هغه 

نورو ټولګيوالو ته ولولي.

کورنۍ دنده

_ تاسې د هېواد په پخوانيو نومياليو مېرمنو کې د چا له نامه سره آشنايي لرئ؟
_ آيا کومه پخوانۍ ښځه شاعره پېژنئ؟

څه  باب  په  خدمتونو  فرهنګي  او  ادبي  د  کورنۍ  د  خټکو  د  ته  ادب  پښتو  آيا   _
معلومات لرئ؟

په يوولسمې او دولسمې هجري پېړيو کې په خپله خوشحال خان خټک او د هغه 
کورنۍ پښتو ژبې او ادب ته د يادونې او ستاينې وړ خدمتونه کړي دي. د دې کورنۍ 
ليکوالو او شاعرانو د منظومو او منثور آثارو په ليکلو سره د پښتو ادبي پانګه بډايه کړې 

ده.
د خوشحال خټک پر زامنو )اشرف خان هجري، عبدالقادر خان خټک، صدر 
خان خټک، ګوهر خان خټک، سکندر خان خټک او نورو( سربېره د هغه يوه لور 

حليمه خټکه هم د پښتو ژبې تکړه شاعره وه چې په دې لوست کې يې درپېژنو. 

څوارلسم لوست

حليمه خټکه

حليمه خټک د پښتو د نوميالي شاعر، ليکوال او ملي مبارز خوشحال خان خټک لور 
وه. په ځينو ادبي څېړنو کې يې زېږېدنه پر ١٠٦٥ هجري قمري کال اټکل شوې ده.

حليمې خټکې په سراى اکوړي سيمه کې د خوشحال خان په کورنۍ کې سترګې نړۍ 
ته غړولې او په يو علمي فرهنګي چاپېريال کې رالويه شوې وه. د وخت دوديز ديني او ادبي 

علوم يې د خپلې کورنۍ له مشرانو او استادانو لوستي او يوه عالمه او عارفه ښځه وه.
حليمې له تصوف او عرفان سره ډېره مينه درلوده او په دغه سلسله کې د وخت د نوميالي 
عارف او فاضل روحاني شخصيت شيخ سعدي لاهوري )١١٠٦هـ.ق. مړ( څخه چې د 
نقشبنديه طريقې لوى مرشد او لارښود و، د خپل سکني ورور نوميالي شاعر او ليکوال 

عبدالقادر خان خټک په لاس بيعت وکړ او د هغه مريده شوه.
لومړنى ماخذ چې موږ ته د حليمې خټکې د ژوند، علمي، ادبي او عرفاني شخصيت 

په باب لږ و ډېر معلومات راکوي هغه د محمد هوتک تأليف کړى اثر ))پټه خزانه(( ده.
محمد هوتک د حليمې خټکې د زمانې ليکوال دى، په پټه خزانه کې يې ليکلي دي 
چې: حليمه بي بي يوه فاضله او عارفه ښځه ده، مېړه يې نه دى کړى، د خپل سکني ورور 
عبدالقادر خان خټک په کور کې په ستر او پرده ناسته، په رياضت او د لوى خداى په 
عبادت به بوخته وه. د قرآن کريم حافظه هم ده او په کور کې نورو ښځو ته د قرآن کريم 
لوست او زده کړه کوي. د پښتو ژبې شاعره هم ده چې په خپله زمانه کې له لوړ نوم او شهرت 

نه برخمنه او خلک يې شعرونه ډېر خوښوي.
د تصوف او طريقت ډېر کتابونه يې لوستلي دي او چې په ځينو مسئلو کې څه ستونزې 
ورپېښې شي هغه د مثنوي شريف )د مولانا جلال الدين بلخي اثر( او د حضرت امام رباني 

د مکتوبات کتاب په مرسته حل کوي.
د پټې خزانې ليکوال د خپل پلار )داؤد هوتک( په حواله د حليمې خټکې يو شعر په 
خپل اثر کې خوندي کړى او د دغې شاعرې د شعر پر منځپانګې د تبصرې په ترڅ کې ليکي 
چې: ))د حليمې په اشعارو کې مجازي عشق نه ښکاري، بلکې ټول شعرونه يې د حقيقت 

پر لار دي او د محبوب حقيقي صفت کا((.

د حليمې خټکې د شعرونو ديوان يا د اشعارو نورې بېلګې تر اوسه زموږ لاس ته نه دي 
راغلي، نو ځکه يې د اشعارو د منځپانګې او محتوا په هکله ډېر څه نشو ويلى. د شعر يوه 
بېلګه يې چې د پټې خزانې په وسيله خوندي او تر موږ رارسېدلې، هغې ته په کتنه دومره 
ويلاى شو چې د شعر ژبه يې خوږه، ساده، خو رنګينه او په ادبي ښېګڼو او ښکلاوو پسوللې 
ده. وينا يې پخه او کره ده چې موږ ته د دغې شاعرې د لوړې پوهې، بصيرت او شاعرانه 

استعداد څرګندويي کولى شي.
د حليمې خټکې د مړينې د کال په اړه محمد هوتک څه نه دي ويلي، يوازې د خپل 
پلار داؤد هوتک )١١٣٦هـ.ق. مړ( له قوله دومره يادونه کوي هغه مهال چې يې پلار بنو 

ته تللى و دا شاعره لا ژوندۍ او په خلکو کې ښه مشهوره وه.
 دلته يې د شعر بېلګه لولو:

غزل

		

د متن لنډيز:
خوشحال خان خټک او د هغه کورنۍ پښتو ادب ته ډېر د قدر وړ خدمتونه کړي 
دي. حليمه خټکه چې د خوشحال خان خټک لور وه، د پښتو ژبې پياوړې شاعره، يوه 

شوم شان  هسې  خوښه  فکر  په  آشناى  د 
ــرازه مينه ســرف ــه  پ ســتــا  کــړمــه  ــې  ي چــې 
نه زړه  له  ولاړئ  ــاز  اي د  مې  مجاز  چې 
دى دى  واړه  ــورم  ګ چــې  تــه  و  چــا  هــر  و 
ــر شو ــه راب ــه  ن زړه  ــه  ل ــې  م فــکــر  غــيــر 

له حد شو زيات  د غماز مکر  ))حليمې(( 
شوم ګومان  په  کا  نه  ياره  له  بيل  دې  چې 
)پټه خزانه(

شوم؟ جهان  نور  که  ممتاز  پوهېږم چې  نه 
شوم رحــمــان  د  رنګه  څــو  پــه  خــوانــه  ثنا 
شوم سلطان  غوندې  محمود  تر  سربلنده 
ــان شوم ــادم ــې ش ــدارو ي ــن ن ــه  پ د جــمــال 
شوم يکسان  باندې  وعــدو  پر  و  خليل  پر 

کورنۍ دنده

فعاليتونه

عالمه، عارفه او فاضله ښځه وه. نوموړې د خوشحال خان خټک په کورنۍ کې ښځو 
نه دى ترلاسه  تراوسه  او تدريس کاوه. د شعرونو ديوان يې  ته د ديني علومو زده کړه 
شوى، يو شعر يې محمد هوتک په خپل اثر ))پټه خزانه(( کې خوندي کړى او تر موږ 

رارسولى دى.

١_ زده‌کوونکي دې متن په چوپه خوله ولولي او بيا دې زده‌کوونکي په وار سره د متن 
يو يو پراګراف د ټولګي په وړاندې ولولي.

٢_ زده‌کوونکي دې د ټولګي په وړاندې د متن مفهوم په خپله ژبه ووايي.
٣_ زده‌کوونکي دې وګومارل شي چې په متن کې خاص نومونه په نښه او په يو لست 
کې ترتيب کړي. هر زده‌کوونکى دې خپل لست کړي نومونه د ټولګي په وړاندې ولولي. 
ښوونکى دې هغه په بشپړه توګه پر تخته وليکي او د هغو په باب دې زده‌کوونکو ته لازم 

معلومات ورکړي.
٤_ ښوونکى دې په دې لاندې پوښتنو پر لوست د زده‌کوونکو د پوهېدنې د کچې ارزونه 

وکړي:
حليمه خټکه څوک وه؟ 	•

حليمې خټکې د خپلې کورنۍ ښځو ته کومه چاره ترسره کوله؟ 	•
د حليمې خټکې شعر موږ ته څنګه رارسېدلى دى؟ 	•
د خټکو کورنۍ پښتو ادب ته څه خدمتونه کړي دي؟ 	•

د خټکو په کورنۍ کې نور کوم شاعران او ليکوالان پېژنئ؟ 	•

 زده‌کوونکي دې په کور کې د حليمې خټکې شعر مفهوم په خپلو الفاظو وليکي، په 
راتلونکې پښتو درسي ساعت کې دې هغه د ټولګيوالو په وړاندې ولولي.

_ تاسې داسې بهرني پوهان يا ليکوالان پېژنئ چې د افغانستان او په هغه کې د استوګنو 
قومونو او ولسونو په هکله يې ليکنې کړې وي؟

_ د افغانستان او افغانانو په هکله د بهرنيو ليکوالو کوم ليکلى آثر مو لوستى دى؟
_ تاسې د ))مستشرق(( يا ))ختيځ پوه(( له نامه او اصطلاح سره آشنا ياست چې چا ته 

ويل کېږي؟
او  ليکوالو  لويديځو هېوادونو هغو  يا  اروپا  د  توګه  په ځانګړې  نورو هېوادونو،  د نړۍ د 
کړي دي،  مطالعات  او  ليکنې، څېړنې  اړه  په  هېوادونو  يا ختيځو  آسيايي  د  مؤرخينو چې 
د  شته چې  ليکوال  او  پوهان  داسې  شمېر  يو  نړۍ  نورې  د  نومېږي.  ختيځپوه  يا  مستشرق 
افغانستان او د هغه د استوګنو قومونو په اړه يې ليکنې او څېړنې کړې دي. په دې لوست کې 
يو شمېر داسې پوهان، څېړونکي او ليکوال درپېژنو چې د پښتو ژبې، ادب، تاريخ او کلتور 

په باب يې ليکنې او څېړنې کړې دي.

پنځلسم لوست

بهرني پښتو پوهان

د نورې نړۍ، په ځانګړې توګه د لويديځو هېوادونو هغه شمېر پوهان او څېړونکي چې 
د آسيايي هېوادونو او ولسونو په باب يې د تاريخ په اوږدو کې څېړنې او ليکنې کړي دي او 

يا يې کوي، هغوى ته د ختيځ پوهانو يا مستشرقينو نوم او اصطلاح کاروي.
ټاټوبي  د  د هغوى  او  پښتنو  د  ډله کې چې چا  په  او څېړونکو  ليکوالو  ډلې  د همدې 
)افغانستان او پښتونخوا( په باب ليکنې او څېړنې کړي او يا يې کوي، موږ يې بهرني پښتو 

پوهان نوموو او دلته يې د پېژندنې په اړه بحث کوو.
دغه بهرني پښتو پوهان زياتره په هغه زمانه کې چې انګرېزي ښکېلاک د آسيا لويې وچې 
ته د خپلې استعماري واکمنۍ او سلطې د پراخولو او د نورو هېوادونو د نيولو او مستعمره 
کولو په نيت د دې سيمې په هېوادونو کې لومړى هند او بيا يې د لوى افغانستان ځينې برخې 
او ورپسې ټول هېواد په خپله استعماري لومه کې راښکېل کړ، يو شمېر اشخاصو چې زياتره 
له دوى سره په سياسي پوځي، استخباراتي او نورو ډول ډول ماموريتونو کې شامل وو، د 
خپلو استعماري دندو، ماموريتونو او مکلفيتونو، موخو او اړتياوو له مخې زموږ د هېواد د 
استوګنو قومونو او ولسونو د ټاټوبي، ژبو، تاريخ، کلتور او عنعناتو، ادبياتو او ټولنيز ژوند د 

بېلا بېلو اړخونو په باب مطالعات، ليکنې او څېړنې او ګروېږنې پيل کړي.
پښتون قوم او ولس ته چې د دې سيمې او هېواد يو لوى قوم، بلکې يوه ستره توکميزه 
کلتوري ټولنه ده، د دغو ختيځ پوهانو زيات پام ورواوښت. د دوى ژبه يې زده کړه، د دوى 
ليکلي او شفاهي ادبيات يې راټول کړل او خپلو خلکو ته يې وژباړل، د دغه قوم او ولس په 
اړه يې هر اړخېزې څېړنې او ليکنې هم وکړې. دغو ختيځ پوهانو د پښتنو د استوګنو سيمو 
او آن دا چې د دوى د هېواد پلازمينې )کابل( ته په بېلا بېلو ماموريتونو سفرونه هم وکړل، د 
خپلو سفرونو يونليکونه او خاطرې يې وليکلې، د پښتو د کلاسيکو او همدارنګه د ولسي 
ادبياتو د نظم او نثر غور چاڼ ټولګې يې ترتيب او هماغه مهال چاپ او خپرې کړې. د دې 
سيمې او هېواد تاريخونه يې وليکل چې نن موږ د خپل تاريخ په باب ډېر څه په هغو کې 

موندلى شو.

په همدې ډول په پخواني شوروي اتحاد کې هم د سيمې د نورو هېوادونو په ډله کې 
د افغانستان او د هغه د مېشتو قومونو او ولسونو په هکله مطالعات، ليکنې او څېړنې پيل 
شوې، د ختيځ پېژندنې او مطالعاتو انسټيټيوټ د شوروي په پلازمېنه )مسکو( کې رامنځته 
شو چې دا ډول ليکنې او څېړنې په کې ترسره کېدې او دا لړۍ تر ننه هم روانه ده. په روسيه 
کې هم د پښتون ټبر د ژبې، تاريخ، کلتور او عنعناتو، ادبياتو او نورو ټولنيزو مسايلو په هکله 

ډېرې زياتې ليکنې او څېړنې وشوې.
د پښتنو په باب د ختيځ پوهانو او يا بهرنيو پښتو پوهانو دا ليکنې او څېړنې چې په هره 
موخه او هدف هغه مهال تر سره شوي دي، دلته موږ د هغو په څرنګوالي څه نه وايو، يوازې 
پښتون قوم، ژبې ادب او کلتور ته د دغو څېړنو په ځينو عمومي ګټو او ارزښتونو بحث او 

خبرې کوو.
د دغو ليکنو او څېړنو لومړنۍ ګټه او ارزښت خو دا دى چې د همدغو ختيځ پوهانو د 
ليکنو او څېړنو په نتيجه کې د پښتو ژبې ادبيات د نړۍ په ډېرو لرې پرتو هېوادونو کې خپاره 
شول او هغوى ته يې پښتون د نړۍ د يو ستر توکم په توګه وروپېژاند او د همدې په پايله کې 

د پښتنو او نورو ولسونو ترمنځ يو ډول اړيکې رامنځته شوې.
بله ګټه يې دا ده چې همدغو ختيځ پوهانو د پښتو قلمي آثار راټول کړل او له ځان سره 
يې خپلو هېوادونو ته يوړل او په موزيمونو او کتابتونونو کې يې خوندي کړل چې نن هم هلته 
خوندي دي او که چېرې دوى دا کار نه وى کړى، نن به هغه هم لکه زموږ نوره فرهنګي 
شتمني د جګړو د اور خوراک او له خاورو سره خاورې شوې واى. دوى که دا آثار په هر 

نيت او موخه هلته وړي وي، زموږ لپاره يې دا ژغورنه او خوندي کېدنه لويه ګټه ده.
بله ګټه او ارزښت يې په دې کې دى چې دغو ليکوالو او څېړونکو د پښتو د منظومو او 
منثورو کلاسيکو آثارو ډېرې غوره بېلګې هماغه مهال د غور چاڼ په توګه چاپ کړي او دا 

داسې مهال و چې پښتانه لا د چاپ او صحافت له فن سره نه وو آشنا شوي.
او  ليکنې  باب  په  ادبياتو  او  ژبې  د خپلې  او څېړونکو  ليکوالو  زموږ  بيا  وروسته چې 

څېړنې پيل کولې، له همدې آثارو څخه يې د لومړنيو او معتبرو منابعو په توګه کار واخيست. 
په دغو آثارو کې ګلشن روه، پښتو منتخبات، کليد افغاني او د پښتونخوا شعر هار و بهار او 

نور د يادونې وړ دي.
البته د بهرنيو پښتو پوهانو په ليکنو او څېړنو کې ځينې وړې لويې نيمګړتياوې او تېروتنې 
هم شته چې لامل يې د دغو څېړونکو او پوهانو له پښتو ژبې، کلتور او عنعناتو سره نابشپړه 
آشنايي او پرې نيمګړې پوهېدنه ده، خو په عامه توګه دا زياتره ليکنې تر ډېره بشپړې او په 
ډېره دقيقه توګه د هغه وخت د علمي څېړنيزو معيارونو له مخې ترسره شوې دي، نو ځکه 

موږ ته د خپل قوم، ولس او هېواد په اړه ډېر ګټور معلومات راکوي.
يې  افکارو  او  آثارو  پر  او  پېژندنه  ټولو  هغو  د  دي.  زيات  ډېر  پوهان  پښتو  بهرني  دغه 
بحث کول، په دې لنډه ليکنه کې ناشونې ده. په دې اړه ))په خارج کې پښتو څېړونکي(( د 
عبدالرحيم ځدراڼ اثر او ))د مغرب په آسمان کې د مشرق ستوري(( د پوهاند دوکتور تږي 
اثر او همدارنګه زموږ ځينې ادبي تاريخونه دغه بهرني پښتو پوهان په لږ و ډېر تفصيل سره 
راپېژني. موږ دلته څو تنه بهرني پښتو پوهان په لنډه توګه درپېژنو او د ځينو يوازې نومونه 

اخلو.

ډورن: 
زېږېدلى  په جرمني کې  کال  په ١٨٠٥م.  ډورن دى،  ييويچ  اندر  بوريس  يې  نوم  پوره 
او هورې يې لوړې زده کړې د ختيځپوهنې په څانګه کې ترسره کړي. نوموړى په ځوانۍ 
کې روسيې ته تللى او د ژوند تر پايه يې هلته د خارکوف او پترز بورک په پوهنتونونو کې 
د ختيځو ژبو د تدريس چارې ترسره کړي. نوموړي په روسيه کې د پښتو ژبې د تدريس او 
څېړنې لړۍ پيل کړه. ډورن دغلته د پښتو د قلمي نسخو په راټولولو او پلټنه کې هم ستره 
ونډه ترسره کړې ده. د ډورن د ))پښتو منتخبات(( په نوم د کلاسيک نظم او نثر يوه ټولګه 
ترتيب کړې چې لومړى ځل په )١٨٤٨م.( کې په روسيه او بيا په ١٣٥٦ لمريز کال په 

کابل کې پښتو ټولنې چاپ کړه. نوموړى په ١٨٨١م. کال مړ دى.

راورټي: 
په بهرنيو پښتو پوهانو کې هنري جورج راورټي ډېر زيات ارزښتمن کارونه ترسره کړي 
دي. نوموړي په ١٨٢٥م. کال په انګلستان کې زېږېدلى او بيا په ځوانۍ کې په هندوستان 
کې د انګرېزانو په پوځ کې شامل شو. راورټي د ژبو په زده کړه کې د ډېر زيات استعداد 
په لږه موده کې پښتو  بيا يې  او  څښتن و. لومړى يې د هندوستان يو شمېر ژبې زده کړې 
ژبه هم زده کړه او پراخې ليکنې او څېړنې يې په کې پيل کړې. نوموړي د پښتو ژبې په اړه 
آثار ليکلي چې دلته يې د بېلګې په توګه د پښتو ګرامر، پښتو انګريزي فرهنګ، انګريزي، 
انګريزي پښتو فرهنګ، ګلشن روه، قصې د ايسپ حکيم، د انجيل ژباړه، د پښتو اشعارو 

منتخبات او نورو نومونه اخلو. راورټي پر ١٩٠٦م. کال مړ دى.

جيمز ډار مسټټر: 
دغه نوميالى پښتو پوه په ١٨٤٩م. کال په فرانسه کې زېږېدلى. په پاريس کې يې په 
ادبياتو کې د دوکتورا تر درجې لوړې زده کړې وکړې او بيا په هند کې د ژبنيو څېړنو دنده 
وروسپارل شوه. د پښتو ژبې په اړه يې په پېښور او هزاره سيمو کې يو لړ څېړنې ترسره 

کړي.
د نوموړي ډېر مهم اثر پښتو څېړنې دي چې پوهاند حبيبي او استاد بېنوا پښتو ته راژباړلي 
بهار((  و  هار  شعر  پښتونخوا  ))د  يې  اثر  ارزښتناک  بل  دي.  شوي  چاپ  کې  کابل  په  او 
پر ضد  انګرېزانو د ښکېلاک  د  نوموړي هغه ولسي حماسي چاربېتې چې  نومېږي چې 
ويل شوي، راټولې او چاپ کړې دي. نوموړى هغه ژبپوه دى چې دا يې جوته کړه پښتو يوه 
لرغونې آريايي ژبه ده چې د هندو ارياني ژبو په لويديځې څانګې پور اړه لري. ډار مسټټر پر 

١٨٩٤م. کال مړ دى.

هنري والټر بيليو:
هنري والټر بيليو انګرېز و. هغه مهال چې پلار يې په هندوستان کې د انګرېزانو په پوځ 

کې ماموريت درلود، په ١٨٣٤م. کال د هند په نصيرآباد کې زېږېدلى دى.
هنري بيليو طبي زده کړې کړې وې او د انګرېزانو په پوځ کې ډاکټر و. د امير دوست 
محمد خان د واکمنۍ په مهال يې کندهار ته هم په يو سياسي پلاوي کې راغلى و. د امير 

له زوى سردار غلام حيدرخان سره يې چې هغه وخت د کندهار والي ليده کاته کړي وو.
د طب ډاکټر و، خو پښتو ژبه يې ښه زده کړې وه. د پښتو ژبې او قوم په هکله يې ډېرې 

څېړنې او ليکنې کړې دي، د ځينو نومونه يې دا دي:
١_ د پښتو ګرامر چې لومړى ځل په ١٨٨٦م. کال په لندن کې چاپ شوى دى.

٢_ پښتو انګريزي قاموس )١٨٦٧م. کال چاپ(
٣_ افغانستان او افغانان )١٨٧٦م. کال چاپ(
٤_ د افغانستان قومونه )١٨٨٧م. کال چاپ(

٥_ د افغانستان د قوم پېژندنې څېړنه )١٨٩١م. کال چاپ(.
سربېره پر دې آثارو يې زموږ د پنجاب، سرحد او د يوسفزو په باره کې عمومي رپوټ او 

له اباسين څخه تر دجلې پورې په نومونو آثار ليکلي او چاپ کړي.
بيليو داسې پښتو زده کړې وه چې د امبالې په کنفراس کې يې د امير شېرعلي خان د 
پښتو وينا انګريزي ژباړه وکړه. دغه ختيځ پوه په ١٨٨٦م. کال د انګرېزانو په پوځ کې له 

دندې تقاعد وکړ او په ١٨٩٢م. کال مړ شو.
نومونه  ټولو  د  زيات دى،  پوهانو شمېر  پښتو  بهرنيو  د  وکړه  يادونه  مو  دمخه  لکه چې 
هم په دې ليکنه کې نه شي راتلاى. د بېلګې په توګه د پخوانيو او معاصرو پوهانو له ډلې 
څخه د الفنسټون، جان ليډن، توربرن، جان ګورډان لاريمر، روس کيپلې، ډاکټر ميکنزى، 
هاول، برنز، کلاپروت، ترومپ، مارګنسټرن، ليبيديف، ډاکټر هربرت پنزل، پروفيسور د 
وريانکوف د نومونو په يادونه بسنه کوو، پورتنيو ليکوالو هره يوه د پښتنو د تاريخ، ژبې، ادب 
او کلتور په باب په انګرېزي، فرانسوي، روسي او نورو ژبو ځانګړى آثار ليکلي يا ژباړلي 

چې زياتره يې چاپ شوي دي.

د متن لنډيز:
آسيايي هېوادونو په هکله يې ليکنې، څېړنې  يا  هغه بهرني پوهان چې د ختيځو 
په ډله  يا ختيځ پوهان ورته وايي. د دغو ختيځ پوهانو  او مطالعات کړي، مستشرقين 
کې داسې اشخاص هم وو چې د پښتو ژبې، ادب، تاريخ او کلتور په باب يې ليکنې، 
څېړنې، او مطالعات کړي، دغو ليکوالو او څېړونکو ته بهرني پښتوپوهان وايي. د دوى 
ليکنې او څېړنې چې په هر نيت او موخه ترسره شوي، پښتون ولس ته يې عامه ګټه 
درلوده. دوى چې د پښتنو د ادب او تاريخ په باب ليکنې کړي، پښتو ادب يې په بهرنيو 
ژبو ژباړلى او دغه راز يې پښتانه نورې نړۍ ته ورپېژندلي دي. د پښتو ډېر قلمي آثار يې 
خپلو هېوادونو ته وړي او هلته يې خوندي کړي او له ورکېدو يې ژغورلي دي. د پښتو 
د منظومو او منثورو کلاسيکو آثارو ټولګې يې چاپ کړي چې زموږ لومړنيو څېړونکو 
له هغو څخه د معتبرو منابعو په توګه استفاده کړې ده. البته د دغو پوهانو ليکنې ځينې 
نيمګړتياوې او تېروتنې هم لري چې د هغو اصلي لامل د دغو پوهانو د پښتنو له ژبې او 
کلتور سره لږه او نيمګړې آشنايي ده، خو په عامه توګه د دوى ليکنې په علمي اصولو او 

معيارونو برابرې پوره او کره دي او موږ ورڅخه په څېړنو کې ډېره ګټه اخيستلاى شو.

فعاليتونه

١_ زده‌کوونکي دې د متن يوه يوه برخه په خپل وار سره ولولي، ښوونکى دې د اړتيا په 
وخت کې لازمې سمونې وکړي.

ته راوبلل شي چې د متن مفهوم په خپلو  يو د ټولګي مخې  يو  ٢_ زده‌کوونکي دې 
الفاظو کې نورو ټولګيوالو ته ووايي.

٣_ زده‌کوونکي دې په دوو ډلو ووېشل شي او دې ته وګومارل شي چې متن په چوپه 
د  دې  ډله  دويمه  او  نومونه  اشخاصو  د  راغلي  کې  متن  په  دې  ډله  لومړۍ  ولولي.  خوله 
کتابونو نومونه لست کړي. د هرې ډلې استازى دې هغه د نورو ټولګيوالو په وړاندې ولولي. 
ښوونکى دې د اشخاصو او کتابونو لست په ځانګړې توګه بشپړ او هغه دې د تختې پر مخ 

وليکي.

٤_ زده‌کوونکي دې د تختې پر مخ ليکلي لستونه په خپلو کتابچو کې وليکي. د اړتيا په 
وخت کې دې له ښوونکي څخه د هغو په باب لازم توضيحات وغواړي.

٥_ په دې لاندې پوښتنو دې د لوست ارزونه وشي:
مستشرق يا ختيځ پوه چا ته ويل کېږي؟ 	•

د پښتون قام او پښتو ژبې په باب د بهرنيو پښتو پوهانو ترسره کړي علمي او فرهنګي  	•
کارونه موږ ته څه ګټه لري؟

بهرنيو پوهانو د کومو موخو او هدفونو له مخې زموږ د هېواد او استوګنو قومونو په  	•
باب څېړنې او مطالعات ترسره کړي دي؟

د پنځو مشهورو بهرنيو پښتو پوهانو نومونه واخلئ. 	•
د پنځو بهرنيو پښتو پوهانو ليکلو کتابونو نومونه واخلئ. 	•

زده کوونکي دې د کورنۍ دندې په توګه د کوم بهرني مستشرق )ختيځ پوه( لنډ ژوند 
ليک وليکي او يا دې د هغوى کوم اثر معرفي او په راتلونکي پښتو لوست ساعت کې دې 

هغه د ټولګيوالو په وړاندې ولولي.

کورنۍ دنده

_ څوک د پند په معنا او مفهوم پوهېږي؟
_ پند او نصيحت اوريدل او پرې عمل کول څه ګټه لري؟

_ د چا پند بايد واورېدل شي؟
هغه  مشرانو  او  عالمانو  پوهانو،  د  کې  اصطلاح  په  او  نصيحت  معنا  لغوی  پند  د 
ويناوې دي چې د نيکو چارو د سر ته رسولو لپاره هڅونې او له ناوړه کارونو څخه د 
منعه کولو لپاره پکې لازمې لارښوونې شوې وي. پوهان، او مشران دغه ډول ويناوې د 
خپلې علمې پوهې او د ټولنيز ژوند د تجربو په رڼا کې د خپل مکلفيت او مسؤوليت 
له مخې نورو ته کوي. په دې لوست کې د خوشحال خټک يو شعر لولو چې ډېر غوره 

نصيحتونه پکې راغلي دي.

شپاړسم لوست

پندونه

پندونه څــو  ووې  ــه  ت ــا  م و  ــاد  ــت اس خــپــل 
ــدمــه کــړه ــې هـــره بـــدي کـــړه هــغــه ب وې ي
نه چا  له  مومې  نه  بد  چې  دی  زړه  دې  که 
دی اور  شهوت  څه  مه  ته  نغو  په  شهوت  د 
ــده دی ــاي ب د هــر چــا ســره د ښــو ســلــوک 
کړه حــاصــل  ــوم  ن نيکو  د  ــال  م پــه  دنــيــا  د 
ــړه ــمــت ک ــاي د هـــر چـــا ســـره نــرمــي م
ــر ســـره کيږي ــه نــرمــۍ ت ــې پ هــغــه کـــار چ
دی روا  کــــړې  قــهــر  کـــه  تـــه  ــو  ــغـ وهـ
کړه ډار  ځنې  دی  زبون  ډېر  دې  دښمن  که 
ــړه ــه ک ــمــلــق غــلــطــي مـ ــه ت د دښـــمـــن پـ
کړه مــه  خشم  هــومــره  بــانــدې  خپلوانو  پــه 
پاستې هــغــه  نـــه  ــوره  ــ خ ــې  ــاڼ پ پــيــپــلــو  د 
پــلــور دی پــيــرو  کــه عمل کــه وکــالــت کــه 
ــه مــه کړه ت ــدي  ب ــره هيڅ  ــد خــويــه س ب ــه  ل
په هر کار کې چې در پيښ شي بيړه مه کړه
کړه مه  يې  نــور  وکــړ  چا  له  قــول  دې  چې 
خوره مه  سوګند  وي  رښتيا  په  که  دروغ  په 
کړه قناعت  ــه  پ مــړې  سترګې  حــرص  د 
ــه دی ــاره عــلــم دانـــش ښ ــپ ــن ل ــه ديـ د ښ
دي هغه  هم  دي  ــردان  م که  کې  جهان  په 
که دې ورور دی که دې زوی دی چې بد کار شو
کړه ــار  ک هغه  پــه  فرمايي  شرعه  چــې  هــر 
په ځوانۍ کې بر وي  به دې لاس  کار  په هر 
ووځي لاسه  له  کار  دې  چې  کې  ځوانۍ  په 

ــه ــون ــرې دي لال ــل ــرغ يـــې م ــد  ــن پ يـــو  هـــر 
ــه زړون چــا  د  آزار شــي  دې  لــه لاســه  چــې 
خصلتونه و  ــد  بـ د  پـــرېـــږده  ــه  تـ اول 
ــه  ــورون ک دي  ــوي  سـ ــرو  ــ ډې د  اور  دا  ــه  پ
ــوم ســودونــه ــدۍ کــې څــه فــايــده ده ک پــه ب
مالونه ــږدي  ــري پ ــه  ن ــه  ت چــا  و  جــهــان  ــل  ت
ګوندې وي چې په دا خپل کړې د چا زړونه
جنګونه تر  شي  ــاوه  رس چــې   حاجت  څه 
ــه ــون ــد خــوي ــل بـ ــع ــدو ف ــ ــري د ب ــ ــې ل چـ
ــه ــارونـ ــي ښـ ــ ــوځ ــ ــري وس ــڅـ ــوه بـ ــ ــه يـ ــ پ
مکرونه په  دي  مــړه  هم  غوندې  رستم  د 
ملکونه ــه  پ تښتي  ځنې  در  ــردي  پـ چــې 
پــه شرطونه يــې  نــوکــر  د  يــې خـــورې  چــې 
ــه لاســه ښــه شــي دا کــارونــه ل د هــوښــيــار 
بــس دي خــپــل خــويــونــه ــره  لـ غــلــيــمــانــو 
ــه ــارون ــوړ ک ــيـــږي جـ ــره ورانـ ــوار سـ ــل ــه ت پ
ميړونه ښــه  وي  ټينګ  ــول  ق عهد  پــه  تــل 
سوګندونه خــوري  ډېر  ډېر  چې  دی  منافق 
نعمتونه شــي  انــبــار  دې  کــې  ــور  ک پــه  چــې 
مالونه ــردې  پـ لــوټــې  پــرې  چــې  دا  ــه  پ ــه  ن
ځــانــونــه نــيــســي  و  ــه  وتـ و ســخــتــي  چـــې 
ــا ورمـــيـــږونـــه ــاږه کـ ــ ــې کـ ــړه يـ ــي ــپ ــه څ پـ
ــه ــ ــه دودونـ ــم پـ ــ ــه رس ــوه پـ ــ ــل ک ــم ــه ع مـ
ــور کــارونــه ــادت کــه ن  کــه طــاعــت کــه عــب
لاســونــه رســـي  ــه  ن ور  دې  ــه  ب ــرۍ  ــي پ ــه  پ

ــکــه نـــاوې ــه ل ــټ ــه پ ــول ــه خ ــ هــمــيــشــه اوس
که دې زړه دی چې دې عيب ښکاره نه شي
کــړه هــغــه خــبــرې لاف  د  ــيــږې  ــوان ت چــې 

نمانځلي دي  کونه  دواړه  په  هغه  خدای 
لمونځونه په شپه  داد  و  يې عدل  په ورځ  چې 
)خوشحال خان خټک(

حرفونه دوه  ــړه  وک هاله  شــي  ــرور  ض چــې 
عيبونه ــټ  پ خلکو  د  شميره  ــه  م چــاتــه 
ــه ــون لاف ــه  ــ وه مـــه  دروغ  پـــه  نـــه  کـــه  او 

  

خوشحال خان خټک:
د پښتو ژبې پياوړی شاعر، ليکوال، مؤرخ، سياسي مشر او ملي مبارز و. په ١٠٢٢ 
هـ. .ق کال يې د پښتونخوا په سرای اکوړه کې د شهباز خان خټک په کور کې سترګې 
نړۍ ته غړولې وې. لږ و ډېر شپږ لسيزې يې د کلتور، فرهنګ او ننګ په ډګر کې قلم 
او توره غبرګ چلولي. په نظم او نثر يې ډېر کتابونه ليکلي او دپښتو ادب پانګې ته يې 
)کليات(،  ديوان  دادي: د شعرونو  يې  نومونه  ده. د ځينوآثارو  بډاينه ور بخښلې  ستره 
دستار نامه، بازنامه، طبنامه، فصلنامه، سواتنامه، بياض )د پښتو تاريخ( فراقنامه، فالنامه، 

اخلاقنامه او نور .
خوشحال خټک په ١١٠٠ هـ ق کال د ٧٨ کلونو په عمر مړ دی.

د متن لنډيز:
د خلکو د زړو آزارول تر هرې ګناه بد او ناوړه عمل دی، بايد چې په کلکه ترې 
ځانونه وژغورل شي. له بد خوی څخه ډډه وکړئ او خپله شهواني غريزه په واک او 
اختيار کې ولرئ. له هر چا سره غوره سلوک او ښه چار چلند کوئ، د دنيا مال په داسې 
چارو ولګوئ چې نيک نوم پرې تر لاسه کړئ، له هر چا سره نرمي کوئ، دښمن په 
تملق او چاپلوسي مه تېروځئ، له خپلوانو سره ډېر ښه چلند کوئ، هر څوک چې د 
پوهې او هوښيارۍ خاوند وي هغه هره چاره په ښه توګه تر سره کولی شي، په هيڅ کار 

کې له بيړې او تلوار کار مه اخلئ. هر چار په غور او تدبير تر سره کوئ. پخپله ژمنه او 
قول وفا وکړئ، پر خپله برخه قناعت کوئ اوله حرص څخه ځان وژغورئ. علم پوهه 

د خلکو د خير ښيګڼې له پاره وکاروي، نه دا چې خلکو ته پرې زيان رسوئ.
کلک عزم او هوډ ولرئ او بد کاران د خپل عمل په سزا ورسوئ. هر کار د اسلامي 
شريعت مطابق کوئ په ناوړه دود او دستور پسې مه ګرځئ، تل چوپه خوله اوسئ او 
بې ضرورته خبرې مه کوئ. که غواړې چې ستا عيب وساتل شي، لومړی ته د خلکو 
عيب پټ وساته او نور وته يې مه ښکاره کوه. هغه څه وايه چې تر وس او توان دې پوره 
وي، بې‌ځايه لافې مه وهه، هغه څوک په دواړه جهانه بريالي وي چې عادل او لمونځ 

ګذار وي.

١_ د ښوونکي تر متن لوستنې او لازمو څرګندونو وروسته دې زده‌کوونکي متن په چوپه 
خوله په ډېر غور او دقت سره ولولي. بيا دې زده‌کوونکي په نوبت سره د شعر پنځه پنځه 

بيتونه د ټولګي په وړاندې ولولي.
٢_ دوه دوه زده‌کوونکي دې په وار سره د ټولګي مخې ته را وبلل شي، يو دې د شعر يو 

بيت ووايي او بل دې د هغه معنا او مفهوم بيان کړي. دا لړۍ دی تر پايه تعقيب شي.

٣_ زده‌کوونکی دې په څلورو ډلو ووېشل شي: يوه ډله دې په متن کې مفرد نومونه، بله 
دې جمع نومونه، بله دې ښځينه نومونه او څلورمه دې نارينه نومونه لست کړي. بيا دې د 
هرې ډلې استازی خپل لست کړي نومونه د ټولګي په وړاندې ولولي. ښوونکی دې د هري 

ډلې د ترتيب کړي لست په سمون کې لازمه مرسته وکړي.

٤_ زده‌کوونکي دې په وار سره د ټولګي مخې ته وبلل شي چې د شعر عمومي مفهوم 
په خپلو الفاظو نورو ټولګيوالو ته ووايي.

٥_ د دې لاندې پوښتنو په مطرح کولو دې د لوست ارزونه وشي:
بد خويونه او خصلتونه کوم دي؟ 	-

نرمي او نيک چار چلند څه ګټه لري؟ 	-
په ژمنه او وعده وفا کول څه ته وايي؟ 	-

حرص څه ډول عمل دی؟ 	-
د دنيا مال او شته بايد په کومو چارو ولګول شي؟ 	-

د منافق خصلتونه کوم دي؟ 	-
بې ځايه لافې شافې څه ډول عمل دی؟ 	-

رښتيا ويل کومې ګټې او درواغ کوم زيانونه لري؟ 	-

٦_ زده‌کوونکي دې وګومارل شي چې دا لاندې متن )غوره مشورې( ولولي او د هغه 
مفهوم دې په خپلو الفاظو وليکي:

زده کوونکي دې د کورنۍ دندې په توګه پر دې لاندې بيت:
کــار کړه ــر هغه  پ فــرمــايــي  هــر چــې شــرعــه 
مـــه عــمــل کــــوه پـــه رســــم پـــه دودونـــــه

څو کرښې وليکي، د راتلونکي پښتو لوست په ساعت کې دې هغه د نورو ټولګيوالو په 
وړاندې ولولي.

غوره مشورې

وايي چې يو څوک په سفر روانېدو. له پوه هوښيار سړي سره يې په دې باره کې 
مشوره وکړه چې په سفر کې له چا سره ملګرى شي او له چا څخه ځان وساتي؟

هغه ورته وويل: ))په سفر کې له هغه چا څخه په ډډه ګرځه چې احسان نه مني، 
نفس  درواغجن،  ټګ،  لري.  نه  پروا  ورځې  د  قيامت  د  ورځي.  غوسه  سببه  بې 

پرست، بې حيا او په هر چا بد ګومان کوي.((

نه  نيکي  چې  کوه  هڅه  ملګرتيا  او  دوستۍ  د  سره  چا  هغه  ))له  وويل:  يې  بيا 
هېروي. له دوستانو او ملګرو څخه په بده ورځ او تنګسه کې لاس نه اخلي. وينا 
او عمل يې دواړه ښه وي. کبر جن نه وي. عقل يې پر قهر زورور وي. بې له کومې 
طمعې او توقع سخاوت کوي. ادبناک وي. ملګرتيا او دوستي يې له ښو خلکو سره 

وي.((

سړى پر سفر ولاړ. په دغو مشورو يې عمل وکړ چې له سفره راستون شو، د 
هغه په مشوره او پندونو ډېر خوښ و. خواته يې ورغى او کور ودانى يې ورته ووايه.

دى ــه  ــغ ه ــه  ښـ وي،  ــه  نـ پــوهــه  خــپــلــه  ــه  پـ چـــې 
شي روان  ــې  ــس پ ــد  ــن پ ــه  پـ ــړي  ــ س ــل  بـ د  ــې  چـ
ــت کــلــى ــ ــ ــري وســــــــوزي درسـ ــ ــڅ ــ پــــه يـــــوه ب
شــي ايــــمــــان  واړه  ولاړ  ــر  ــبـ خـ ــوه  ــ ــ ي پــــه 



99

_ کانکور ازموينه د څه لپاره اخيستل کېږي؟
زده کوونکي په دولسم تولګي کې د ثانوي دورې زده کړې پای ته رسوي. وروسته 
د هېواد د لوړو زده کړو په مؤسسو پوهنتونونو، انسټيټيوټونو او د ښوونکو د روزنې په 
مؤسسو )دارالمعلمينو( کې د لوړو زده کړو د سرته رسولو په موخه د کانکور آزموينه 
ورکوي. د هرې تعليمي مؤسسې د ټاکلو معياري نومرو د تر لاسه کولو په نتيجه کې 
هغې ته بريالی او لوړې زده کړې پکې کوي. په دې لوست کې مو د کانکور آزموينې ته 
د زده‌کوونکو د چمتووالی په اړه د خبرو اترو په بڼه ځينې ضروري لارښودي معلوما ت 
راوړي. دا معلومات به له تاسې سره آزموينې ته د چمتووالي او هم پر پښتو ژبه د خبرو 

کولو د ځواک په پياوړتيا کې مرسته وکړي.

اووه لسم لوست

کانکور ازموينې ته چمتووالی
خبرې اترې

جمال: جاويده که خدای کول څو مياشتي وروسته به له مکتب نه فارغ شو.
جاويد: هو که د خدای رضا وه، خو ته را ته دا ووايه چې پوهنتون هم وايې او کنه؟

جمال: انصاف دې روزي شه پوهنتون څنګه نه وايم!
نه  وظيفه  بيخي  ورته  څوک  ويلی  وي  نه  يې  پوهنتون  چې  خو  اوس  آفرين!  جاويد: 

ورکوي.
جمال: ته څنګه؟ کانکور امتحان ته دې تياری نيولی کنه؟

جاويد: هره ورځ مو په مکتب کي درس ويلی، نور نو ورته څنګه آمادګي ونيسم.
جمال: و ساده ګله، يوازې د ښوونځي په درس ويلو ته پوهنتون ته نه شي کاميابيدای.

جاويد: ولې؟
جمال: ځکه چې د مکتب درسونه چې صنف تېر شي، نو بيا هېر شي، کانکور امتحان 

ته بايد ښه درس وويل شي.
جاويد: ما خو بل چېرته درس نه دی ويلی تا ورته تيارى نيولى؟

جمال: که رښتيا درته ووايم زه په کور کې هره ورځ د تېرو ټولګيو درسونه له ځان سره 
تکراروم.

جاويد: د تېرو صنفونو درسونه خو ډېر زما بېرته له ياده وتي دي، ستا په ياد دي، خير دی 
له ما سره هم مرسته وکړه!

جمال: جاويده انډيواله زما هم پوره ياد نه دي، بس هسې ځان مې مصروف کړی دی.
جاويد: ما اوريدلي دي د کانکور امتحان ډېر سخت وي، دا به څنګه کوو؟

جمال: زه هم دا څو ورځې کېږي چې همدغه سوچونه وهم چې څه به کوم؟
جاويد: هو رښتيا جمال په ياد مې شول.

جمال: څه شی، درسونه در په ياد شول؟
جاويد: نه، نه درسونه نه د جانداد ماما زوی منير مې را په زړه شو.

جمال: نو په منير باندې څه کوې؟

کانکور  د  فارغ شو  نه  له مکتب  پرو سږکال  نيکبخته، هغه  تعالٰى  و د خدای  جاويد: 
امتحان يی ورکړ.

جمال: ښه! پوهنتون ته کامياب شو؟
جاويد: کاميابيدل خو څه کوې په ډېرو لوړو نومرو د انجنيرۍ پوهنځي ته کامياب شو.
جمال: آفرين يې، څونه ښه، خير داسې کوو چې خواته يې ورځو ورسره خبرې کوو.

جاويد: خو ما هم درته همدا ويلې چې ورځو څه لاره ګودر به را وښيي.
جمال: ځه چې ځو.

منير: او هو جمال او جاويد جانه ستړي مه شئ، پخير راغلئ؟
جمال، جاويد: خوار مه شې.

منير: خيريت خو دی څنګه مو دېخوا پېښه وکړه؟
جاويد: خيروخيريت دی، هسې له تا سره مو يوه مشوره کوله.

منير: ولې نه سل مشورې خو به وکړو، راځئ دلته کښېنئ، ښه نو ووايئ څه خبره ده؟
جمال: منير جانه موږ څو مياشتې وروسته له ښوونځي فارغېږو.

جاويد: بيا به له خيره سره د کانکور امتحان ورکوو.
منير: دا خو به ډېره ښه شي.

جمال: خو موږ غواړو چې ته راته ووايې چې څه رقم درس دې ويلی و چې ښې نومرې 
دې واخيستې او انجنيري پوهنځي ته کامياب شوې؟

موږ هم  و چې  نيولی  تيارې  ډول  ته دې څه  امتحان  دادى چې  زموږ مطلب  جاويد: 
هماغسې وکړو، که خدای مو کامياب کړي.

منير: اول خو داسې و چې ما د مکتب په دوران کې هره ورځ خپل درسونه تکرارول.
جمال: ښه دا کار خو يوڅه اندازه موږ هم کړی دی.

منير: دويم دا چې په خپل کلي کې مې له استاد نه د رياضي او فزيک درس وايه او د 

کانکور لارښود کتابونه مې هم مطالعه کول.
جاويد: دا کار خو تر اوسه پورې موږ نه دى کړی.

منير: نو تاسو کولی شئ يو استاد ته څه پيسې )فيس( ورکړئ چې درس درته ووايي.
جمال: ښه دا کار خو به موږ وکړو تا نور څه وکړل؟

منير: نور دا چې موږه د صنف تکړه او لايقه شاګردان به را غونډ شو، پټو ته به لاړو د 
يوې ونې لاندې به کېناستو هر څوک چې په کومه برخه کي ښه پوهېده له نورو همصنفيانو 

سره به يې په هغه برخه کې مرسته کوله.
جاويد: څونه ښه، هلکه جماله ستا چې څه شی يادوي ماته به يې راښيې او زما چې څه 

ياد وي تاته به يې در ښيم.
جمال: بېخي سمه ده، منير جانه تا خو په کورس کې درس نه دی ويلی.

هم  کي  کورس  په  کتابونه  ټول  مکتب  د  مې  کې  کال  آخر  په  مکتب  نه،  ولي  منير: 
ولوستل، تاسو هم کولی شئ که وس يې ولرئ په کورس کې ځانونه شامل کړئ.

جاويد: هلکه جماله بالکل په کې ځان شاملوو.
جمال: هو دا کار به هم انشاءالله کوو، ښه منير جانه نور څه وکړو؟

منير: بل دا چې د ورځې يو ساعت خو زه هم درسره درس ويلی شم، دا کومک به زه 
درسره وکم.

جاويد: که دا کار وکړې څو نه به ښه شي.
جمال: منير جانه کور دې ودان چې موږ ته دې ښه لاره وښودله.

منير: هيڅ خبره نه ده، دا خو پر ما فرض دي چې له هر شاګرد سره مرسته وکړم.
جاويد: ښه نو منير جانه موږ به تر دې وروسته خپلو همصنفيانو سره هم درس وايو، په 

کورس کې به هم ځانونه شامل کړو او تا ته به هم راځو، که خدای پاک مو کامياب کړي.
منير: انشاءالله هر څه به سم شي، په مخه مو ښه.

د متن لنډيز:
له دولسم تولګي څخه تر فارغيدو وروسته زده‌کوونکي په پوهنتون کې د شامليدو 
نومرې  زياتې  يا  لوړې  چې  زده‌کوونکي  کوم  تېروي،  پړاو  آزموينې  د  کانکور  د  لپاره 
واخلي هغه د پوهنتون غوره پوهنځيو ته، لکه د طب پوهنځى، د انجنيرۍ پوهنځي، د 
حقوقو او سياسي علومو پوهنځی، د اقتصاد پوهنځی او يو شمېر نورو پوهنځيو ته لاره 
موندلی شي. هغه څوک لوړې او ښې نومرې د کانکور په آزموينه کې تر لاسه کولای 
شي چې د ښوونځي په دوره کې يې سم لوست او زده کړه کړې او نور اضافي معلومات 
ټولګيوال  ستاسو  او  تاسو  دا چې  وي،  کړي  تر لاسه  کې  کورسونو  په خصوصي  يې 
پوهنتون ته لاره ومومئ غوره لاره داده چې د ښوونکي لوست ښه زده کړي، که چېرته 
په لوست کې ستونزې ولرئ په ګډه سره نوموړی لوست ولولئ. او هغه ستونزې د يو بل 

په مرسته حل کړئ.
او په ځانګړو کورسونو کې د رياضي او ټولنيرو علومو په برخه کې نور معلومات هم 
تر لاسه کړئ، دا کار له تاسو سره د پوهنتون د کانکور په آزموينه کې ډېره ښه مرسته 

کولای شي.

فعاليتونه

١_ د خبرو په وخت کې دې زده‌کوونکي غوږ ونيسي چې د کلمو په سم تلفظ او د 
جملو په جوړولو پوه شي.

د  او  کړي  داشت  ياد  لغتونه  مشکل  کې  وخت  په  اترو  خبرو  د  دې  زده‌کوونکي   _٢
محاورې په پای کې دې له ښوونکي څخه د هغو پوښتنه وکړي.

٣_ زده‌کوونکي دې له خبرو وروسته د پوهنتون د کانکور د آزموينې د ارزښت په هکله 
څو جملې په خپلو کتابچو کې وليکي او بيا دې څو تنه د خپلو ټولګيوالو په استازيتوب 

نوموړې جملې ووايي.
٤_ څو زده‌کوونکي دې په وار سره د ټولګي مخې ته راشي، د کانکور د آزموينې لپاره 

دې د تياري نيولو په پړاوونو خبرې وکړي.
پر  نومونه دې  پوهنځيو  د څو غوره  راشي،  ته  تختې مخې  د  زده‌کوونکی دې  يو   _٥
تخته وليکي او نور زده‌کوونکي دې په خپلو کتابچو کې په جملو کې استعمال کړي، بل 

زده‌کوونکی دې په وار سره دغه جملې ټولګيوالوته ووايي.
٦_ څو تنه زده‌کوونکي دي د ټولګي مخې ته ورشي دجمال او جاويد د خبرو څخه په 

الهام اخيستلو سره دې د لوړو زده کړو د ګټو په برخه کې خبرې اترې وکړي.
٧_ څو زده‌کوونکي دې د هغو پوهنځيو په هکله خبرې وکړي چې خوښيږي يې او د 

خوښيدو لامل دې هم روښانه کړي.
٨_ څو زده‌کوونکي دې ووايي کله چې له پوهنتون څخه د ليسانس ديپلوم تر لاسه 

کړي بيا به له خپلو زده کړو څخه په کومه برخه کې کار واخلي او څرنګه کار به وکړي.
د  شي  لاړ  ته  مخې  تختې  د  چې  ورکړي  دنده  ته  زده‌کوونکي  يو  دې  ښوونکی   _٩
ته راشي د هر پوهنځي  پر تخته وليکي، بل زده‌کوونکى دې تختې  نومونه دي  پوهنځيو 
وکړي  پوښتنه  زده‌کوونکو څخه  نورو  له  دې  ښوونکی  کړي،  يوه جمله جوړه  دې  اړه  په 
چې تخته باندې ليکل شوې جملې سمې دي او که نه؟ او که چېرته دغه جملې غلطي او 

نيمګړتيا ولري خپله دې راشي او د هغو سمه بڼه دې وليکي.

کورنۍ دنده

هر زده‌کوونکي دې د خپلې خوښې پوهنځي د ارزښت په اړه څو کرښې مقاله وليکي، په 
راتلونکي يا بل پښتو درسي ساعت کې دې خپلو ټولګيوالو ته ووايي.

اتلسم لوست

هنري _ ادبي نثر

_ څوک نثر را پېژندلی شي؟
_ ادبي نثر له عادي نثر سره څه توپير لري؟

_ تاسې کيسې يا ادبي ټوټې لوستي، له نورو عادي ليکنو سره څه توپير لري؟
د نثر لغوي معنا شيندل، يا پاشل او تيتول دي او په ادبي اصطلاح هغه وينا يا ليکنه 
ده چې د وزن او قافيې له قيد او بند څخه آزاده وي. پخوا نثرونه د بڼې له مخې په ساده، 
متکلفو، مسجع او قافيه لرونکو ډولونو باندې وېشل شوي وو، خو موږ اوسني نثرونه 
د بڼې له مخې په دوو سترو برخو: ساده يا عادي نثرونه او ادبي يا هنري نثرونو باندې 
وېشو. هنري يا ادبي نثرونه خپلې ځانګړنې لري چې پر هغو له عادي او ساده نثرونو 
څخه را بېلېږي. په هغو بنسټيزو ځانګړنو کې چې هنري يا ادبي نثر له ساده نثرونو څخه 
را بيلوي، هنري يا ادبي ارزښت دی. دلته په دې لوست کې ادبي يا هنري نثر در پېژنو 

او يوه ځانګړې بېلګه يې هم درته راوړو:

ادبپوهان اوسني نثرونه د بڼې او شکل له مخې په دوو سترو برخو بېلوي:
٢_ هنري _ ادبي نثرونه 		 ١_ ساده نثرونه 

ساده نثرونه په ساده او روانه ژبه د فکر او نظر د څرګندولو او نورو ته د پوهې او معلوماتو 
د ور لېږدوني يوه ډېره ښه او اغېزمنه وسيله ده. په دې ډول نثرونو کې ټولې علمي، ادبي، 
تاريخي، سياسي او ژورناليستي ليکنې، څېړنيز او تحليلي آثار راځي، خو هنري او ادبي 
نثرونه بيا خپلې بېلې ځانګړنې لري چې پر هغو له عادي او ساده نثرونو څخه را جلا کېږي.
هنريت يا ادبي ارزښت هغه ستره ځانګړنه ده چې ادبي او نورې عامې ليکنې سره بېلوي.
يا د نثري ادب په پنځونه او تخليق کې د ليکوال ذوق،  د هنري – ادبي نثر په ليکنه 
احساس او تمايل د يومطلب يا واقعيت د افادې او بيانولو لپاره اساسي نقش لري. ليکوال 
چې څه ليدلي، اوريدلي او احساس کړي او يا يې په ذهن او خيال کې تېريږي، په هنري 

ادبي ژبه بيانوي. هغه د تحقيقي او علمي ليکنو په څېر دليل راوړلو ته اړتيا نه لري.
د ادبي- هنري نثر په پنځونه )تخليق او ليکنه( کې د ليکوال د تخيل ځواک ډېره ستره 
ونډه لري. خو د ليکوالۍ په دغه ډګر کې له دغه ځواک )تخيل( څخه مرسته غوښتل يوازې 
او يوازې تر هغې لازم دي چې پېښې ته د باور وړ ښکلا او ځلا ورکړي. په هغې کې د منلو 
او کشش داسې جذبه او قوت را پيدا کړي چې د اوريدونکي يا لوستونکي زړه او ذهن ته 

ژر او په اسانۍ لاره و کړي.
ادب څېړونکو د ادبي هنري نثر لپاره څو ځانګړنې يا د جوړښت توکي ښودلي دي چې 

دلته يې په ترتيب سره يادونه کوو:
لکه چې د مخه مو هم يادونه وکړه هنري ارزښت د ادبي نثر مهمه او بنسټيزه ځانګړنه 

ده.
تخيل د دغه هنري ارزښت لومړنۍ او اساسي برخه جوړوي او همدغه تخيل دی چې 
يوې ډېرې عادي پېښې ته ښکلا ور بخښي، بڼه او لوري ورته ټاکي. ټولې ادبي پديدې که 

څه هم هغه حقيقي او رښتينې پيښې وي، د ليکوال يا شاعر د تخيل په وړانګو د ښکلا 
پوړ ته رسېږي.

په ادبي – هنري نثر کې د ليکوال تخيل او تصور ارزښتمنه ونډه لري. ليکوال د خپل 
تخيلي ځواک په ملتيا د ليکوالۍ د هنر د فني مهارتو په وسيله په الفاظو او کلمو کې د منظر 
کښنې او صحنې جوړونې چارې په ډېر دقت سر ته رسوي او حالات يا واقعيتونه په الفاظو 
کې داسې انځوروي چې لوستونکی يا اوريدونکی فکر کوي چې هر څه په خپلو سترګو 

ويني او ځان کټ مټ په صحنه کې شامل احساسوي.
ساده ګي او رواني هم د هنري _ ادبي نثرونو ځانګړنه ده. په پخوانۍ انشاء او ليکوالۍ 
کې له ذهن او محاورې څخه لرې کړ کيچنې او پېچلې کلمې د ليکنې لوړ معيار بلل کېده، 
خو اوس دغه ډول ليکنه هيڅکله ادبي معقوليت او مقبوليت نه شي تر لاسه کولی. څومره 

چې يوه ليکنه ساده، طبيعي، عام فهمه وي، لوړ ادبي ارزښت لري. 
د وينا او خبرې زړه راښکون هم د هنري _ ادبي نثرونو ډېره غوره ځانګړنه بلل کېږي 
چې هغه د لوستونکي يا اوريدونکي پر ذهن د معنا او مفهوم د اغيز لپاره ډېره ګټوره ده. 
زړه راښکونکې خبره د ليکوال فکر او عواطف په ډېرې چټکۍ او اسانۍ لوستونکي يا 
پيوستون کې ډېره  په  اوريدونکي د ذهني فضاء  او  ليکوال  انتقالوي، د  ته ور  اوريدونکي 

مرسته کوي.
د لفظ او معنا برابري هم د هنري – ادبي نثر يوه ځانګړنه ده. ادبي نثرونه بايد داسې وي 
چې لوستونکی يا اوريدونکی يې له معنا پرته بل څه ته پاملرنه و نه کړي يا په بله وينا ليکوال 
بايد په دغه ډول نثرونو کې الفاظ له معنا څخه قربان نه کړي او ليکنه يې بايد داسې بڼه ونه 

لري چې معنا او مفهوم په الفاظو کې ورک شي.
نو ويلای شو: ادبي _ هنري نثرونه د ليکنې د سبک له مخې له نورو عادي نثرونو سره 
جوت توپير لري، تخيل، منظر کښنه، ساده ګي او رواني، د وينا او خبرې زړه راښکون يې 
د جوړښت ډېرې مهمې ځانګړنې دي چې د لوستونکي _ اوريدونکي معنوي او روحي 
د هنري _  لړزوي.  يې  او عواطف  پرې ښندي، احساسات  اغيزې  تنده خړوبوي، ژورې 

ادبي نثرونو ډېر ژانرونه او ډولونه زموږ په ادب کې دود دي چې دهغو ډېرې غوره بېلګې او 
پياوړي ليکوال لرو. په دغو ډولونو کې: لنډه کيسه، ناول يا رومان، ډرامه، طنز، ادبي ټوټه، 
ادبي ليکونه، ادبي راپورتاژ، ادبي يونليک )سفرنامه( ادبي ځان پيښې )خاطرات( ادبي ژوند 
ليک، تکل، ادبي انځور، فلمي سناريو او نندارليک )نمايشنامه( شامل دي. دلته يوه ادبي 

ټوټه د هنري _ ادبي نثر د بېلګې په توګه راوړو:

ژوند
د يوې چينې اوبه دي، څوک يې د زرو په جام کې څښي، څوک يې د خاورو په کنډولي 

کې.
هغه چې نه دا لري نه هغه، په لپه کې يې را اخلي.
په اوبو کې هيڅ فرق نشته، فرق په لوښو کې دی.

د شاه او ګدا فرق په لوښو کېږي.
د اوبو په خوند هغه څوک پوهېږي چې ډېر تږی وي.

هغه لاروی چې له بيديانه ستړی ستومانه راځي او تنده يې ډېره زياته ده دا اوبه ډېر خوند 
ورکوي.

هغه دهقان چې په سره غرمه کې يوې کوي او خولې پرې را ماتې دي، دا اوبه د هغه د 
پاره ډېر لوی نعمت دی.

يو شپون چې له غره نه تږی را کوزيږي او په چينه باندې خوله ږدي د اوبو په خوند ډېر 
ښه پوهيږي.

يو بل سړی چې يخ سيوري ته په ارامه چوکۍ ناست دی، ښايسته صراحي يې له څنګه 
ايښې دى له اوبو نه خوند نه شي اخيستلی.

هو! ده د لارويو او شپنو تند نه ده ليدلې.
په سره او ټکنده غرمه کې يې لوونه نه دي کړي، ځکه هغه تلوسه په ده کې نه شي پيدا 
کيدای. چا چې لوږه او تنده نه ده ليدلې، هغه د خوړو او اوبو پوره خوند هم نه دی ليدلی 

او د ژوند په کيف نه دی پوه شوی.
)د الفت غوره نثرونه( 		

 ګل پاچا الفت د مير سيد پاچا زوي، په ١٢٨٨هجری لمريز کال د لغمان په عزيز 
خان کڅ کې زيږيدلی و. د پښتو ټولنې غړی او څو کاله يې د دغې علمي او فرهنګي 
ادارې د مشرۍ )رياست( چارې هم تر سره کړي. د پښتو ژبې پياوړی ليکوال، شاعر 
آثار او په سل ګونو مقالې يې په  او کره کتونکی و. په لس ګونو علمي ادبي ځانګړي 
مطبوعاتو کې خپرې شوي دي. د ١٣٥٦ لمريز کال د ليندۍ په ٢٦ نېټه وفات شوی 
دی. غوره نثرونه يې د ادبي ټوټو ټولګه ده چې په ١٣٣٦ لمريز کال د پښتوټولنې له خوا 

چاپ شوې ده.

د متن لنډيز:
اوسني نثرونه په دوه ډوله دي: ساده يا عادي نثرونه او هنري يا ادبي نثرونه.

ساده نثرونه په ساده او روانه ژبه نورو ته د فکر او نظر د څرګندولو يوه اغيزناکه وسيله 
ده، خو هنري نثر نورې ډېرې داسې ځانګړنې لري چې د هغو په اساس له ساده او عادي 
نثرونو څخه را بېلېږي. په دغو ځانګړ نو کې تخيل، ساده ګې او رواني، د خبرې زړه 
راښکون، د لفظ او معنا برابري او نور شامل دي. په دغه ډول نثرونو کې معلومات د 
تخيل د ځواک د احساس او عاطفې په خُم کې رنګ او لوستونکي ته په داسې خوږه، 
رنګينه ادبي ژبه وړاندې کېږي چې د هغه په زړه او ذهن ډېر ژر او په آسانه اغېزه کوي.

فعاليتونه

١_ د ښوونکي د متن لوستنې او لازمو څرګندونو څخه وروسته دې زده‌کوونکي په خپل وار 
د متن يويو پراګراف ولولي.

٢_ زده‌کوونکي ګومارل کېږي چې متن په غور او دقت سره ولولي او په هغه کې فعلونه په 
نښه او لست کړي.

د  متن کې  په  لولي، ښوونکی  وړاندې  په  ټولګي  د  فعلونه  زده‌کوونکی لست کړي  ٣_ هر 
راغليو فعلونو لست توحيد او بشپړوي او هغه د تختې پر مخ ليکي.

کورنۍ دنده

٤_ زده‌کوونکي ګومارل کېږي چې پر تخته ليکل شوي فعلونه په خپلو کتابچو کې وليکي 
او هغه د درې ګونو زمانو )حال، ماضي، استقبال( په لحاظ په مناسبو جملو کې استعمال کړي.

فعل:  هغه کلمې ته وايي چې په يوه زمانه يا ټاکلي وخت د يو کار يا يوې پېښې په کيدو 
يا د يو حالت په را څرګنديدو دلالت کوي.

اوسمهال)حال(  )ماضي(  مهال  تېر  دي:  ډوله  درې  په  ډولونه:  فعل  د  لحاظ  په  زمانې  د 
راتلونکی مهال )مستقبل(.

يا د يوې پيښې کېدل په تېره زمانه کې   تېر مهال )ماضي( فعل: د يو کار تر سره کېدل 
بيانوي.

حال فعل: په اوسنۍ زمانه کې د يو کار يا يو حالت تر سره کېدلو دلالت کوي.
راتلونکی فعل: چې په راتلونکې زمانه کې د يو کار په سرته رسولو يا د يو حالت په بيانولو 

دلالت کوي.
 

٥_ زده‌کوونکي دې د ټولګي مخې ته را وبلل شي چې د "ژوند" ادبي ټوټې مفهوم په خپلو 
الفاظو نورو ټولګيوالو ته ووايي.

٦_ په دې لاندې پوښتنو دې  د لوست ارزونه وشي:
اوسني نثرونه د بڼې له مخې په کومو سترو برخو ويشل شوي دي؟ 	•

عادي نثرونه څه ډول نثرونه دي؟ 	•
هنري _ ادبي نثرونه څه ډول نثرونه دي؟ 	•

د هنري _ ادبي نثر سترې ځانګړنې او د جوړښت توکي کوم دي؟ 	•
تاسي د ادبي _ هنري نثر کوم ډولونه پېژنئ؟ 	•

نثر  ټوټه چې د هنري  ادبي  لنډه  يا  لنډه کيسه،  يوه  ادبي ژبه  په  په کور کې  زده کوونکي دې 
نورو  هغه  دې  کې  ساعت  راتلونکي  په  لوست  پښتو  د  او  وليکي  وي،  جوتې  پکې  ځانګړنې 

ټولګيوالو ته واوروي.

_ تاسې د ))ادبي انجمن(( يا ))ادبي ټولنې(( په معنا او مفهوم پوهيږئ چې څه 
ته وايي؟

_ د کوم ادبي فرهنګي انجمن او ټولنې له نوم او فعاليتونو سره آشنا ياست؟
ادبي انجمن، ادبي او فرهنګي ټولنې ته وايي چې په هغې کې يوه ډله ادبيان 
)ليکوال او شاعران( را ټول او د ادبي _ فرهنګي چارو په سر ته رسولو بوختېږي. 
زموږ په هېواد کې د دې هجري لمريزې پېړۍ له پيل نه تر اوسه پورې دغسې زيات 
شمېر ادبي _ فرهنګي ټولنې را مينځته شوي او ډېر د قدر وړ فرهنګي خدمتونه 

يې تر سره کړي دي.
يوه له دغو ادبي _ فرهنګي ټولنو )انجمنونو( څخه د کندهار ادبي انجمن دی 

چې په دې لوست کې يې درپېژنو.

د کندهار پښتو ادبي انجمن

نولسم لوست

د ١٣٠٧ لمريز کال کورني اړ دوړ له پای ته رسېدو وروسته چې زموږ په هېواد کې د 
سياسي، اقتصادي او نورو ټولنيزو برخو تر څنګ د علم او فرهنګ د ودې او پر مختيا لپاره 
لارې چارې برابرې شوې، په پلازمينه کابل، هرات او کندهار کې ادبي انجمنونه جوړ او په 

عملي فرهنګي فعاليتونو يې پيل وکړ.
د ادبي انجمنونو د رامينځته کيدو په لړ کې د کندهار پښتو ادبي انجمن په ١٣١١لمريز 

کال تاسيس شو.
ددې ادبي انجمن په را مينځته کيدو کې د ارواښاد وزيرمحمدګل خان مومند لوی لاس 

و.
په  پرانيستو  انجمن د  تنظيمه چارو رييس و، ددغه  نوموړى چې دغه مهال د کندهار 

غونډه کې يې د هغه موخې او دندې داسې وښودلې:
_ په پښتو ژبه د يوې علمي، ادبي، اجتماعي او تاريخي مجلې خپرول.

_ له بېلابېلو قبيلو څخه د پښتو لغاتو را ټولول او تدوين کول.
_ د پښتو د چاپي او قلمي کتابونو را ټولول.

_ د ادبي آثارو د تاليف او تصنيف لپاره د ليکوالو هڅونه.
_ د پوهنې وزارت د ښوونځيو او مدرسو د درسي کتابونو پښتو ژباړې تهيه کول.

_ له نورو ژبو څخه پښتو ته د عصري ګټورو تاريخي، علمي، فني او نورو ډول ډول 
کتابونو را ژباړل.

_ د انجمن د ليکوالو د استفادې لپاره د پښتو کتابونو د ملي کتابتون تاسيس چې پر پښتو 
کتابونو سربېره به نور ډول ډول کتابونه هم ولري.

_ د يوې ادبي مجلې په خپرولو پښتو ژبې ته د ټول ملت پام را اړول.
اعظم  محمد  واسعي،  عبدالخالق  مولوي  د  کې  غړيو  لومړيو  په  انجمن  ادبي  ددغه  
ايازي، محمد عثمان بارکزی، حاجي عطا محمد خان، ملا بهاءالدين اسحق زی، حاجي 
عبدالغفور خان خروټی، مولوي قيام الدين خان خادم، محمد ګل خان لګيا )وروسته بيا 

نوري( عبدالغفورخان شرر او محمد نسيم نوري نومونه د بېلګې په توګه يادولی شو.

د کندهار پښتو ادبي انجمن د خپلې خپرنيزې تګلارې له مخې په بېلابېلو برخو کې 
فعاليت کاوه.

څرنګه چې د انجمن د اساسنامې لومړۍ ماده د يوې علمي، ادبي او تاريخي مجلې 
د خپرولو په باب وه، نو ځکه يې په هماغه لومړيو کې د ١٣١١لمريز کال د مرغومي د 
مياشتې په پنځلسمه نېټه د ))پښتو(( په نامه يوه مجله خپره کړه چې د انجمن د له منځه تللو 
تر پای پورې يې خپلو خپرونو ته دوام ورکړ. دغې مجلې د خپل پنځه کلن خپرنيز ژوند په 
بهير کې ډېرې علمي، ادبي، تاريخي، فولکلوري، ژبنيو څيړنو او اقتصادي مسايلو په باب 
په زړه پورې مقالې او د ادبي هنري نثرونو او د غوره او ښکليو شعرونو ډېرې ښې بېلګې 

خپرې کړې دي.
د ادبي انجمن له خوا به ډېرې په زړه پورې طرحې مشاعرې هم جوړيدلې او شعرونه به 

يې د مجلې له لارې خپريدل.
د کندهار ادبي انجمن د خپلو فرهنګي فعاليتونو په لړ کې يو شمېر کتابونه هم چاپ او 
خپاره کړي دي، لکه: ))معلم پښتو(( )دوه ټوکه( چې لومړی ټوک يې په ١٣١٣او دويم 
))پښتو ښوونکی((  لمريز(،  ))پښتو خبرې(( )١٣١٥  کال چاپ شوی دی،  ١٣١٤لمريز 

چې ليکوال يې محمدعثمان او د چاپ کال يې ١٣١٦لمريز دی، او ځينې نور.
د کندهار ادبي انجمن له يو شمېر ليکوالو غړو سره په ١٣١٤ لمريز کال له کندهار څخه 
کابل ته را وليږديد او د پوهنې په وزارت پورې اړوند شو. تر ١٣١٦ لمريز کال يې دلته په 
کابل کې فرهنګي او خپرنيز فعاليتونه درلودل، پښتو مجله او کتابونه يې خپرول. په دغه کال 
له کابل ادبي انجمن )چې دمخه په ١٣٠٩ لمريز تاسيس شوی و( سره يو ځای او له دواړو 
څخه ))پښتو ټولنه(( جوړه شوه چې تر ١٣٥٧ لمريز کال پورې يې د هېواد د لوړ علمي او 
فرهنګي مرکز په توګه د پښتو د ژبې د ودې او پرمختيا لپاره نه هېريدونکي او د ستاينې وړ 

خدمتونه وکړل.
د کندهار ادبي انجمن په خپل وخت کې د پښتو ژبې او ادبياتو د ودې او د پښتو ليکوالو 
د روزنې او پالنې په لار او چار کې ډېره ارزښتناکه ونډه لرلې او ډېر غوره علمي، فرهنګي 

خدمتونه يې تر سره کړي دي.

د متن لنډيز: 
د کندهار ادبي انجمن د وخت د دولت له خوا د يوې علمي، ادبي او کلتوري ادارې 
په توګه په ١٣١١ لمريز کال په کندهار کې تاسيس شو. يو شمېر ليکوال او شاعران 
پکې د علمي او ادبي چارو د سر ته رسولو لپاره و ګومارل شول. دغه ادبي انجمن تر 
١٣١٤ لمريز کال پورې په کندهار کې د پښتو ژبې او ادبياتو د ودې او پر مختيا لپاره 
ډېر ارزښتمن کارونه وکړل، بيا کابل ته راولېږدول شو. او د پوهنې د وزارت په چوکاټ 
کې يې علمي فعاليت پيل کړ. دوه کاله وروسته له کابل ادبي انجمن سره چې د مخه 
پر ١٣٠٩ لمريز کال کې تاسيس شوی و، يو ځای شو او ))پښتو ټولنه(( ور څخه را 
مينځته شوه چې تر ١٣٥٧ لمريز کال پورې يې د لوړ علمي _ فرهنګي مرکز په توګه 
د پښتو ژبې او ادب د ودې او پر مختيا لپاره ډېر ارزښتمن خدمتونه وکړل او بيا يې پر 

بنسټ د افغانستان د علومو اکاډمي جوړه شوه.

١_ د ښوونکي د متن تر لوستنې او لازمو څرګندونو وروسته دې زده‌کوونکي متن په 
چوپه خوله ولولي.

٢_ زده‌کوونکي دې په وار سره د متن يويو پراګراف د نورو ټولګيوالو په وړاندې ولولي. 
ښوونکی دې د اړتيا په وخت کې مرسته وکړي.

په خپلو  د متن مفهوم  را وغوښتل شي چې  ته  ټولګي مخې  د  ٣_ زده‌کوونکي دې 
الفاظو نورو ټولګيوالو ته ووايي.

٤_ زده‌کوونکي دې وګومارل شي چې متن په چوپه خوله په ډېر غور او دقت سره ولولي 
او په هغه کې خاص نومونه په نښه کړي او بيا دې هر يو په نښه او لست کړي نومونه د ټولګي 

په وړاندې ولولي.

فعاليتونه

خاص نوم: هغه نوم دی چې يو ځانګړی وګړی )شخص( څيز يا ځای نوموي، 
لکه: کابل، کندهار، احمد شاه بابا او نور.

 
٥_ ښوونکی دې د زده‌کوونکو د خاص نومونو له لست څخه يو مجموعي بشپړ لست 
د تختې پر مخ وليکي. لومړی دې له زده‌کوونکو څخه و غواړي چې که د دغو اشخاصو 

او ځايونو څخه د کوم يو په هکله معلومات لري هغه دې د ټولګيوالو په وړاندې ووايي.
بيا دې ښوونکی د ځينو دغو مشهورو شخصيتونو په اړه زده‌کوونکو ته لازم معلومات 

ورکړي.

٦_ ښوونکى دې پر تخته دا لاندې کلمې وليکي، دوه، دوه زده‌کوونکي دې تختې ته 
وروبولي چې يو يې معنا او بل يې په مناسبه جمله کې استعمال کړي.

١_ پرمختيا     ٢_ مهال      ٣_ هڅونه     ٤_ تګلارې     ٥_ بهير      ٦_ لړ
٧_ په زړه پورې     ٨_ ټوک      ٩_ روزنه      ١٠_ ونډه

٧_ پر لوست د زده‌کوونکو د زده کړې د کچې د پوهيدنې لپاره دې په دې لاندې پوښتنو 
سره ارزونه وشي:

د کندهار ادبي انجمن څه وخت او چېرې جوړ شو؟ 	•
د کندهار ادبي انجمن د جوړيدو موخې او هدفونه څه وو؟ 	•
د کندهار ادبي انجمن په جوړيدو کې چا لوی لاس درلود؟ 	•

د کندهار ادبي انجمن کوم فعاليتونه تر سره کړي دي؟ 	•
د کندهار ادبي انجمن څه وخت کابل ته راغی او دلته يې چېرې فعاليت کاوه. 	•

د کندهار ادبي انجمن له کوم ادبي انجمن سره يو ځای شو او په نتيجه کې يې کوم  	•
علمي _ ادبي مرکز را منځته شو؟

کورنۍ دنده

د کندهار ادبي انجمن کوم کتابونه چاپ کړي دي؟ 	•
د کندهار ادبي انجمن کومه مجله خپروله؟ 	•

د کندهار ادبي انجمن څه وخت له منځه ولاړ؟ 	•

له  او  وليکي  تخته  پر  جملې  ناسمې  لاندې  دا  لحاظ  ګرامري  په  دې  ښوونکى   _٨
زده‌کوونکو څخه دې وغواړي چې د هغو سمه بڼه په خپلو کتابچو کې وليکي:

د انجمن کندهار ادبي خپروله مجله پښتو. 	•
کندهار انجمن ادبي خدمات وکړ پښتو ته ډېر. 	•

انجمن ادبي کابل له کندهار انجمن ادبي سره شو يو ځاى. 	•
پښتو ټولنه شوه جوړه د يو ځاى کېدو د کندهار انجمنونو او څخه کابل. 	•

زده کوونکي دې په خپله سيمه کې د کومې ادبي فرهنګي ټولنې او يا د هېواد د کومې 
ادبي _ فرهنګي ټولنې په باب چې دوی معلومات لري، څو کرښې وليکي او د پښتو لوست 

په راتلونکي درسي ساعت کې دې يې ټولګيوالو ته ولولي.

وکړئ.  پام  ته  عيبونو  يې خپلو  پر ځاى  پټې کړئ،  عيبونو سترګې  په  نورو  د 
هغه فرصت چې د نورو د  عيبونو په سپړلو کې تېروئ، په هغې کې خپل عيبونه 

اصلاح کړئ. 

_ د شاعر په اړه څه پوهېږئ؟ څه ځانګړنې لري؟
_ شاعر له عامو خلکو سره څه توپير لري؟

شاعر په عامه معنا هغه چا ته ويل کېږي چې شعر وايي. شاعر که څه هم په ټولنه کې 
له نورو خلکو سره يو ځای اوسي، خو احساس او ادراک، فهم او ځيرتيا يې له نورو 
سره توپير لري. هغه وړتيا چې د شعر جوړولو فطري  استعداد ور په برخه کړې د هغې 
په اساس په ټولنه کې ډېر داسې څه ويني او احساسوي چې نور يې هغسې نشي ليدی يا 
يې نه ورپام کېږي. نو له همدې امله شاعر ډېر دقيق، باريک بين، کره کتونکى، ځيرک 
او حساس وي. د ټولنې بدمرغۍ او ناوړتياوې ډېر ژر پيژني او هغه په پوره جرأت سره 
نوروته ښيي او د ژغورنې لار هم په ګوته کولى شي. د شاعر هيلې او آرزوګانې هم له 
نورو عامو خلکو څخه لوړې، د احساس او عاطفې ځواک يې هم له نورو پياوړی وي. 
دلته په دې لوست کې د))شاعر زړه(( تر سر ليک د استاد قيام الدين خادم يو شعر لولو 
چې د اولس او ټولنې په وړاندې، د يو شاعر لوړې هيلې، ارمانونه او آرزوګانې پکې 

ډېرې ښې انځور شوې دي.

شلم لوست

د شاعر زړه

دی ارمـــــــانـــــــونـــــــو  لـــــــه  ډک 
دی آســـــمـــــانـــــونـــــو  د  راز 

کــــوي جـــــهـــــان  ټــــــــول  د  غــــــم 
نــــــو دی تــــــر جــــهــــانــــو  لــــــــوی 

ــســې   پ مـــــــړه  چـــــې  دي  ــک  ــ ــل ــ خ
ســـــوالـــــونـــــو دی پــــــه  نــــــه  مــــــا 

ــه شــي ــ ــو نـ ــسـ ــيـ ــه پـ ــ ــې پـ ــ ســــــود يـ
دی ــو  ــ ــ ــارونـ ــ ــ کـ دې  ــه  ــ ــ ل ــر  ــ ــي ــ ت

غــــټــــان ــو  ــ ــسـ ــ ــيـ ــ پـ د  دغـــــــــــه 
دی فــــکــــرونــــو  پـــــه  تـــــه  دوی 

ســـــپـــــړي هــــغــــه غـــــوټـــــې چــې
دى ــو  ــ ــون ــ ــرت ــ چ پـــــه  يـــــې  ډوب 

ــي تــل ــرځـ ــي، ګـ ــ ــرځ ــ غــــورځــــي، پ
دی عـــــــذابـــــــونـــــــو  پــــــــه  تــــــــل 

زمــــــوږ دوزخ  چــــــې  وايــــــــــي 
دی ــو  ــ ــون ــ ــم ــ غ دې  لـــــه  ــګ  ــ ــن ــ ت

ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

ــي ځـــــــــان خـــپـــلـــه ــ ــژنـ ــ ــيـ ــ نـــــــه پـ
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

کـــا نـــــــه  ــر  ــ ــظـ ــ نـ ورتـــــــــــه  دی 
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

ــو نـــــه شــي ــګـ ــنـ کـــــــار يـــــې پـــــه ټـ
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

غــــټــــان مــــنــــصــــبــــو  د  دا 
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

هــيــڅ ســــپــــړلــــي  دي  چـــــانـــــه 
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

ــان ــ ځ د  آرام  غـــــــــــواړي  ــه  ــ ــ ن
ــه  غــــــــواړي؟! ــ ــ نــــه پـــوهـــيـــږم څ

شــي نــــــه  جــــنــــت  دې  ولــــــــې 
ــه غـــــــــواړي؟! ــ ــږم څـ ــ ــي ــ ــوه ــ ــه پ ــ نـ

      

ډوب کــــــې  کـــــتـــــاب  پــــــه  کــــلــــه 
دی شــــــعــــــرونــــــو  پــــــــه  کـــــلـــــه 

غـــــــواړي ــه  ــ ــ ن ــو  ــ ــ خ ــان  ــ ــهـ ــ جـ دا 
ــه ــ دغـ شــــــاعــــــر  د  دی  زړه 

ډوب کـــــې  ــاب  ــ ــحـ ــ سـ پـــــه  ــه  ــ ــل ــ ک
ــږم څـــــه غــــــــــواړي؟! ــ ــي ــ ــوه ــ نـــــه پ

غـــــــواړي ښـــــه  نـــــه  دې  لـــــه  بـــــل 
ــه غـــــــــواړي؟! ــ ــې څـ ــ وګـــــــــورئ چـ
)قيام الدين خادم(

		
قيام الدين خادم: د ملا حسام الدين زوی، په ١٣٢٥هجري قمري کال د ننګرهار 

ولايت په کامه کې زېږېدلی، پياوړی عالم، کره کتونکی، ليکوال، شاعر او مؤرخ و.
تر پنځوسو زيات ځانګړي چاپ او نا چاپ آثار لري او په سلګونو مقالې يې د هېواد په 
مطبوعاتو کې خپرې شوي. د ١٣٥٨ لمريز کال د سنبلې پر شپږمه نيټه په کابل کې مړ او په 

کامه کې پخپله پلرنۍ هديره کې خاورو ته وسپارل شو.
په منظومو آثارو کې يې د مرغلرو اميل، څاروان او نصوص الحکم او په منثور و آثارو کې 

يې خيالي دنيا، نوې رڼا، نوی ژوندون د بېلګې په توګه د يادونې وړ دي.

د متن لنډيز:
په دې شعر کې د شاعر د لوړو هيلو او ارمانونو انځور په ډېر ښه ډول وړاندې شوی او په 
ګوته شوی چې يو رسالتمند او ژمن شاعر د ځان نه، بلکې د خپلې ټولنې، هېواد او ان دا چې 
د ټول انسانيت او بشريت په فکر کې وي. د مادي نړۍ عظمت او جلال ورته هېڅ وي او 
تل يې په معنويت کې فکر کوي. د ستونزو د حل داسې لارې ښيي چې نور عام وګړي يې نه 
پېژني او نه يې ورته پام وي. د ځان د هوساينې نه، بلکې د نورو د هوساينې او سوکالۍ په فکر 
کې دی او يو داسې سپېڅلی ژوند او نړۍ غواړي چې د ماديت پر ځای د معنويت پر ستنو او 
بنسټونو ولاړه وي. له ده سره تل د خلکو د نيکمرغۍ او سوکالۍ فکر وي. شاعر د خلکو د 

رنځونو او بد مرغيو د پېژندلو او هغو ته د حل لارو د پيدا کولو په هڅه او لټه کې دی.

فعاليتونه

١_ ښوونکی دې پر زده‌کوونکو په نوبت سره د شعر يويو بند يا کړۍ ولولي. له زده‌کوونکو سره 
دې د اړتيا په وخت کې مرسته وکړي.

او  ولولي  او دقت  ډېر غور  په  له ځان سره  متن  زده‌کوونکو څخه دې وغواړي چې  له   _٢
ستونزمنې کلمې يا لغتونه دې په نښه کړي.

٣_ زده‌کوونکي دې په نښه کړې ستونزمنې کلمې په ترتيب سره ووايي او ښوونکی دې د هغو 
توحيد شوی لست د تختې پر مخ وليکي. هغه ستونزمنې کلمې او لغتونه چې ځينې زده‌کوونکي 
يې حل او معنا کولای شي، پر هغو دې معنا او پر تخته وليکي. نورې پاتې دې پخپله معنا او پر 

تخته وليکي.

٤_ زده‌کوونکي دې وګومارل شي چې د لغتونو معناوې پخپلو کتابچو کې وليکي.
٥_ دوه _ دوه زده‌کوونکي دې پورته کړای شي، يو دې د شعر يوه کړۍ لولي او بل دې د هغه 

معنا او مفهوم ټولګيوالو ته بيانوي، دا لړۍ دې په ټول ټولګي کې تر پايه پلې کړای شي.
ښوونکی دې د معنا په سمون او اصلاح کې د اړتيا پر وخت مرسته وکړي.

او  ټول شعر د مضمون  پورته کړای شي چې د  په خپله خوښه  ٦_ ځيني زده‌کوونکي دې 
محتوا په اړه چې څومره پوهېدلي، هغه دې نورو ټولګيوالو ته ووايي.

 

هېواد،  د  آرمانونه چې  او  هيلې  هغه  توګه خپلې  په  دندې  کورنۍ  د  کوونکي دې  زده 
خلکو او ټولنې ته يې د خدمت په لاره کې لري، د هغو په هکله دې څو کرښې وليکي او 

د پښتو لوست په راتلونکي درسي ساعت کې دې نورو ټولګيوالو ته واوروي.

کورنۍ دنده

يوويشتم لوست

د پښتو ولسي ادبيات

_ تاسې په خپل کورو کلي يا سيمه کې داسې څوک پيژنئ چې په ليک او لوست 
نه پوهېږی، خو شعرونه وايي؟

_ په کورو کلي کې مو له چا څخه داسې کيسې او نکلونه اوريدلي دي چې نکل 
چيان پکې منځ تر منځه نارې يا غږونه هم وايي؟

محاورې  او  اصطلاحات  متلونه  کې  پخپلو خبرو  ليدلي چې  مو  داسې څوک   _
کاروي؟

هره ژبه دوه ‌ډوله ادبيات لري: يو يې هغه ادبيات دي چي ليکلې بڼه لري او د ټولني 
د با سواده وګړو له خوا رامنځته شوي وي او په کتابونو کې خوندي دي. بل هغه ادبيات 
په  او  له خوا را منځته شوي  يا عامو وګړو  يا )بې سواده(  نالوستو  د  ټولنې  دي چي د 
شفاهي توګه له يوه نسل ته لېږديدلي وي، دې ‌‌‌ډول ادبياتو ته ))ولسي ادبيات(( وايي . 

پښتو ژبه ددغه ډول ادبياتو له اړخه ډېره غني ده، په دې لوست کې يې درپېژنو.

په عمومی ‌ډول د ولسي ادب د پېژندنې لپاره ويلاي شو: ولسي ادب هغه ادب دى چې 
د يوې ټولنې د عامو ولسي يا په بله وينا د نا لوستو وګړو له خوا را منځته شوي وي.

دا چې د يوې ژبې ټول ليکلي )تحريري( او نا ليکلي )شفاهي( منظوم او منثور هنري آثار 
ادبيات ګڼل کېږي، نو همدې پېژندنې ته پاملرنه ولسي ادبيات د هر ملت او ولس د ادبياتو 
په تاريخ کې ډېره ارزښتمنه ونډه او نقش لري او دهغو له يادونې او مطالعې پرته د يوې ژبې 

د ادبياتو مطالعه نيمګړې ګڼل ګېږي.
ولسي ادبيات چې د ))فولکلوري ادبياتو((، ))شفاهي ادبياتو(( او ))عاميانه ادبياتو(( په 
نومونو هم ياديږي، معمولًا شفاهي بڼه لري، په هغو ټولنو او ولسونو کې ډېر زيات او پياوړي 
وي چې د ليک لوست )سواد( خپرېدنه پکې ډېره نه وي عامه شوې او وګړي يې د سواد له 

نعمت څخه بې برخې وي.
او  فرهنګي   ، اقتصادي   ، ټولنيزو  سياسي،  ځانګړو  د  چې  هم  ټولنه  او  هېواد  زموږ 
جغرافيوي عواملو له مخې د دغسې ټولنو او ولسونو د کتار په سر کې راځي، نو ځکه پکې 

د ليکلو ادبياتو په پرتله ددغه ډول )ولسي( ادبياتو پانګه درنه ده.
بېل قومونه  بېلا  په هېواد کې  ليدل کېږي، چی زموږ  اړتيا  ته  يادونې  دلته ددې خبرې 
استوګنه لري، ددغو اوسېدونکو قومونو د اولسي يا شفاهي او فولکلوري ادبياتو څومره والی 

او څرنګوالی سره لږو ډېر توپير لري.
پښتانه د افغانستان د اوسېدونکو قومونو د يوې لويې برخې په توګه د ولسي يا ناليکلو او 
فولکلوري ادبياتو له ډېرې سترې پانګې څخه برخمن دي چې دلته يې د ولسي ادبياتو په 

عمومي ډولونو او ځانګړنو ډېر لنډ بحث کوو.
او قوم د  او ددغه ولس  استعدادونو څرګندوی  پښتنو د هنري  د  ادبياتو  د پښتو ولسي 
ټولنيز ژوند هېنداره ده. د ادبياتو دغه برخه د ولس د نورو ايجاداتو په څېر د اړتياوو له مخې 
را منځته شوي او د خلکو له ژوندانه سره يې اوږه په اوږه يون کړی دی او د پښتون ولس د 
ژوندانه خواږه، ترخه ، پوهې او تجربې، لوړې او ژورې، ښې او بدې يې پخپله پراخه لمنه 

کې را نغښتې او خوندي کړي دي. 

پښتون ولس دزمانې په اوږده تاريخي بهير کې خپلې هيلې او ارمانونه، خوښۍ، غمونه 
او رنځونه، د مينې احساسات او جذبې او لنډه دا چې د ټولنيز ژوندانه ټول کړه وړه په دغو 
ولسي ادبياتو کې خوندي او منعکس کړي او په شفاهي توګه يې له يوه نسل څخه بل ته 

لېږدولي دي.
د لېږدونو په دغه بهير کې د پښتو ولسي ادبياتو ډېره زياته برخه هېره شوې او ورکه شوې 
ده، يا په بله وينا: د دغو ولسي ادبياتو د راوايانو په له منځه تللو سره د دغه وخت ويل شوي 
او را منځته شوي د ولسي ادب بېلا بېل ‌ډولونه هم له منځه تللي دي، نو له همدې امله موږ 
د دغو ادبياتو ډېرې لرغونې نمونې اوس په لاس کې نلرو، بيا هم د ولسي ادب هغه ډېره 
لږه برخه چې پاتې ده او له بېلا بېلو لارو له هېرېدنې او ورکېدنې ژغورل شوې او تر موږ 
رارسيدلې ده، د هغو بېلا بېلو ډولونو ته په کتنې سره ويلای شو چې: د پښتنو عامو ولسي 
وګړو که ليک لوست نشو کولی او د سواد له نعمت څخه بې برخې وو، خو ډېر پياوړی 
هنري ذوق او احساس يې درلود، چی هغه يې ددغو ادبياتو په بېلابېلو کالبونو کې ورځای 
کړي او په ډېره په زړه پورې بڼه بيان کړي دي او د ولسي ادب دا موجوده د نظم او نثر بېلابېل 

ډولونه يې را منځته کړي دي.
دلته د پښتو د غو موجودو ولسي ادبياتو د بېلا بېلو ډولو يوازې نومونه در پېژنو:

ولسي ادبيات په لومړي سر کې په دوو لويو برخو بېلېږي:
منظوم ولسي ادبيات او منثور ولسي ادبيات

منظوم ولسي ادبيات: 
ولسي  او خاص  )سندرې(  ولسي شعرونه  عام  دي:  ډوله  دوه  په  ادبيات  ولسي  منظوم 

شعرونه )سندرې(.
لومړی _ عام ولسي شعرونه: هغه دي چې ويناوال او شاعر يې معلوم نه وي. دا لاندې 

بېلابېل ډولونه لري:

)١(د مېندو سندرې )٢( د ماشومانو سندرې )٣( منظوم چيستانونه )٤( د اټن نارې )٥(
سروکي )٦( لنډۍ )٧( د نکلونو نارې )٨( کاکړۍ غاړې )٩( تاريخي نارې )١٠( منظوم 

فالونه )١١( منظوم متلونه او نور.

يې  شاعران  يا  ويناوال  يا سندرې دي چې  هغه شعرونه  ولسي شعرونه:  دويم_ خاص 
معلوم او د ولس پېژندل شوي خلک دي او ددغو شعرونو په وروستيو برخو کې خپل نومونه 

راوړي. دغه ډولونه لري:
)١( رباعي )مقام( )٢( غزل )٣( چاربيته )٤( لوبه )٥( بګتۍ )٦( داستانونه.

منثور يا نثري ولسي ادبيات: 
ولسي نثري ادبيات هغه اوږدې او لنډې خوږې او پخې ويناوې دي، چی د ولس په منځ 
کې رامنځته شوي، ويناوال يا اصلي رامنځته کوونکي يې نه دي معلوم او د ټول ولس ګډ 

مال دی. دا لاندې ډولونه لري:
)١(ولسي نکلونه او حکايتونه )٢( وړې کيسې )٣( منثور متلونه )٤( منثور چيستانونه 
)٥( اصطلاحات او محاورې )٦( تکيه کلامونه )٧( تشبيهات او استعارې )٨( رمزونه او 
کنايې )٩( دعاوې او ښېراوې )١٠( ټوکې ټکالې )١١( روايات )١٢( د ماشومانو لپاره کيسې 

او نکلونه.

د ولسي ادبياتو مهمې ځانګړنې:
١_ منظوم ولسي ادب د عربي ادب د عروضو او وزنونو تابع ندي، خپل ځانګړي ملي 

ولسي وزنونه لري.
٢_ د موضوع په لحاظ ولسي ادب د کليوالي ولسي ژوند، ټولنيزو، اقتصادي او کلتوري 

اړيکو څرګندونکی او منعکس کوونکى دی.
٣_ د ولسي ادبياتو ژبه ساده، سوچه، روانه او دخلکو له ورځنۍ محاورې سره برابره ده.

٤_ ډېرې مبالغې او له حقيقت نه لېرې خبرې او تصنع پکې نه ليدل کېږي.
٥_ په دې ادبياتو کې د پېښو بهير او د ژوند څېرې کټ مټ انعکاس مومي.

ارزښتونو څخه هم  لوړو هنري  له  لرلو سره  په  ارزښتونو  ټولنيزو  د  ادبيات  ٦_ ولسي 
برخمن دي، هغه د پښتون ولس د لوړ هنري ادبي ذوق ډېره ښه څرګندويي او استازيتوب 

کوي.
٧_ په ولسي ادبياتو کې ښکلا او رښتينولي په ډېره ساده او اسانه بڼه ځان څرګندوي.

٨_ دا چې ددغو ادبياتو زياته برخه د نالوستو او بې سوادو وګړو ذهن او فکر محصول 
ده او را منځته کوونکي يې په ولس کې اوسېږي، دا ولس د ټولو مسلطو کلتوري او ټولنيزو 

ارزښتونو او اړيکو تابع دي.

د متن لنډيز:
ولسي ادبيات هغه ادبيات دي چې د ټولنې دعامو او نالوستو وګړو له خوا رامنځته 
شوي وي او له يو نسل څخه بل ته په شفاهي ډول لېږدېدلي او دا لړۍ په ټولنه کی پر 

مخ روانه ده.
پښتو ژبه د دغه ډول ادبياتو له مخې ډېره بډايه ده. دا ادبيات په منظومو او منثورو 
برخو وېشل کېږي چې هره برخه يې ډېر ډولونه لري. ولسي ادبيات خپلې ځانګړنې 
لري چې د هغو له مخې له ليکلو يا تحريري ادبياتو څڅه رابېلېږي. دا ادبيات چی په 
ولس کې خواره واره پراته دي بايد، چي را ټول، له هېرېدو او ورکېدو څخه وژغورل 

شي.

فعاليتونه

کورنۍ دنده

١_ زده‌کوونکی دې د ښوونکي له متن لوستو او لازمو توضيحاتو وروسته متن په چوپه 
خوله ولولي.

٢_ زده‌کوونکي دې په نوبت سره د ټولګي مخې ته وبلل شي چې د متن مفهوم په خپلو 
الفاظوکې نورو ټولګيوالو ته ووايي.

٣_ زده‌کوونکي دې پر دوو ډلو جلا کړل شي. د يوې ډلې يو يو زده‌کوونکی دې د تختې 
پر مخ د منظوم ولسي ادب يو يو ډول وليکي او بيا دې د بلې ډلې يو يو د ټولګي مخې ته ور 

وبلل شې چې د منثور ولسي ادب د يو يو ډول نوم وليکي.
٤_ زده‌کوونکي دې وګمارل شي چې متن په غور ولولي په هغه کې دې صفتونه په نښه 
په نښه کړي صفتونه د نورو ټولګيوالو په وړاندې ولولي،  بيا دې هر زده‌کوونکي  او  کړي 

ښوونکی دې د اړتيا په وخت کې مرسته وکړي.

صفت: په خپلواک ډول څه نه نوموي، خو د يو څه حالت او څرنګوالی ښيي. يعنې 
دا چې صفت د نوم معنا څرګنده او روښانوي، لکه: روغ، ناروغ، ښکلی، بدرنګ، 

غښتلی، کمزوری، تور، سپين او نور.
٥_ زده‌کوونکي دې پخپل وار سره د ټولګي مخې ته ور شي چې يوه يوه لنډۍ او يا متل 

ووايي. نور زده‌کوونکي دې هغه په خپلو کتابچو کې وليکي.

زده کوونکی دې پخپله خوښه يوه فولکلوري کيسه، يا لس لنډۍ، يا لس متلونه او يا 
هم د کوم ولسي شعر بشپړه بېلګه وليکي په راتلونکي پښتو لوست ساعت کې دې هغه د 

ټولګيوالو په وړاندې ولولي.

_ تاسو د پښتو په اوسينو نومياليو، شاعرانو او ليکوالو کې د چا نومونه اورېدلي او د 
هغو کتابونه مو لوستي دي؟

لرو چې هغوی  او شاعران  ليکوال  نوميالي  په معاصره دوره کې ډېر  د پښتو ادب 
د پښتو ژبې او ادب د ودې او پرمختيا په لاره کې ډېر ارزښتناک خدمتونه کړي او د 
منظومو او منثورو کتابونو په ليکلو يې د پښتو ادب پانګه بډايه کړې ده. له دغو نومياليو 
ليکوالو او شاعرانو څخه يو هم سيد شمس الدين مجروح دی چې پدې لوست کې 

يې در پېژنو.

دوه ويشتم لوست

سيد شمس الدين مجروح

د کونړ د دنګو غرونو د لمنو په يوې ښېرازې او ښکلې درې کې د شينکوړک کلی پروت 
دی. دغلته يوه سيده پښتنه کورنۍ اوسېدله. د همدې درنې کورنی د غړي سيد حضرت شاه 
نومي )چې د تير ګړو په پاچا صاحب مشهور و( په کور کې پر ١٣٢٣ هجري قمري کال يو 

ماشوم سترګې نړۍ ته وغړولې، کورنۍ يې پرې سيد شمس الدين نوم کېښود.
دغه ماشوم به د درې يا درې نيمو کلونو و چی پلار يې مړ شو، مور يې چې يوه لوستې 
او هوښياره مېرمن وه، په ډېره پاملرنه يې د خپل زوی پالنه او روزنه وکړه چې را لوی شو په 
کور کې يې له خپلې مور او نورو کورنيو استادانو څخه ديني علومو زده کړه پيل کړه. د ديني 
او مروجوادبي علومو نثر او نظم ځينې کتابونه يي ولوستل او بيا يې د علومو لوړې زده کړې 
او ژورې مطالعې ته مخه کړه. د ژوند تر پايه يې دا مينه د زړه په وينه او پوره ذوق وپالـله. 
فلسفي  او  ټولنيزو  لوړو  د  او  پوه  حقوق  پوه،  سياست  شاعر،  ژبې  خوږ  ليکوال،  پياوړی 
افکارو څښتن شو. د ځان لپاره يې د ))مجروح(( تخلص غوره کړ. په علمي او ادبي ډګر 

کې يې لوړ نوم او شهرت په برخه شو.
د سيد شمس الدين مجروح د رسمي او دولتي ماموريت پيلامه په ١٣١٣ لمريز کال 
د هېواد په پلازمېنه )کابل( کې د اعيانو د عالي مجلس په غړيتوب سره وشوه. په ١٣١٧ 
لمريز کال د افغان ملي بانک د تفتيش عمومي رييس شو. د همدغه کال په پای کې دقند 
جوړولو د فابريکې او د پټرولو د شرکت رييس شو. په ١٣٤٢ لمريز کال د دولت په کابينه 
کې د عدلې چارو وزير شو او په ١٣٤٣ لمريز کال د هېواد اساسي قانون د تدوين د کمېټې 
مشر وټاکل شو. په ١٣٤٤ لمريز کال د صدارت مرستيال او بيا په متحد عربي جمهوريت 

کې د افغانستان لوی سفير شو.
دا د هغه وروستنی رسمي دنده وه، بيا يې تقاعد وکړ. پر ١٣٥٧ لمريز کال په هېواد 
کې د ثور له پېښو وروسته لومړی له خپلې کورنۍ سره پېښور ته کډوال شو. څو کاله يې 
امريکا  د  له هغه ځايه  بيا  او  کړاوونه وزغمل  او  او جلا وطنۍ ستونزې  مهاجرت  د  هلته 

متحده ايالتونو ته لاړ. هلته د ١٣٨١ لمريز کال د غبرګولي د مياشتې په وروستۍ اوونۍ که 
دشاوخوا سلو کلونو په عمر په جلا وطنۍ کې له ژونده سترګې پټې کړې. جنازه يې هېواد 
ته رواړل شوه او د کونړ ولايت په شينکوړک کې پخپله پلرنۍ هديره کې خاورو ته وسپارل 

شوه.
استاد مجروح د لوړ شاعرانه ذوق او فطري ادبي استعداد څښتن و، نو ځکه يې شاعري 
هم له ځانګړي سوز او ساز نه ډکه وه. د هېواد مينې، ټولنيزو او ملي دردونو يې شعر او ادب 
ته په زړه پورې رنګ او آهنګ وربخښلی او پخپل وخت کې يې د يو وتلي او منلي شاعر 
او ليکوال په توګه له لوړ او ادبي مقام نه برخمن کړيدى. همدا لامل دی چی استاد ګل پاچا 
الفت په څېر خوږ ژبی او پياوړي شاعر هم دې ته اړ وځي چي دده ادبي عظمت وستايي او 

د شاعرۍ په ارزښت موندنه کې يې وليکي:
استعداد څخه  روزونکي  شعر  او  قريحې  لوړې  له  مجروح  الدين  ښاغلي شمس  ))د 
ځينې داسې اشعار پيدا شوي دي چې که د اشعارو پېرل او پلورل رواج وای او د شعر په 
ورکړه او راکړه د يو شعر د بل کېدلی، ما به خپل څو شعرونه د ده په يو شعر ورکړي وو(( 

)منتخب شعرونه _ سريزه(
استاد بېنوا په اوسني ليکوال دويم ټوک کې د مجروح علمي، ادبي او ټولنيز شخصيت 

داسې راپېژني:
اکثرو  په  دی چی  اثر  شوق  همدغه  د  او  لري  شوق  ډېر  مطالعې  د  مجروح  ))ښاغلی 
ادبي، اجتماعي، فلسفي او مذهبي سختو مسايلو کې د ښه تحقيق خاوند دی، په تېره بيا 
له روحياتو او فلسفې سره زياته دلچسپي لري. د ده مطالعه په دري، عربي او انګليسي کې 
ډېره ده، له اردو څخه هم استفاده کولی شي. دا ښاغلی خنده رويه با وقاره سړی دی، آزاد 
طبيعت لري او په اشعارو کې يې د زاړه ادب د نازکخيالو نزاکتونه شته او هم د اوسني عصر 

اجتماعي او تنقيدي رنګ لري.((

شمس الدين مجروح د پښتو د معاصر ادبي غورځنګ يوغښتلي او پياوړی اديب و. 
او پخه ليکوالي هم  په دري ژبه خوږه شاعري  او ليکوالۍ تر څنګ يې  د پښتو شاعرۍ 
کوله. نوموړی پر ادبي موضوعاتو سربېره سياسي او ټولنيز موضوعات په پاخه منطق او قوي 
استدلال څېړلي او ليکلی شول او لږو ډېر اووه لسيزې يې د هېواد په سياسي او فرهنګي ډګر 
کې غوره خدمتونه کړيدي. په هېواد کې د ثور له پېښو را وروسته کړکيچنو حالتونو کې له 
زړبوډۍ سره سره غلی پاتې نشو او د ژوند تر وروستۍ سلګۍ پورې يې د ناوړه حالاتو د تيارو 
په زړه کې د فکر ډيوې بلې کړې او زموږ اوسني نسل ته يې د ژغورنې پر لور لارښوونه کوله.
ژوند  دخپل  نوموړي  چی  څرګندېږي  سره  کتنې  په  ته  پېښو  ژوند  مجروح  ارواښاد  د 
کړېدى،  تېر  رسولو  په سرته  دولتي، رسمي سياسي چارو  لوړو  د  ډېر وخت  کې  بهير  په 
د علمي، فرهنګي او مطبوعاتي خدمت لپاره ډېره موقع په لاس نه ده ورغلې، علمي او 
څيړنيز آثار يې ډېر نه دي ليکلي، خو بيا هم يې ځانګړي او د هېواد په مطبوعاتو کې د نظم 
او نثر ځينې خپاره شوي آثار )مقالې او شعرونه( موږ ته د دې څرګندويي کوي چی له ادب 
او فرهنګ سره مينه يې په ډېر ذوق او د زړه وينه پالـله. تر اوسه يې د شعرونو دوه ټولګې: 
يوه د ))منتخب شعرونه(( په نوم پر١٣٣٧ لمريز کال په کابل کې د پښتو ټولنې له خوا او 
بله يې د پښتو او دري شعرونو غورچاڼ د ))ياد فرياد(( په نوم په ١٣٦٣ لمريز کال په پېښور 

کې چاپ شوې ده.
د اوسني ليکوال مؤلف يې د دوو ناچاپو آثارو يادونه کوي، چی يو يې د عمر خيام د 

رباعياتو پښتو ژباړه او بل ))پريشانه خوب(( نومېږي.
برسېره پردې يې علمي، څېړنيزې ادبي، سياسي او ټولنيزې ليکنې او مرکې د هېواد دننه 

او بهر په مطبوعاتو او رسنيو کې خپرې شويدي.

دلته يې د شعر يو بېلګه لولو:

	

د متن لنډيز:
شمس الدين مجروح د پښتو ژبي د معاصرو نومياليو ليکوالو او شاعرانو په ډله کې 
يوه وتلې او منلې څېره ده، د کونړ په ولايت کې يې سترګې نړۍ ته غړولي دي، د دولت 
په ځينو ادارو کې يې د وزارت او سفارت تر پوړه لوړې دولتي دندې تر سره کړي. د 
هېواد په مطبوعاتو کې په زيات شمېر مقالو او شعرونو سربېره يې د ))منتخب شعرونه(( 
او ))ياد فرياد(( په نوم د شعرونو ټولګې چاپ شوي، په ١٣٨١ لمريز کال په امريکا کې 
د جلاوطنۍ په حال کې ومړ، جنازه يې هېواد ته راوړل شوه او پخپله پلرنۍ هديره )کونړ 

_ شينکوړک( کې خاورو ته وسپارل شوه.

پــه مذهــب نــه د بلبــل نــه د پتنــګ يــم
 نــه اغــزی يــم چــې انګــړ شــمه د ګلــو
غوټــۍ نــه يم چې مــې جونې ســرکې  کېږدي
نــه ژړا يــم، نــه خنــدا نــه زيــر و بــم يــم
نــه وزګار يــم، نه مې کار لکه ماشــوم شــته
لپــاره ژونــدون  معنــا  بــې  هســې  دا  د 
چــی نــه درد يــم او نــه درد لــره  دوا يــم
خدايږو دې ژوندون نور ستړی کړم ستومانه
خــاورې يمــه خــو لــه بــاده ســره مــل يم
ټيټ مې مه بوله غورځنګ را باندې مه کړه  
نــه آيينــه يــم چــې طرف شــمه د ښــکلو

دی ژونــدی  دومــره  شرقيت  د  روح  مې  نه 
ــګ يم ــرن ــر لـــه مـــاديـــت لــکــه ف نـــه خــب
))منتخب شعرونه((

نــه غوټــۍ غونــدې د زړه په وينــو رنګ يم
نــه د چــا د ډډې لاندې پوســت پالنګ يم
چــې په غــاړه مې خوبــان کا نــه لونګ يم
نــه پوهېږم چــې زه څــه او څــه آهنګ يم
يو ســاعت خپه خوشــحاله په بل درنګ يم
لــه اضــدادو ســره تــل ولــې په جنــګ يم
زه له دې بې ســوز و ســازه ژونــده تنګ يم
يــم لپــاره ننــګ  د ژونــدون او د ژونــدو 
د هرکــس او د ناکــس له پښــو نه څنګ يم
زه پــه دې آفتــاده ګــۍ کې لــوی ګړنګ يم
چی مــې کېږدي پــه منګولو نــه اترنګ يم

فعاليتونه

کورنۍ دنده

١_ څو زده‌کوونکي دې په خپله خوښه دمتن يو يو پارګراف په وار سره ولولي.
٢_ څو زده‌کوونکي دې د ټولګي په وړاندي دمتن مفهوم په لنډيز سره ووايې.

٣_ څو زده‌کوونکي دې متن په غور سره ولولي او په هغه کې دې فعلونه په نښه او لست 
کړي او د ټولګي په وړاندې دې ولولي.

فعل:  فعل هغې کلمې ته وايې چې په يوه زمانه يا ټاکلې وخت کې د يو کار يا يوې 
پېښې په کېدو او يا د يو حالت په را څرګندېدو دلالت کوي.

٤_ زده‌کوونکي دې د تختې پر مخ يو يو فعل په جمله کې و کاروي.

٥_ ښوونکی دې په لاندې پوښتنو پر لوست د پوهېدنې ارزونه وکړي:
سيد شمس الدين مجروح د چا زوی او چېرته زېږېدلی و؟ 	•

د مجروح چاپ شويو شعري ټولګو نومونه وواياست؟ 	•
سيد شمس الدين مجروح کومې کومې دولتي دندې تر سره کړې وې؟ 	•

مجروح چېرې مړ او چېرې خاورو ته وسپارل شو؟ 	•
د مجروح د فرهنګي او ادبي شخصيت په اړه خپل نظر وواياست؟ 	•

زده کوونکي دې د کورنۍ دندې په توګه د مجروح د شعر مفهوم په لنډيز سره پخپلو 
کتابچو کې وليکې او په راتلونکې پښتو لوست ساعت کې دې هغه د ټولګي په وړاندې 

ولولي.

درويشتم لوست

د پوهنتون د کانکور ازموينې لپاره 
نوم ليکنه 

)خبرې اترې(

_ تاسو پوهېږئ چې کانکور څه ته وايي؟
_ د کانکور د آزموينې لپاره څه کول په کار دي؟

کله چې په ثانوي او مســلکي ښــوونځيو کې تر دولســم ټولګي پــورې زده کړې تر 
ســره شــي بيا هغه زده‌کوونکي چې غواړي لوړې زده کړې وکــړي، هغوی لومړی بايد 
پوهنتون ته د شــاملېدلو په موخه د کانکور آزموينه په بريالۍ توګه تېره کړي، د لوړو زده 
کــړو د وزارت له خوا کومې ټاکل شــوې نومرې چې هر پوهنځــي لپاره په پام کې دي، 
بايد تر لاسه يې کړي، نو په دې توګه په کانکور کې بريالی ګڼل کېږي او د خپلې خوښي 
پوهنځي ته شاملېږي، خو هغه زده‌کوونکي چې د کانکور ټاکلې نومرې تر لاسه نه کړی 
هغــه بريالي نه ګڼل کېږي، خو که هغوى چېرته بيا د کانکور د آزموينې لپاره چمتووالی 
ونيســي، بل کال بيا هم کولای شــي چي د کانکور د آزموينې لپاره نوم ليکنه وکړي او 

آزموينه ورکړي.

نواب: غميه چېرته روان يي؟
غمی: ښوونځي ته ځم د کانکور لپاره نوم ليکنه کوم.

نواب: نوم ليکنه خو په وزارت کي کېږي، ته ښوونځي ته ولي ځې؟
غمی: نوابه زه سږ کال له دولسم ټولګي نه فارغ شوم.

نواب: خو سمه ده فارغ شوی دې يې کنه.
غمی: نوابه! هغه زده‌کوونکي چی په کوم کال له کوم ښوونځي نه فارغېږی، نو له فراغت 

سره سم د ښوونځي مدير  د هماغو کسانو عکسونه او د تذکرې فوټوکاپي ټولوي.
نواب: ښه نو بيا پرې څه کوي؟

غمی: بيا نو هغه عکسونه او د تذکرې فوټو کاپي وړي د لوړو زده کړو وزارت ته.
نواب: ښه، ښه د ښوونځيو مديران يي وزارت ته وړي هه.

غمــی: هو! بيا نو هلته وزارت کې ورتــه ثبت نام کوي، د کانکور کارتونه ورته جوړوي، 
بيا يې بېرته ښوونځي ته ورته راوړي.

نواب: ښه نو چې موږ فارغ شو موږ ته به يې هم جوړوي کنه.
غمی: بالکل تاسې ته به هم مکتب ته کارتونه راوړي.

نواب: ښه نو نن تاسې ته د کانکور کارتونه درکوي؟
غمــی: هو موږ خپل عکســونه او د تذکرې فوټوکاپي ورکــړي دي، اوس مدير صاحب 

غوښتي يو کارتونه يي راوړي دي.
نواب: ته ګوره غميه! د کانکور امتحان هم درنه همدلته په لېسه کي اخلي؟

غمی: نه، نه ساده ګله، امتحان به را نه څنګه به لېسه کې اخلي.
نواب: نو چېرته يې درنه اخلي.

غمی: د کابل په ښار په يو پوهنتونو کې به يې را نه اخلي.
نواب: نو تاسې به څنګه پوهېږئ چې امتحان به درنه په کوم پوهنتون کې اخلي؟

غمــی: دا خــو را ته مديــر صاحب ويلي وو او مــا پخپله تېر کال زمــا د ورور د کانکور 
آزمويني کارت ليدلی و.

نواب: ښه نو هغه ته يي په کارت کې څه ليکلي وو؟
غمی: په کارت کې ورته د امتحان اخيستلو تاريخ ليکلی و چې په پلانکۍ ورځ د سهار 

په اته بجو به ورځي.
نواب: ښه نور؟

غمی: نور يې ورته د امتحان اخيستلو ځای ټاکلی و او ورته يې ليکلي وو کابل پوهنتون، 
ادبياتو پوهنځی، ١٢ نمره خونه کې به ترې امتحان اخيستل کېږي.

نواب: بېشکه ولا دا خو نو سړی نه غلطېږي او راساً به هماغه ځای ته ورځي او امتحان 
به ور کوي.

غمی: هو زما ورور له امتحان نه څو ورځې مخکې پوهنتون ته ورغی، هماغه ١٢ نومره 
کوټه يې وليده، د امتحان په ورځ سيده هماغه ځای ته ورغی.

نواب: غميه يوه بله پوښتنه، دا خو دلته په کابل ښار کې خلک د کانکور آزموينه دغسې 
ورکوي په اطرافو کې يې خلک څه ډول ورکوي؟

غمــی: پــه دې خبره خو زه دومره نه پوهېږم، درځه چې د اجمل خواته ورشــو، هغه له 
اطراف نه دو ځله امتحان ورکړى دى.

نواب: سمه ده درځه چې ورشو.
نواب: السلام عليکم اجمل جانه!

اجمل: وعليکم السلام په خير راغلئ، خيرت خو به و څنګه را پېښ شوئ؟
غمی: دغه نواب را نه يوه پوښته وکړه، زه يې په ځواب و نه پوهېدم، تا ته راغلو.

اجمل: وايه وايه څه پوښتنه ده؟
نواب: اجمل جانه غمي راته د کانکور په آزموينه کې د ګډون هغه پروســه چې په مرکز 

کې دولسم ټولګيو فارغان يې تر سره کوي، ټوله تشريح کړه.
غمی: دی وايي هغه خلک چې په اطراف کې د کانکور آزموينه ورکوي هغوى څه ډول 

ثبت نام کوي؟
اجمل: ښه، ښه په اطراف کې خو داسې وي چې د څو ولايتونو د کانکور ازموينه په يوه 

مرکزي ولايت کې اخيستل کېږي.
نواب: لکه څنګه؟

اجمل: لکه د افغانستان د شرقي سيمو د ولايتونو د آزموينه چې ننګرهار، لغمان، کونړ 
او نورستان ولايتونه دي، د دوى آزموينه د ننګرهار په جلال آباد ښار کې اخيستل کېږي.

غمی: ددغو ولايتونو فارغ شوي شاګردان جلال آباد ته د امتحان لپاره ورځي؟
اجمل: هو.

نواب: نو کانکور لپاره نوم ليکنه څه ډول کوي.
اجمل: نوم ليکنه داسې وي چې ددغو ولايتونو د هماغه کال د دولسم ټولګيو فارغانو، 
ثبــت نام په خپل ښــوونځي کــې کېږي، عکســونه، نومونه او تذکره ترې په ښــوونځي کې 

اخيستل کېږي.
غمــی: بيــا به نو کارتونه ورته په وزارت کې جوړېږي او بېرته ښــوونځيو ته به وړل کېږي 

کنه؟
اجمــل : نه، نه کارتونــه يې په وزارت کې نه جوړېږي، کارتونه يې د ننګرهار په پوهنتون 

کي جوړيږي، د امتحان ورځ، ځای ورته ټاکل کېږي او شاګردانو ته ور کول کېږي.
نواب: ښه، ښه نو داسې ده.

اجمل: هو، خو يو ډول بل ثبت نام هم شته دی.
نواب: هغه کوم ثبت نام دى؟

اجمــل: دا خو هغه ثبت نام و چې په اطرافو او مرکز کې څوک په کوم کال له دوولســم 
ټولګي نه فارغېږي امتحان ورکوي.

نواب: هو بالکل.
اجمل: بل ثبت نام هغه دی، چي که يو څوک ســږکال امتحان ورکړي او په امتحان کې 
دخپلې خوښــې پوهنځي ته بريالی نه شــي يا بالکل ناکام شي او بيا و غواړي چې بل کال ته 

بيا امتحان ورکړي.

غمی: هو په خدای ډېر شاګردان همدغسې کېږي کنه، ښه نو دغه خلک په څه ډول 
ثبت نام کوي؟

اجمــل: اول خبــره خو دا ده چي دغــه ډول زده‌کوونکي به د هر کال له نوو فارغ شــوو 
دوولسم پاسانو نه جدا امتحان ورکوي. دغې آزموينې ته متفرقه آزموينه وايي.

نواب:يعنې چې امتحان يې د مکتبونو له فارغينو نه جدا وي.
اجمل: هو بالکل او ثبت نام يې هم سره توپير لري.

غمی: ښه دوی څه ډول ثبت نام کوي؟
اجمل: دا خلک که په کابل ښار کې متفرقه امتحان ورکوي، نو کله چې امتحان اخيستل 

کېږي ځي د لوړو زده کړو وزارت ته هلته ورته يوه فورمه ورکول کېږي.
نواب: ښه فورمه کي به يې څه ليکي؟

اجمل: په فورمه کې به خپل نوم، د پلار نوم، د لېســې نه چي فارغ شــوی د هغې ليسې 
نوم، تېر کال يي چې د کانکور امتحان ورکړېدى د هغه په اړه معلومات ليکي.

غمی: د تېر کال د کانکور په اړه به څه معلومات ليکي؟
اجمل: يعنې که کوم پوهنځي ته کامياب شوی او هغه يې نه دی لوستی، بېرته يې له هغه 
نه ځان منفک کړيدی او کنه، که يې ځان نه وي منفک کړی اول بايد ځان منفک کړي بيا 

به امتحان ور کړي.
نواب: ښه، ښه دا خو ولا چې ډېرې خبرې لري.

اجمل: بيا له هغې نه وروسته به هغه فورمه خپلې لېسې ته چې ترې فارغ شوی، راوړي 
هلته به يې تصديق کوي.

غمی: ښه، نور به يې کوم کوم ځای ته وړي؟
اجمل: بيا به يې د کابل ښــار د پوهنې رياســت ته ور وړي، هغوی به يې تصديقوي، له 
هغه وروسته به يې د پوهنې وزارت د ثانوي زده کړو رياست ته وروړي، هلته به يې د فارغانو 
شــعبه امضاء کوي او له هغي وروســته به يې د لوړو زده کړو د وزارت د امتحاناتو څانګې ته 

تسليموي.
نواب: دا خو يې ډېرو ځايونو ته وروړي.

اجمل: هو، بيا نو تر هغې وروســته به د امتحان اخيســتلو تر نېټې انتظار باسي، کله چې 
اعلان و شو هغو کسانو چې ثبت نام کړی، ورځي به خپل کارت به اخلي.

غمي: د کارت لپاره به خپل عکسونه او د تذکرې فوټوکاپي هم وروړي کنه؟
اجمل: هو بالکل له عکسونو او تذکرې پرته خو بالکل ثبت نام نه کېږي.

نواب: چې کارت ورته ورکړي، بيا به يې په کې تاريخ، د امتحان اخيســتلو ځای او ټول 
شيان ورته ليکلې وي کنه؟

اجمل: هو بالکل، دا هر څه ورته ليکي، خو که څوک په اطراف کې دغســې امتحان 
ورکوي، نو هغوی هم بايد د هماغې حوزې د امتحان اخيستلو ځای ته ور شي.

غمی: هلته هم بايد اول رياست ته عريضه وکړي.
اجمل: عريضه کوي، فورمه ورکول کېږي، ټول معلومات به په فورمه کې ليکي.

نواب: که منفک شوی نه وي منفکي هم بايد وليکي.
اجمل: خو ما درته وويل ټول معلومات، بيا به دا فورمه وړي هغه ښــوونځي ته چې دی 
ترې فارغ شــوی، ښــوونځی به يې تاييدوي، بېرته به يې د هماغه ولايت د پوهنې په رياست 
کې هم تصديقوي له هغه وروسته دې د حوزې د کانکور آزموينې اخېستلو مرکز ته وروړي.

غمي: هغه مرکز به ورته وايي چي انتظار وباسه چې کله امتحان اخيستل کېږي.
اجمل: هو، کله چې د امتحان اعلان وکي، بيا به هماغه مرکز ته ورځي او خپل کارت 

به اخلي.
نواب: او بيا به نو امتحان ورکوي.

غمــی: اجمل جانه کور دې ودان، پوره معلومــات دې را کړل، نور نو موږ هم درنه ځو 
د خدای په امان.

اجمل: په مخه مو ښه.

د متن لنډيز:
هر ځوان هيله لري چې ښــې زده کړې وکړي او هم لوړې زده کړې ســرته ورسوي. 
زموږ په هېواد کې ځوانان د لســانس او آن د ماســټرۍ په کچه زده کړې سر ته رسولای 
شي، خو هغه کسان کولای شي لوړې زده کړې وکړي چې په کانکور کې بريالي شوي 
وي. د کانکور آزموينه د دولســم ټولګي د فارغانو د زده کړې د ارزونې لپاره ډېره ښــه 
وسيله ده . هغوی چې په دولس کلنه ښوونيزه او روزنيزه دوره کې زيار ايستلی، لوستونه 
يــې ښــه زده کړي وي، هرومرو د پوهنتــون د کانکور په آزموينه کــې بريالی کېږي او د 
خپلې خوښــې وړ پوهنځي ته ورځي، دکانکور د آزموينې ټول پړاوونه د پوهنې وزارت 

او د لوړو زده کړو د وزارت په مرسته سمبالېږي.

١_ زده‌کوونکي دې متن په چوپتيا ســره ولولي، ســتونزمنې کلمې دې په پنســل په نښه 
کــړي، بيــا دې زده‌کوونکي نوموړي لغتونه پر تخته وليکي او ښــوونکی دې معنا کړي، نور 

زده‌کوونکي دې په خپلو کتابچو کې وليکي.

٢_ يــو زده‌کوونکــی دې د خبــرو اتــرو څو جملې ووايــي او له بلې ډلــې څخه دې يو 
زده‌کوونکی ددې په هکله خبرې وکړي.

ښوونکی دې له زده‌کوونکو څخه لاندې پوښتنې وکړي:
١_ څوک د کانکور آزموينه ور کولای شي؟

٢_ د کانکور آزموينه چېرې او د چا له خوا اخيستل کېږي؟
٣_ آيا د هېواد په مهمو ولايتونو کې د کانکور آزموينه اخيستل کېږي او که نه؟

٤_ څو تنه زده‌کوونکي دې د خپلې خوښــې پوهنځــي په اړه خپلو ټولګيوالو ته خبرې 
وکړي او هغوى ته دې څرګنده کړي چې ولې يې هماغه پوهنځي غوره کړى دی؟

فعاليتونه

٥_ ښــوونکی دې زده‌کوونکي پر دوو ډلو وويشــې: يوه ډله دې په متن کی له راغلو څو 
فعلونو څخه جملې جوړې کړي او بله ډله دې په متن کې د خاص نومونو په اړه څو جملې 

جوړې کړي او بيا دي هره ډله خپلې جوړې کړې جملې د ټولګيوالو په مخ کې ولولي.

٦_ که چيرته له تاســو څخه د کانکور د آزموينې په اړه څوک پوښــتنه وکړي، کولای 
شئ دغه بهير هغو ته تشريح کړئ، لنډ مفهوم يې د خپلو ټولګيوالو په وړاندې هم وواياست.

٧_ هغــه توکــي چې د کانکــور د آزموينې لپــاره پکارېږي، په تفصيل ســره يي نومونه 
واخلئ.

٨_ څو زده‌کوونکي دې د خبرو اترو د اصلي مفهوم په هکله و غږيږي.
٩_ څو زده‌کوونکي دې ددې لوســت په زده کړې ســره په راتلونکي وخت کې د خپل 

تصميم په باره کې خبرې وکړي.

کورنۍ دنده

زده کوونکــي دې د کانکــور د آزموينې د بهير په هکله څو کرښــې مطلب وليکي او په 
راتلونکي درسي ساعت کې دې خپلو ټولګيوالو ته خپله ولولي.

څلور ويشتم لوست

د پښتو ادبي مکتبونه

_ تاسې د مخه د ادبي مکتب نوم اورېدلی؟
_ پوهېږئ چې ادبي مکتب څه ته وايي؟

د ادبي مکتب اصطلاح په ادبياتو کې هغه پراخ ادبي بهير )جريان( يا د نظم او نثر د 
وينا او ليکنې لارې )طريقې( ته کارول کېږي چې په يوې فرهنګي او جغرافيايي حوزه 
کې د ګڼ شمېر شاعرانو او ليکوالو د ځانګړو شعري يا نثري سبکونو له ګډون څخه را 
منځته کېږي. د يوې ډلې شاعرانو يا ليکوالو په آثارو کې دغه ګډې ځانګړنې د هم مهالو 

شاعرانو او ليکوالو له تخليقي آثارو څخه د بېلتون سبب ګرځي.
د پښتو ادبي تاريخ په کلاسيکه يا منځنۍ دوره کې څلور داسې پراخه ادبي جريانونه 
شته چې ادبپوهانو په خپلو ادبي څېړنو کې هغو ته د ادبي مکتبونو نوم ورکړی، په دې 

لوست کې دغه ادبي مکتبونه در پېژنو.

په عام ډول د مکتب لغوي معنا د ليک، زده کړې او د ښوونې روزنې ځای دی، خو 
د ادبي مکتب اصطلاح د هغه پراخ ادبي جريان او لارې لپاره کارول کېږي، چی د زيات 
شمېر اديبانو )ليکوالو او شاعرانو( د ليکنې يا وينا د سبکونو له ګډون څخه منځته راغلې 
وي. په يوې بلې پېژندنې کې يې لولو چې: ادبي مکتب د هغو نظريو، ادبي او فرهنګي 
ځانګړنو مجموعه ده چې د يو يا څو هېوادونو د فرهنګي ټولنيزې او سياسي اوضاع په بهير 

کې را منځته شوې وي.
دغه ځانګړنې معمولًا د ليکوالو او شاعرانو د يوې ډلې په آثارو کې سره ګډې او مشترکې 

وي او د نورو شاعرانو او ليکوالو له تخليقي آثارو څخه د توپير او بېلتون سبب ګرځي.
کله چې موږ د پښتو د ادبي تاريخ د کلاسيکې يا منځنۍ دورې پاڼې را اړوو په بېلابېلو 
پړاوونو کې د ځينو داسې سترو ادبي جريانونو بېلګې مخې ته راځي چې د ادبي مکتب 
بنسټيزې ځانګړنې پکې څرګندې دي، زموږ ادبي څېړونکو او ادب پوهانو پخپلو ليکنو 
کې دغه ادبي جريانونه د پښتو ادبي مکتبونه بللي او نومولي دي، چي دلته يې په لنډه توګه 

له خپلو ځانګړنو سره درپېژنو:

١_ روښاني ادبي مکتب:
دغه ادبي مکتب د لسمې هجري پېړۍ په دويمه نيمايي کې رامنځته شوی دی. د دې 
ادبي مکتب بنسټ اېښودونکی پياوړی علمي، ادبي او فرهنګي شخصيت او ملي مبارز 
بايزيد انصاري )٩٢٥_٩٨٥ هـ.ق.( دی چې په پير روښان شهرت لري. نوموړي د خپلې 
تصوفي او عرفاني لارې د تبليغ او خپراوي لپاره ادبي او فرهنګي هلې ځلې پيل کړې. په 
خپلو منثورو او منظومو ليکنو کې يې ځانګړي ادبي لاره او سبک را منځته کړ، ډېر پلويان 
يې و موندل، هغوی دده لاره تعقيب کړه او دغسې زموږ په ادبي تاريخ کې روښاني ادبي 
تصوفي عرفاني مکتب را منځته شو. ددې مکتب د پياوړو ليکوالو او شاعرانو په ډله کې دا 

لاندې نومونه د بېلګې په توګه يادوو:

ارزاني خويشکی، علي محمد مخلص، دولت لواڼی، ابابکر کندهاری، واصل روښاني، 
ميرزاخان انصاري، ورکزی، قادرداد او نور.

ددې ادبي مکتب له ډېرو سترو ځانګړتياوو څخه دادي: 
)١( تصوف او عرفان پېچلو مسايلو او اصطلاحاتو په پراخه پيمانه پښتو ادب ته لاره 

کړې. 
)٢( د عربي او فارسي شاعرۍ زياتره شکلي فورمونه، لکه قطعه، رباعي، قصيده، او 
نور پښتو ادب ته راغلي او شاعرانو د عربي او فارسي ژبو د شاعرانو په څېر مردف ديوانو 

نه جوړ کړي دي.
)٣( په نثري ليکنو کې مسجع نثر رواج شوی. 

)٤( اخلاقي او ديني مسايل په پښتو شعر او ادب کې زيات شوي او د عربي او فارسي 
ادب اغېز پر پښتو ادب زيات شوی دی.

 
٢_ خوشحال ادبي مکتب:

ياد  په نوم هم  ادبي مکتب((  ادبي څېړنو کې د ))خټکو  په  ادبي مکتب کله کله  دغه 
شوی دی.

په يوولسمه هجري قمري پېړۍ کې منځته راغلى، بنسټ اېښودونکی يې د پښتو ژبې 
پياوړی ليکوال، شاعر، د تورې او قلم خاوند خوشحال خان خټک )١٠٢٢_١١٠٠هـ.ق.( 

دی.
د خوشخال خټک ادبي لاره د ده زامنو، لمسيانو او نورو پلويانو پاللې او تعقيب کړې 
او د خوشحال ادبي مکتب يې جوړ کړی دی. د دې مکتب نوميالي استازي: اشرف خان 

هجري، عبدالقادر خان خټک، سکندرخان خټک، صدرخان خټک او نور دي.
ددې مکتب سترې ځانګړتياوې دادي، چي پښتو شعر او ادب يو نوي پرمختيا يي پړاو 
ته داخل او د ودې او پرمختيا لپاره يي په شعوري توګه هلې ځلې پيل شوي دي. د مسجع 
او متکلف نثر پر ځای ساده، روان او د خلکو محاورې ته نژدې نثر ليکنه پيل شوې او د 

خټکو ځانګړی ليکدود )رسم الخط( را منځته شوی دی. په شعر او ادب کې حماسي، 
رزمي او ملي روحيه پياوړې شوې. شعر او ادب د مضمون له پلوه ډېر بډای شوی او په 
پخوانيو عشقي، عرفاني، پند او نصيحت او اخلاقي مسايلو سر بېره بېلابېل موضوعات 
تاريخي پېښې، پر ټولنه او حاکمه طبقه انتقادونه، له قوم او وطن سره د مينې احساسات په 
پراخه پيمانه په ادب کې انعکاس مومي، د پښتو ملی کيسې )لکه آدم خان درخانۍ، دلی 
شهۍ( ليکل شوې او له نورو ژبو څخه هم په پراخه پيمانه کيسې او نور علمي، ديني او 

ادبي آثار وژباړل شول.

٣_ د رحمان بابا تصوفي – عرفاني ادبي مکتب:
د پښتو پياوړی شاعر رحمان بابا ) ١١٢٨-١١٤٢ هـ ق( د يو ستر ځانګړي تصوفي – 
عرفاني ادبي سبک خاوند و چې هغه پخپل وخت کې له زيات ټولنيز مقبوليت نه برخمن 
شو. په هماغه مهال او را وروسته زمانو کې يې ډېر پلويان او لارويان وموندل، چي دده ادبي 
لاره يې تعقيب او دوخت په تېريدو يې د يو ادبي مکتب بڼه غوره کړه او زموږ په ادبي څېړنو 

کې د رحمان بابا تصوفي _ عرفاني ادبي مکتب نوم ورکړل شوی دی.
اخون  مومند،  معزالله  خېبری،  يونس  پلويان:  او  استازي  نوميالي  مکتب  ادبي  ددې 
ګدا، حافظ الپوری، ميا نعيم متي زی، عبدالعظيم راڼيزی، عبدالرحيم هوتک، مطيع الله 

پيرخېل او نور دي.
ددې ادبي مکتب سترې ځانګړنې دادي چې ويناوال د اخلاقو پند او نصيحت خواته 
ډېره پاملرنه کوي. د عربي او فارسي ژبو ډېرې کلمې اصطلاحات، تشبيهات او استعارې په 
پراخه پېمانه پښتو شعر او ادب ته را ننوتي دي. په دې ادبي مکتب کې ويناوال واقعيت او 
حقيقت ته ډېره پاملرنه کوي. د خيال اومبالغې پلويتوب پکې ډېر کم دی. د پښتني چاپېريال 

خپل رنګونه پکې په ځليدو او د هندي سبک اغېزې پکې ډېرې نه ليدل کېږي.

٤_ د نازکخيالۍ ادبي مکتب:
د پښتو نازکخيالۍ ادبي مکتب د دولسمي هجري پېړۍ په اوږدو کې د فارسي د هندي 
ادبي مکتب تر اغېزو لاندې را منځته شوى دی. بنسټ ايښودونکى يې د پښتو نازکخياله 
شاعر عبدالحميد مومند )تر ١١٤٨ هـ.ق. پورې ژوندی( او بشپړونکی يې کاظم خان شيدا 

)١١٣٥_١١٩٥ هـ.ق.( علي خان اونور ګڼل شوي دي.
سره له دې چې د دغو پياوړو شاعرانو ادبي سبکو نه يو له بله لږو ډېر توپير او خپلې 
خپلې ځانګړنې هم لرې او په زماني لحاظ هم يوه له بله څو لسيزې وړاندې وروسته دي، 
خو دا چې دغه شاعران د هندي سبک د لږو يا ډېرو اغېزو په منلو سره په پښتو شعر کې 
يا  او  پياوړو ادبي سبکونو خاوندان کېږي. د خپل وخت  او د  نازکخيالۍ لاره تعقيبوي  د 
وروسته زمانې ډېر شاعران د دوی د ادبي لارې پلويتوب کوي، د دغو بېلابېلو ادبي سبکونو 
له ګډون څخه يو ځانګړی ادبي مکتب منځته راځي چې په ادبي څېړنو کې د نازکخيالۍ 
ادبي مکتب او کله کله ))د حميد او شيدا د نازکخيالۍ ادبي مکتب(( نوم ورکړل شوی دی.
ددې ادبي مکتب پياوړي استازي او پلويان له حميد او شيدا سر بېره چې ددې مکتب 
کامګار خټک،  اپريدی، محمدي صاحبزاده، علي خان،  قلندر  بلل شوي دي،  بنسټګر 

بيدل هشنغری، حنان بارکزی او نور دي.
نادرې  نوښت،  نازکخيالي،  تخيل،  لوړ  ځانګړنې:  سترې  مکتب  ادبي  نازکخيالۍ  د 
استعارې او تشبيه ګانې، د غزل فورم پکې د کمال پوړ ته رسيدلی، د اشعارو موضوع زياتره 
د مينې او محبت مسايلو ته وقف شوې، په شعرونو کې متلونه، اصطلاحات او محاورې 

ډېرې کارول شوي او ويناوالو د فارسي ادب اغېز په پراخه پيمانه منلی دی.

د متن لنډيز:
ادبي مکتب هغه پراخه ادبي لاره ده چې د ګڼو شاعرانو يا ليکوالو د ځانګړو ادبي سبکونو 
له يو ځای کېدو څخه د يو ستر ادبي جريان په توګه را منځته شوې ده. موږ د پښتو ادبي تاريخ 
په منځنۍ يا کلاسيکه دوره څلور ادبي مکتبونه لرو چې د دغې دورې په بېلابېلو پړاوونو کې 
لومړنی روښاني  ادبي مکتبونو کې  په دغو  ده.  يې موندلې  پرمختيا  او  را منځته شوي، وده 
ادبي عرفاني مکتب دی، چی بنسټګر يې بايزيد روښان )٩٢٥_٩٨٥ هـ.ق.( دی او ډېرو 
شاعرانو او ليکوالانو يې پېروي کړې ده. دويم ادبي مکتب د خوشحال ادبي مکتب دی چې 
بابا  ادبي مکتب د رحمان  بنسټګر يې خوشحال خټک )١٠٢٢_١١٠٠هـ.ق.( دی. دريم 
ادبي عرفاني مکتب دى چې بنسټ ايښودونکى يې رحمان بابا )١٠٤٢ _ ١١٢٨ هـ.ق.( 
دى. څلورم ادبي مکتب د حميد او شيدا د نازکخيالۍ ادبي مکتب دی چې په پښتو کې د 
هندي ادبي مکتب په پيروۍ را منځته شوی، خو پښتني رنګ او امتياز يې خوندي دی. دغه 

مکتبونو خپل لږو ډېر پيروان لري چې دسبکونو ګډې ځانګړنې پکې جوتې دي.

فعاليتونه

١_ زده‌کوونکي دې متن په چوپه خوله په غور او دقت مطالعه کړي او بيا دې په خپل وار سره 
يو يو پرګراف د ټولګي په وړاندې ولولي، ښوونکی دې له هغوى سره د اړتيا په مهال په متن لوستنه 

کې مرسته وکړي.
٢_ زده‌کوونکي دې د ټولګې مخې ته را وبلل شي چې په متن کې د پېژندل شوي يو ادبي 

مکتب په هکله خبرې وکړي.

٣_ ښوونکى دې د پښتو څلورو ادبي مکتبونو د نومياليو استازو دا لاندې د شعر څو بيتونه 
زده‌کوونکو ته په لنډه توګه توضيح او تشريح کړي او د هر استازي شاعر په شعر کې دې د هغه د 

اړوند ادبي مکتب ځينې ځانګړنې وښيي:

)١(
خــبــره بــــې  ــه  ــ ــان ــ ځ خـــپـــلـــه  لــــه  ځـــــان  پــــه  اى 
ــره ــشـ ــه مـــعـــنـــا وغـــــــــــــواړه بـ ــ ــ ــه مـــعـــنـــا ل ــ ــ ت
ــړه کـ زده  ــره  ــ ــب ــ خ ــۍ  ــ ــاي ــ ــن ــ روښ لــــه  ايــــمــــان  د 
ــره ــحـ سـ تـــــر  ــه  ــ ــوسـ ــ يـ تـــــيـــــاره  ــر  ــ ــف ــ ک د  دا 

)ميرزا خان انصاري _ روښاني ادبي مکتب(
)٢(

دي ــاک  ــنـ ــتـ ــمـ هـ چـــــې  دي  ــه  ــ ــغ ــ ه مــــــــــردان 
چــــالاک و  ــت  ــسـ چـ کــــې  ــار  ــــ ک پــــه  ــګ  ــنـ نـ د 
ــم کـــړي ــ ــې ه ــ ــام ي ــ ــج ــ ــړي ان ــ ــاز کـ ــ ــ ــې آغ ــ ــار چ ــ کـ
وي ــاک  ــ پ ــم  هـ زړه  ــه  پـ وي  ــاک  ــ پ ــم  هـ خــولــه  ــه  پـ

)خوشحال خان خټک _ خوشحال ادبي مکتب(

)٣(
يــم شـــتـــاب  ــه  ــ پ ــونـــى  ــلـ تـ ــه  ــانـ ــهـ جـ دې  ــه  ــ ل زه 
يــم پــــه رکـــــــاب  ــه  ــښـ پـ ــه د خـــــــزان  ــ ــاڼ ــ پ ــه  ــکـ لـ
ــان کــې ــ ــه ــ ــړم پــــه ج ــ ــ ــي ک ــ ــ ــادان ــ ــ کــــه هـــــــزار آب
يــم خــــــراب  خـــانـــه  ــايـــت  ــهـ نـ ــې  ــ چ دا  غـــــرض 

)عبدالرحمان بابا _ د رحمان بابا تصوفي مکتب(

)٤(
غـــمـــزو ــه  ــ لـ ســـتـــرګـــو  د  ســـتـــا  ــږي  ــېـ ــومـ ــلـ ــعـ مـ
ــرزو ــ ــي ــ راپ دى  تـــېـــغ  تـــېـــره  د  ــرګ  ــ مـ ــې  ــ ي ــې  ــ چ
يــم ــران  ــ ــي ــ ح تـــرمـــنـــځ  ــو  ــاڼـ بـ د  ســـتـــرګـــو  د  ســـتـــا 
ــزو ــي ن ــه  ــ پ ــل  ــ ب اور  ســـــره  ــه  ــ پ وژنــــــي  ــې  ــ م ــو  ــ ي

)حميد مومند _ د نازکخيالۍ ادبي مکتب(

کورنۍ دنده

4_ زده‌کوونکي دې په دريو ډلو ووېشل شي، متن دې په ډېر غور او دقت ولولي، يوه ډله 
دې په متن کې خاص نومونه، بله ډله دې صفتونه او دريمه ډله دې قيدونه په نښه او لست 
کړي. د هرې ډلې استازی دې هغه د ټولګي په وړاندې ولولي. ښوونکى دې د هرې برخې 

)خاص نومونو، صفتونو، قيدونو( بشپړ لست د تختې پر مخ وليکي.
 زده‌کوونکي دې د تختې پر مخ ليکلي لستونه په خپلو کتابچو کې وليکي.

5_ په دې لاندې پوښتنو دې د لوست د زده کړې ارزونه وشي:
ادبي مکتب څوک تعريفولی شي؟ 	•

يې  نومونه  پيژنئ،  مکتبونه  ادبي  څو  کې  دوره  ادبي  کلاسيکه  په  ادبياتو  پښتو  د  	•
واخلئ.

د روښاني ادبي مکتب بنسټ اېښودونکی څوک و، د څو ادبي لارويانو نومونه يې  	•
واخلئ.

د خوشحال ادبي مکتب بنسټ اېښودنکی څوک و، د څو ادبي پيروانو نومونه يې  	•
واخلئ.

د رحمان بابا د ادبي مکتب د څو مشهور و پېروانو نومونه واخلئ. 	•
د حميد او شيدا د نازکخيالۍ د ادبي مکتب ځانګړ تياوې وواياست او د څو نامتو  	•

پيروانو نومونه يې واخلئ.

زده کوونکي دې پخپله خوښه له څلورو ادبي مکتبونو څخه د يوه ادبي مکتب د يو 
پيرو شاعر په هکله لنډ معلومات وليکي او په راتلونکی پښتو درسي ساعت کې دې هغه د 

ټولګيوالو په وړاندې ولولي.

_ څوک نثر تعريفولى شي؟
_ نثر له نظم يا شعر سره څه توپير لري؟

هغه وينا چې ليکلې وي که ويلې، خو چې د وزن او قافيې له قيد څخه آزاده وي او 
موږ يې پخپل منځ کې د پوهونې را پوهونې او مطالبو د افادې لپاره کاروو، نثر بلل کېږي. 
ليکليو نثرونو د خپل تاريخي پرمختيايي بهير په اوږدو کې بېلابېلې بڼې لرلې او اوس 
هم په هره ژبه کې د معنا او منځپانګې )محتوا( او همدارنګه د بڼې او شکل له مخې 
بېلابېل ډولونه لري، موږ په دې لوست کی په پښتو ادب کې نثر د پخوانيو او اوسنيو دود 

ډولونو په هکله معلومات درکوو.

پنځه ويشتم لوست

د پښتو نثر ډولونه

 نثر په لغت کې شيندل، تيتول او پاشل دي او په اصطلاح کې هغه وينا يا ليکنه ده چې 
وزن او قافيې له قيد او بند څخه آزاده وي.

د اوسنيو ادبپوهانو په نظر نثر يو ادبي ډول دی او څرنګه چې د وزن او قافيې له قيد نه 
خلاص دی، نو د هر ډول افکارو د افادې او بشري پوهنې، ديني، فلسفي، ښوونيزو روزنيزو 

او ټولنيزو مسايلو د څرګندولو او بيانولو ډېره غوره او مناسبه وسيله ده.
نثر د ليکنې د طرز له مخې په دريو سترو ډولونو ويشل کېږي:

١_ ساده يا مرسل نثر: هغه نثر دی چې لفظي او معنوي صنايع پکې نه وي کارول شوي.
٢_ فني نثر: چې ليکوال ورسره خپل احساسات او عواطف هم ملګري کوي. يا په بله 

وينا د مطالبو د افادې لپاره له تخيلي ځواک څخه هم کار اخلي.
٣_ ساده ولسي نثر: چې کټ مټ د خلکو په ژبه چې څنګه ويل کېږي، هغسې ليکل کېږي.

ادبپوهانو د پښتو پخواني نثرونه په درې ډولونو وېشلي دي:
الف_ متکلف نثرونه:

په پښتو ژبه کې دا ډول نثرونه د باسواده قشر )ليکوالو( له خوا د عربي او دري ژبو تر اغيز 
لاندې ليکل شوي دي. په پښتو ژبه کې ددې نثر ډېره غوره تر لاسه شوې بېلګه د سليمان 

ماکو د تذکرة الاولياء )٦١٢ هـ.ق. شاوخوا( د کتاب نثر دی.
ب_ مسجع يا قافيه وال نثر:

په دې ډول نثرونو کې ليکوالو وزن لرونکې او مسجع کلمې د شعر دقافيو په څېر کارولي 
وي. په پښتو ادب کې ددې ډول نثر ډېرې ښې پخوانۍ نمونې په لسمه هجري پېړۍ کې 
ليکل شوي د بايزيد روښان ))خيرالبيان(( او دا خوند درويزه ))مخزن الاسلام(( کتابونه دي.

ج_ ساده او روان نثرونه:
په دې ډول نثر کې نه د مسجع نثر په څير سجع او وزن لرونکې کلمې ليدل کېږي او نه 
پکې د متکلفو نثرونو په څېر لفظی کړ کيچ او پيچلتيا ښکاري، بلکې ليکوالو يې کوښښ 
کړی چې د خلکو محاورې ته نژدې نثر وليکي. د پښتو په لرغوني نثر کې يې ډېره ښه بېلګه 

د خوشحال خټک ليکلی اثر ))دستارنامه(( )١٠٧6 هـ. ق. تاليف( ده.
د معنا او محتوا له مخې د نثري آثارو ډولونه:

په پښتو ژبه کې د محتوا او موضوع له مخې نثري آثار په عامه توګه ډېر ډولونه لري. دلته 
يې څو مشهور ډولونه درپېژنو او د ځينو يوازې نومونه اخلو:



151

 حماسي نثري آثار:  چې پخواني، اوسني ملي حماسي مسايل، د اتلانو وياړلې کارنامې 
پکې بيان يا څېړل کېږي.

غنايي نثري آثار: د مينې، محبت عاطفي او احساساتي مسايل پکې بيانېږي.
تاريخي نثري آثار: چې د ټولنې، قوم، ملت او خلکو سياسي، ټولنيزې او علمې پيښې 
د  پوهاند حبيبي  د  لکه:  تاريخونه،  ليکلي  بېلابېل  مثالونه  يې  کې  پښتو  په  بيانېږي.  پکې 

افغانستان لنډ تاريخ، د حبيب الله تږي ))پښتانه(( او نور دي.
ديني نثري آثار: په دې ډول آثارو کې د ديني او مذهبي مسايلو په باب ليکنې شاملې 
دي. په پښتو کې يې بېلګې کابلی تفسير، سيرت النبي، د استاد الفت اسلام او په ټولنه کې 

د هغه نقش او نور دي.
همدارنګه عرفاني نثري آثار، اخلاقي نثري آثار، علمي او فلسفي نثري آثار، انتقادي 
آثار چې د  نثري  ادبياتو پورې مربوط  او  په ژبې  او تذکرې،  آثار، د مشاهيرو احوال  نثري 
د  آثار،  ګرامري  پېژندنه،  اصطلاحاتو  او  لغاتو  د  علم،  قافيې  او  د عروضو  فنون،  بلاغت 
ليکوالۍ او څېړنې په اړه ليکلي نثري آثار او داسي نور دي چې په پښتو کې د ټولو ډېرې 
بېلګې شته دلته، د ټولو يادونه او په اړه يې څرګندونې د بحث لمنه غځوي، نو ځکه يوازې 

يې د نومونو په اخيستلو بسنه وشوه.
د بڼې او شکل له مخې د پښتو د اوسني نثر ډولونه:

د بڼې او فورم له مخې اوسني پښتو نثر په دوو سترو برخو بېلېږي:
ساده نثرونه، هنري او ادبي نثرونه .

او همدارنګه  ليکنې  او ژورنالستيکی  ادبي، سياسي  ټولې علمي،  نثرونو کې  په ساده 
څېړنيز تحليلي او تشريحې ليکنې او آثار راځي. چې په ساده ژبه د فکر او نظر د څرګندولو 

او نورو ته د پوهې او معلوماتو د لېږدولو ډېره غوره او اغېزناکه لاره ده.
هنري او ادبي نثرونه بيا خپلې بيلې ځانګړنې لري چې د هغو له مخې يې له عادي او 
ساده نثر څخه توپير کېږي. ډېره مهمه او اساسي ځانګړنه چې ادبي نثر له ساده نثر څخه 

بيلوي، هغه ))هنري ارزښت(( يا ادبي او هنري ارزښت دی.
په هنري _ ادبي نثر کې ليکوال د بېلا بېلو منظر کښنو، انساني خصوصياتو، روحياتو، 
عاداتو، حالاتو او داسې نورو مسايلو په الفاظو کې د انځورولو او نورو ته د وړاندې کولو لپاره 

له خپل تخيلي ځواک څخه کار اخلي. حالات، واقعيتونه يا پيښې په الفاظو کې داسې را 
نغاړي چې لوستونکى يا اورېدونکی فکر کوي چې هر څه په خپلو سترګو ويني او ځان 

ورته په صحنه کې شامل ښکاري.
په پښتو کې د هنري او ادبي نثر دا لاندې ډولونه پېژنو:

لنډه کيسه، ناول، ډرامه، طنز، تکل، ادبي ټوټه، سفرنامه )يونليک( ادبي راپورتاژ، ادبي 
ليکونه، ادبي انځور، فلمي سناريو او نور چې دا ټول په پښتو ادب کې دود دي او د بې 
شميره چاپې آثارو بيلګې يې شته چې دلته د هغو نومونه اخيستل او پر دغو ادبي ډولونو 

بحث کول موضوع اوږد وي، نو ځکه ترې ډده کوو.

د متن لنډيز:
نثر هغه وينا يا ليکنه ده چې د وزن او قافيې له قيدوبند څخه آزاده وي. دپښتو ادب 
په پرمختيايي بهير کې تر ننه پورې د بڼې او محتوا له مخې د نثر بېلابېل ډولونه رواج 
وو او دي. په پخوانيو نثرونو کې د شکل او بڼې له مخې متکلف نثرونه، مسجع يا قافيه 
وال نثرونه او ساده يا روان نثرونه موجودوو، د محتوا له مخې حماسي نثري آثار، غنايي 
نثري آثار، تاريخي نثري آثار او ديني نثري آثار. او په اوس وخت کې د بڼې او شکل له 
مخې پښتو نثرونه په عامه توګه په ساده نثرونو او ادبي _ هنري نثرونو وېشل کېږي چې 
په هره برخه کې ډېر ډولونه شته. په ساده نثرونو کې ټولې علمي، سياسي، ژوناليستکي، 
لنډه  نثرونو کې  ادبي  او په هنري  آثار راځي.  يا  او تشريحي ليکنې  څېړنيزې تحليلي 

کيسه، ناول، ډرامه، ادبي ټوټه، تکل، سفرنامه، ادبي راپورتاژ او نور شامل دي.

فعاليتونه
١_ د ښوونکي له متن لوستنې او لازمو څرګندونو وروسته دې زده‌کوونکي متن په چوپه 

خوله په ډېر غور او دقت ولولي.
٢_ زده‌کوونکي دې په وار سره د متن يو يو پراګراف ولولي. د اړتيا په وخت کې دې 

ښوونکی د سمون لپاره مرسته وکړي.

٣_ زده‌کوونکي دې په نوبت سره د ټولګي په وړاندې د متن مفهوم او لنډيز ووايي.
٤_ زده‌کوونکي دې وګومارل شي چې متن په غور سره ولولي او په هغه کې دې خاص 
په وړاندې ولولي.  ټولګي  د  نومونه  په نښه کړي  بيا دې هغه  او لست کړي.  نښه  په  نومونه 

ښوونکی دې د اړتيا په وخت کې مرسته وکړي.

خاص نوم: چې يو ځانګړى څيز، وګړي، ځای يا کوم شى نوموي، لکه: کابل، 
ننګرهار، احمد شاه بابا، جميله، توريالی او نور.

٥_ زده‌کوونکي دې په وارسره د ټولګي مخي ته ورو بلل شي چې په متن کې د راغليو 
آثارو له ډلې څخه د دوو کتابونو او د هغو د ليکوالو نومونه واخلي.

٦_ په دې لاندې او داسې نورو پوښتنو په کولو دې د زده‌کوونکو په لوست د پوهيدنې 
د کچې ارزونه وشي:

څوک د نثر لغوي او اصطلاحي معنا او مفهوم بيانولی شي؟ 	•
څوک ساده يا مرسل نثر تعريفولی شي؟ 	•

څوک په پښتو کې د متکلف نثرليکلي اثر نوم ښودلی شي؟ 	•
په پښتو کې د مسجع نثرو دوو ليکليو کتابونو نومونه واخلئ؟ 	•

ساده ولسي نثرونه څه ډول نثرونه دي؟ 	•
څوک د اوسني ادبي نثرونو ډولونه ښودلى شي؟ 	•

کورنۍ دنده

زده کوونکي دې پخپله خوښه د مسجع، متکلف، ساده او ادبي نثر لږ تر لږه پنځه کرښې 
په  ټولګيوالو  د  لوست ساعت کې دې هغه  پښتو  دبلې ورځې  او  وليکي  توګه  په  بيلګې  د 

وړاندې ولولي.

نيکي هر شی مغلوبوي، خو پخپله نه مغلوبېږي.

شپږويشتم لوست

ګابريل کوليت سيدوني د کيسه ييز ادب
پياوړې ليکواله

_ تاسې پښتو او دري ژبوله ليکوالو او شاعرانو سربېره د نورې نړۍ د کوم ليکوال يا 
شاعر له نامه او آثارو سره آشنا ياست؟

_ د کوم بهرني ليکوال کوم ادبي اثر مو لوستی دی؟
وايي چې ادب د ټولنيز ژوند هنداره ده او په هغه کې د يوې ژبې د ويونکو يا ولس 
د اجتماعي ژوند څېره په ډېر ښه ډول انځوريږي. ددې لپاره چې موږ په بشري ټولنه 
کې ژوند کوو او دې ته اړ يو چې نه يوازې د خپل هيواد، بلکې د نړۍ د نورو هېوادونو 
د خلکو او ولسونو د ژوند، فرهنګ او کلتور په باب هم معلومات تر لاسه کړو، نو 
لازمه ده چې د نورو هېوادونو ادبيات په مستقيمه توګه د هغوی د ژبو د زده کولو او يا 
له هغو ژبوڅخه زموږ ژبو ته د ژباړلو شويو آثارو له لارې مطالعه کړو او له نومياليو ادبي 
او فرهنګی څېرو سره يې آشنايي تر لاسه کړو. په همدې موخه په دې لوست کې د 

فرانسې د داستاني ادبياتو يوه مشهوره ليکواله ګابريل کوليت در پېژنو.

سيدوني ګابريل کوليت نوميالۍ کيسه ليکونکې په ١٨٧٣م. کال د فرانسې په ختيځ د سن 
سور آن پوازي په سيمه کې زېږېدلې ده. پلار يې د هغو سردارانو له ډلې څخه و چې ناپليون 
له دندې ګوښه کړی او په بزګرۍ بوخت و. همدا لامل و چې مېرمن کوليت له هر څه زياته 

د طبيعت له زړه وړونکو منظرو سره آشنا شوه.
نوموړې خپلې لومړنۍ زده کړې د خپلې سيمې په ښوونځي کې تر سره کړې او بيا د 
دندې تر لاسه کولو پسې پاريس ښار ته لاړه. هلته يې د کويته ويلار په نوم له يوه ژورنالست 
سره چې په ورځپاڼه ليکنه کې په ))ويلی(( مشهور و، واده وکړ او د هغه په زيات ټينګار يې د 
))کلودين(( تر سر ليک لاندې د يو لړ کيسو په ليکلو پيل وکړ چې هغه يې په څلورو ټوکونو 
کې د ))کلودين په ښوونځي کې((، ))کلودين په پاريس کې((، ))کولودين په کور کې(( او 
د ژوند  دده  منځ  تر  کلونو  او ١٩٠٣م.  د ١٩٠٠م.  تر سرليکونو لاندې  ))کلودين ځي(( 

ملګری ))ويلی(( په نوم خپاره شول.
د مېرمن کوليت دغه ساده، خو ډېرې په زړه پورې کيسې د خلکو له ډېر تاوده هر کلي 
سره مخامخ شوې. دده په وړاندې د ويلي ځينې خيانتونه او ځان غوښتنې د دې لامل شوې 
چې په ١٩٠٦م. کال له هغه څخه د خپل ژوند لاره بېله کړي. په دې ترتيب کله چې د 
دوی تر منځ د واده اړيکې و شليدلې، دې ته اړه شوه چې د ژوند تېرولو لپاره څه کار کسب 
وکړي، نو يې يو لړ هنري فعاليتونه پيل کړل او د نندارو تر سره کوونکو له يوې ډلې سره 
ملګرې شوه. د نندارو تر سره کولو لپاره يې ډېرو لرې او نژدې ښارونو ته سفرونه وکړل او په 
دې لړ کې يې د خپلو راتلونکو ادبي فعاليتونو لپاره ډېر مواد تر لاسه کړل. هغې په ١٩١٠م. 
کال د ))ګرځندويه ښځه(( په نوم داستاني اثر خپور کړ. په دې پسې يې درې کاله وروسته په 
١٩١٣م. ))نندار تون د صحنې تر شا(( ناول خپور کړ. له دې نه مخکې وختونو کې يې د 
))لوماتن(( ورځپاڼې له مدير سره واده کړى او د دغه ورځپاڼې ادبي کليشې ليکل او ترتيبول 
هم په غاړه اخيستي وو چې ډېره موده يې دغو ليکنو ته دوام ورکړ. په ١٩١٢م. کال له خپل 

مېړه سره په طلاق دا لړۍ پاى ته ورسېده.
هغې چې په ١٩٢٠م. کال خپل يو ډېر ارزښتمن اثر د ))عزيز(( په نوم خپور کړی و، د هغې 
پاتې برخه يې د ))د عزيز د کار پاى(( تر سر ليک لاندې په ١٩٢٦ م کال چاپ او خپره کړه.

له  ))سيدو(( کې  رومان  ليکلي  په خپل  کاله وروسته )١٩٣٣م.(  مېرمن کوليت څو 

خپلې مور سره د زياتې مينې څرګندونه وکړه. په ١٩٣٦م. کال يې د بلژيک د سلطنتي 
اکاډمي غړيتوب تر لاسه کړ، او د ))ژی ژی(( ناول له خپرولو وروسته په همدې ١٩٤٤م. 
کال د کنګور د اکاډمي غړې او بيا د دې اکاډمۍ د رياست چارې هم وروسپارل شوې. په 
١٩٤٨ م کال يې د خپلو ليکلو آثارو بشپړه ټولګه چاپ او خپره کړه، د فلج په ناروغۍ 

اخته او له ادبي فعاليتونو پوره پاتې شوه.
نوموړې به ١٩٥٣م. کال د لژيون دونور نښان په تر لاسه کولو ووياړل شوه او يو کال 

وروسته )١٩٥٤م.( يې هم هلته په پاريس کې له نړۍ نه سترګې پټې کړې.
مېرمن کوليت سربېره پر هغې پياوړي ځواک، پوهې او مهارت چې په خپلو آثارو کې يې 
د هيلو او غوښتنو په منعکسولو کې درلود، دا يې هم کولای شول چې لوستونکي د خپلو 
آثارو د طبيعي صحنو منځ ته ورولي او له طبيعت سره د هغوى ډېرې نژدې اړيکې ټينګې 
کړي. دا ځواک يې هم درلود چې په لوستونکي کې د ماشومتوب حالت او جذبه راولاړه 
کړي. هغه هم په داسې لار او روش چې د روانۍ او ساده ګۍ له پلوه او د صحنو په انځورولو 

کې يې د خپلې زمانې په رومان ليکونکو کې د هغې ساری نه ليدل کېږي.
د يو مشهور کره کتونکي په وينا: ))د نوبل د جايزې ډېر داسې وړونکي شته چې نه شي 

کولای داسې څه وړاندې کړي چې د دغې ښځې له بديعي نبوغ سره برابري وکړي.((
لري  هم  آثار  داستاني  چاپي  نور  سربېره  آثارو  کړو  يادو  پورته  دې  له  کوليت  مېرمن 
چې دلته يې نومونه اخلو: دحيواناتو خبرې اترې )١٩٠٤م.(، د تاک څڼې )١٩٠٨م.(، 
نارسيدلي غنم )١٩٢٣م.(، د ورځې را دبره کيدل )١٩٢٨م.(، پيشو )١٩٢٣م.(، ژولي 
يو  )١٩٤٧م.(،  ستوری  ماښامنی  ځواني)١٩٤١م.(،  ميرابو  د  )١٩٤١م.(،  دوکارنيلان 
واښه پلورونکی )١٩٤٩م.(، آبي فانوس )١٩٤٩م.(، د ښځو زړه )١٩٥٢م.(، د مېرمن 

لپاره شعر )١٩٥٣م.(.

د متن لنډيز:  
ګاربريل کوليت، مشهوره فرانسوۍ داستان ليکونکې په ١٨٧٢م. کال په فرانسه 
کې زېږېدلې وه. پلار يې د هغو سردارانو له ډلې څخه و چې ناپليون واکمنۍ ته د رسيدو 
په مهال له دندې ګوښه کړ او په بزګرۍ بوخت شو. کوليت لومړنۍ زده کړه د خپلې 
سيمې په يو ښوونځي کې وکړه او بيا د دندې تر لاسه کولو پسې پاريس ښار ته لاړه، 

هلته يې د يوې ورځپاڼې له ژورنالست سره واده وکړ، خپل څلور داستاني آثار يې د 
هغه په نوم خپاره کړل، وروسته د خپل ژوند ملګري دځان غوښتنې له امله له هغه سره 
د ژوند لاره بيله کړه. په آزادو ننداريزو هنري فعاليتونو يې پيل وکړ. ډېرو ښارونو ته يې 
سفرونه وکړل او د داستاني آثارو د پنځونې او تخليق لپاره يې ډېر مواد تر لاسه کړل. بيا 
يې د لوماتن په ورځپاڼه کې د ليکوالې په توګه دنده تر لاسه کړه او د ورځپاڼې له مسؤول 
مدير سره يې واده وکړ. څو کاله وروسته يې له ده سره هم د واده اړيکې وشلولې او په 
خپلو فرهنګي فعاليتونو بوخته شوه. د بلژيک د سلطنتي اکاډمۍ غړې شوه، څه موده 
وروسته د کنګور د اکاډمۍ غړې او بيا يې د رياست چارې هم وروسپارل شوې. نوموړې 
د داستاني ادبياتو پياوړې ليکواله وه. په لس ګونو آثار يې ليکلي او چاپ شوي دي، په 
زياترو کې يې د ښځو غوښتنې عواطف، هيلې او  ارمانونه منعکس کړي، ځکه يې نو 
د يوې پياوړې ليکوالې په توګه لوړ نوم او شهرت تر لاسه کړی دی. دغه نوميالۍ ليکواله 

په ١٩٥٤م. کال مړه شوې ده.
 

فعاليتونه

١_ زده‌کوونکي دې متن په چوپه خوله په غور او دقت سره ولولي. بيا دې په نوبت سره 
يويو د ټولګي په وړاندې د متن د عبارت يوه برخه ولولي. ښوونکی دې د اړتيا په مهال کې 

له هغوی سره د سمون لپاره لازمه مرسته وکړي.
په متن کې د  په نوبت سره را وبلل شي چې  ته  ٢_ زده‌کوونکي دې د ټولګي مخې 

معرفي شوې ليکوالې په اړه نورو ټولګيوالو ته خپل معلومات وړاندې کړي.
٣_ زده‌کوونکي دې وګومارل شي چې متن په ډېر غور او دقت سره ولولي او په متن کې 
راغلي فعلونه دې په نښه او لست کړي. بيا دې هر يو خپل لست کړي فعلونه نورو ټولګيوالو 

ته ولولي.
٤_  ښوونکی دې د زده‌کوونکو د په نښه کړو فعلونو بشپړ توحيدي لست د تختې پر مخ 

و ليکي. هغه دې د زمانې او نوعيت په لحاظ په بېلا بېلو کټګوريو ووېشي او زده‌کوونکو ته 
دې د هغو په هکله لازم معلومات او توضيحات ورکړي.

٥_ زده‌کوونکي دې هغه لېست کړي فعلونه په خپلو کتابچو کې وليکي.
٦_ ښوونکی دې دوه دوه زده‌کوونکي پاڅوي، يو دې له لېست کړيو فعلونو څخه يو 
فعل وايي او بل دې هغه د زمانې په لحاظ په يو مناسبه جمله کې و کاروي. دا لړۍ دې د 

ټولګي پر ټولو زده‌کوونکو په عمل کې پلې کړای شي.

فعل: هغې کلمې ته وايي چې په يوه زمانه يا ټاکلي وخت د يو کار يا يوې پيښې په 
کېدو، يا د يوه حالت په را څرګندېدو دلالت کوي. يا فعل د وينا هغه مهمه برخه ده 
چې له هغې پرته جمله نيمګړې بلل کېږي، فعل دمعنا له مخی په لازمي او متعدي او 
د زمانې له مخې په تېر مهال د )ماضي( اوسمهال )حال( او راتلونکی)مستقبل( باندې 

وېشل کېږي.

٧_ په دې لاندې پوښتنو دې د لوست د زده کړې ارزونه وشي:
موږ ولې د نورې نړۍ د خلکو ادبيات لولو او له مشهورو ادبي څيرو سره يې ځان  	•

آشنا کوو؟
مېرمن کوليت څوک وه؟ 	•

د مېرمن کوليت د پنځو مشهورو آثارو نومونه واخلئ. 	•
د مېرمن کوليت په آثارو کې کومو موضوعاتو ته ډېره پاملرنه شوې او ولې؟ 	•

مېرمن کوليت کومې کومې دندې تر سره کړي؟ 	•

کورنۍ دنده

زده کوونکي دې د کورنۍ دندې په توګه د نړۍ د کوم مشهور ليکوال يا شاعر لنډ ژوند 
ليک وليکي او يا دې د هغوی کوم اثر په لنډه توګه معرفي او خپل را ټول کړي معلومات 

دې د پښتو لوست په راتلونکي درسي ساعت کې خپلو نورو ټولګيوالو ته ولولي.

_ تاسې ناول پېژنئ چې څه ته وايي؟
_ تر اوسه مو د ناول په نوم کوم اثر لوستی يا ليدلی دی؟

په اصطلاح هغې  او عجيبه څيز دی،  تازه  ناول کلمې لغوي معنا نوى،  د 
کيسې ته ويل کېږي چې پکې د انساني ژوند بېلا بېل اړخونه په هنري _ ادبي 
د  هغه  ليکوال  وي،  نه  هم  رښتينې  پيښې  هغې  د  که  وي.  وړاندې شوي  ژبه 
تخيل په مرسته داسې تخليق کړي وي چې له انساني ژوند سره اړخ لګوي او 
د رښتيني ګومان پرې کېږي. ناول له انګريزي ادب نه اردو ژبې او ادب ته او له 
هغې څخه د ژباړې په لار په پښتونخوا کې پښتو ادب ته راغلی دی او بيا پخپله 
پښتنو ليکوالو هم په دغه ادبي ژانر او ډول کې تجربې کړي او ډېر په زړه پورې 

آثار يې تخليق کړي دي.
دلته په دي لوست کې د ناول په پېژندنه او په پښتو ژبه او ادب کې د هغه پر 

تاريخي بهير بحث کوو.

اووه ويشتم لوست

پښتو ناول

د ناول لغوي معنا نوی، تازه او عجيبه څيز دی او په ادبي اصطلاح د نثري کيسه ييز 
)داستاني( ادب يو ډول دی چې موضوع يې انساني ژوند وي او ليکوال پکې د ژوند بېلابېل 
اړخونه په ډېره خوږه او ادبي ژبه وړاندې کوي. يا ناول هغه نثري کيسه ده چې له لنډې کيسې 
څخه اوږده وي او په ليکني چوکاټ کې يې بېلابېلې برخې، لکه د کيسې طرحه يا پلاټ، 
اصلي او فرعي لوبغاړي )کردارونه( منظر کښنې، مکالمې او نور شاملې وي. لنډې کيسې 
سره يې ډېر لوی توپير دادی چې پېښې او مسايل پکې په تفصيل سره بيانېږي او د لوبغاړو 

شمېر يې هم زيات وي.
د ناول ليکنې پيلامه په لويديځ کې شوې، هلته د مخه اوږدې روماني او خيالي کيسې 
دود وې چې دهغو زياتره پيښې به داسې وې چې په عام ژوند کې به هغه نه شوې پيښيدلې. 
په دغو اوږدو کيسو او داستانونو د پيريانو، ښاپيريانو، ديوانو او نورو غيبي موجوداتو کردارونه 
وو، جادو او کوډو اغېزې به پکې ډېرې وې او له رښتيني انساني ژوند سره يې اړيکه نه وه، 
په همدغه مهال د اتلسمې پېړۍ په وروستيو کلونو کې ناول د يو نوي ادبي ډول )ژانر( په توګه 
په اروپا کې را منځته شو. په لومړي ځل ليکوالو داسې کيسې وليکلې چې د رښتيني انساني 
ژوند سم انځور پکې کښل شوی و او هېڅ يوه پيښه پکې داسې نه وه چې د هغې کېدل يا 
پېښيدل دې په عام انساني ژوند کې نا شوني وي. دغه ډول کيسو ته د ناول نوم ورکړل شو او 

په ادب کې يې ډېر مقبوليت تر لاسه کړ.
په انګريزي ادب کې لومړنی ناول سمويل چرډسن سمويل د ))پاميلا(( په نوم په ١٧٤١ 
ميلادي کال ليکلی او په ١٧٤٢ ميلادی کال خپور شوی دی. وروسته د نثري ادب دغه 
ډول ليکنه د نړۍ د نورو ژبو په ادبياتو کې هم دود شوې. په دې لړ کې ناول له انګريزي ادب 
څخه په اغېز د نولسمې پېړۍ په وروستيو کې اردو ژبې او ادب ته راغلی او له هغه ځايه د 

ژباړې له لارې په پښتونخوا کې پښتو ادب ته راغی.
د ډپټي نذير احمد ليکلي اردو ناولونه ))مرآة العروس(( او )) توبة النصوح(( پښتو ته را 
وژباړل شول. د مرآة العروس ناول په پښتونخوا کې ميا حسيب ګل کاکا خيل په ١٢٩٣ 
هجري قمري )١٨٧٦م.( کال د ))نقش نګين(( په نوم وژباړه چې وروسته بيا په ١٩٥٧م. 
 ١٣٢٣ په  خيل  کاکا  يوسف  محمد  ميا  النصوح((  ))توبة  شو  چاپ  کې  پېښور  په  کال 

)١٩٠٥ م(کال ژباړلی او په همدغه کال په پيښور کې چاپ شوی دی.
وروسته بيا پښتانه ليکوال د ناول ليکلو له هنر سره آشنا شوي او لومړنی ليکوال چې 

پښتو ناول يې ليکلی، سيد راحت زاخيلی دی. د هغه ليکلی ناول د ))ناول د ماه رخې(( 
په نوم په ١٩١٠ م کال لومړی په پيښور کې او بيا د دويم ځل لپاره په ١٣٦٣ لمريز د کابل 

پوهنتون د ادبياتو پوهنځي چاپ کړی دی.
په  لګېږي.  نه  ناول څرک  بل چاپ شوي  د  پورې  کال  م  تر ١٩٥٠  پښتونخوا کې  په 
په  بيا  وروسته  شو،  چاپ  ناول  نوم  په  ))پېغله((  ادريس  محمد  صاحبزاده  د  کال  همدغه 
١٩٥7 م کال د حمزه شينواري ليکلی ناول ))نوې چپې(( او په همدغه وختونو کې د رشيد 
علي دهقان ))د سرو تعويز(( په نوم ناول په پېښور کی چاپ او خپور شو. وروسته بيا تر ننه 
پورې په پښتونخوا کې د ناول ليکنې هنر ډېره وده او پر مختيا وموندله، ليکوالو پکې ښې 
تجربې وکړې او د هنر له مخې پوره او کره ناولونه وليکل شول. د بېلګې په توګه د سيد 
رسول رسا پنځه ليکلي ناولونه د )مفرور، شمۍ، خودکشي، مامونۍ او ميخانه( او د ډاکټر 
شېر زمان غمژن طايزي د ) ګل خان، امانت، رحمان کورونه، غونډی، واده و نه شو( په 

نومونو ليکلي او چاپ شوي ناولونه يادولی شو.
په افغانستان کې د پښتو ناول ليکنې پيلامه په ١٣١٧ لمريز کال د برهان الدين کشککي 
په ليکلي او چاپ شوي ناول ))پټه مينه(( سره شوې ده. يو کال وروسته )١٣١٨ لمريز( د 
محمد رفيق قانع ))دوه سره مين ورونه(( ناول چاپ شو او په را وروسته کلونو کې د قتيل 
خوږياڼي دوه ياران، د غلام غوث خيبري د ))اور لمبې(( او ابدالۍ توره تاريخي ناولونه، د 
تاريخي  ابراهيم عطايي  د محمد  عيان چپه کښ،  عيان  د محمد  کبرا مظهري سپوږمۍ، 
ناول د آسيا په زړه کې توپان، د بشير دوديال ))د مينې ډالۍ(( ليکل شوي او په دې وروستيو 
دوولسيزو کې په لس ګونو پښتو ليکل شوي او ژباړل شوي ناولونه چاپ او خپاره شوي، خو 
ليکل شوي ناولونه يې زياتره د ليکوالۍ له مخې فني او تخنيکي کمزوري لري او هنري ادبي 
معيار يې ټيټ دی چې د ليکوالو ډېرې ليکنې تجربې او هلوځلو ته اړتيا لري، خو له دې سره 

سره داسې پياوړي ناول ليکونکی  لرو چې ليکلي ناولونه يې کره او په ادبي تول پوره دي.
د متن لنډيز:

تخليقي  هغه  اصطلاح  ادبي  په  او  څيز  عجيبه  او  تازه  نوى،  معنا  لغوي  ناول  د 
کيسې ته وايي چې د ژوند بېلابېل اړخونه را نغاړي. ناول ليکنه لومړی په لويديځ کې 
پيل شوې او د اوږدو اوږدو خيالي او روماني يا له واقعيته لرې کيسو ځاى يې نيولى 
دى. ناول له انګريزي ژبې څخه اردو ته او بيا ژباړې له لارې پښتو ادب ته راغلی 

دی.لومړني ژباړل شويو ناولونه د ډپټي نذير احمد مرآة العروس او توبة النصوح دی 
له خوا د ))نقش  او ميا محمد يوسف کاکاخيل  چې د ميا حسيب ګل کاکا خيل 
نګين(( او ))توبة النصوح(( په نوم پښتو ته ژباړل شوي او د پښتونخوا په پيښور کې 
او  پيل کړي  ليکنې تجربي  ناول  د  ليکوالو هم  بيا پښتنو  چاپ شوي دي، وروسته 
لومړنی ليکوال چې پښتو ناول يې ليکلی سيد راخت زاخيلي دی چې د ناول د ماه 
روخې په نوم يې په ١٩١٠ کال چاپ او خپور کړی دی، وروسته بيا په افغانستان او 
پښتونخوا کې ډېرو پښتنو ليکوالو په ناول ليکنه کې پخه او کره تجربه کړې او ډېر 

ناولونه ليکل شوي يا ژباړل شوی او چاپ شوي دي.
 

فعاليتونه

١_  ښوونکى دې يو يو پراګراف پر زده‌کوونکو ولولي او د اړتيا په وخت کې دې په 
سمون او اصلاح کې مرسته وکړي.

٢_ زده‌کوونکي دې په دوو ډلو ووېشل شي چې متن په چوپه خوله ولولي او يوه ډله دې 
په متن کې راغلي د اشخاصو او ځايونو نومونه او بله ډله دې د کتابونو نومونه لست کړي. 
دهرې ډلې استازی دې لست کړي نومونه ولولي. ښوونکی دې هغه لستونه توحيد او بشپړ 

کړي او پر تخته دې وليکي.
٣_ ښوونکی دې پر تخته د ځينو ليکل شويو کتابونو او اشخاصو په هکله زده‌کوونکو 

ته لازمې څرګندونې وکړي.
٤_ زده‌کوونکي دی په ترتيب سره د ټولګي مخې ته ور و بلل شي چې د لوست عمومي 

مفهوم او پر هغه څه چې پوهېدلي هغه په خپلو الفاظو نور ټولګيوالو ته بيان کړي.
٥_ په دې لاندې پوښتنو دې د لوست ارزونه وشي:

څوک ناول را پېژندلی شي؟ 	•
ناول لومړی ځل کله او د چا له خوا چېرې وليکل شو؟ 	•

له لويديځ ادب څخه ناول څه ډول پښتو ادب ته راغلی دی؟ 	•
پښتو ژبې ته لومړني ژباړل شوي ناولونه څه نومېږي او چا را ژباړلي دي؟ 	•

په پښتو ژبه لومړنی ناول چا ليکلی او څه نومېږي؟ 	•
د پنځو مشهورو پښتو ناولونو نومونه واخلئ؟ 	•



163

د پنځو مشهورو ناول ليکونکو نومونه واخلئ؟ 	•

کورنۍ دنده

زده کوونکی دی کوم پښتو ناول پيدا، هغه دې ولولي د کيسې لنډيز دې پخپلو الفاظو 
و ليکي، په راتلونکي پښتو ساعت کې دې هغه نورو ټولګيوالو ته ولولي.

زده کوونکي دې لاندې شعر ولولي او خوند دې ترې واخلي:
د شاعر مسلک

صــحـــيــــح لاره بـــــه ښــايــــم کــــه وم وم که نه وم نه وم
نــه وم نــه وم  کــه  کــه وم وم  وايــم  بــه  رښتـيـــا رښتـيـــا 
د حــــق د پــيــــروۍ نه مې بل څــــه په زړه کــــې نـشــتــه
چـــې څـــه يـــمه همـــدا يــم کــه وم وم کــه نــه وم نــه وم
ازاد يــــــم زېــــږېـــدلــی بــنـــدگــــي کــولـــــی نــشــــم
بنــــده د خپــــل مــــولا يــم کــه وم وم کــه نــه وم نــه وم
پــه بډو خوشــامندو مې ځــان خوښ نه دی چې غټ شـــم
کــه غــټ يــم خــو همــدا يــم کــه وم وم کــه نــه وم نــه وم
چې څــــوک غــــواړي څه سپــکــــه مې د قام د څه جهته
دښمــــن د هغــــه چــا يــم کــه وم وم کــه نــه وم نــه وم
خــدمت د خپـلــې ژبــــې، قـام، وطـن زمـا مســلــک دی
وم نــه  وم  نــه  کــه  وم  وم  کــه  پـــــايم  بــه  ميـنـــه  دې  پــه 
کــــرم ښکــــلي تخمــــونه چې گــلــزار شــــي پښتنــو تــه
نــه وم وم  نــه  کــه  وم  کـــه وم  يــــم  تمــنــــا  پــــه دغــــه 
پـــه مـاتـــه کـښـــتۍ ناســت يــــم طوفانونــه می پــه مخ کې
نــه وم نــه وم  بيـــايم کــه وم وم کــه  يــې  پــــه دې  لاره  
د ناز په خوب ويــــدې غونـچـــــې ورو ورو راويــښـــومـــه
وم نــه  وم  نــه  کــه  وم  وم  کــــه  سبــــايم  بــــاد  خــــادم 

                                                              ))قيام الدين خادم((

_ تاسې قافيه پېژنئ، دمخه مو د هغې نوم اورېدلی؟
_ په شعر کې د قافيې په ارزښت او اهميت پوهېږئ؟

_ څوک کولای شي د دې لاندې کلمو هم قافيه کلمې وليکي:
)١( غم =       )٢( ژړا =        )٣( سر =          )٤( ګل =       )٥( باغ =

قافيه عربي کلمه ده، لغوي معنا يې څټ يا شا ده. په شعر او شاعرۍ په ځانګړې 
توګه په کلاسيکې شاعرۍ کې ډېر ارزښت او اهميت لري. د دې لپاره چې زده‌کوونکي 
علم  په  قافيې  د  وپېژني،  ښه  برخه  هماهنګه  او  موزونه  شعر  د  لوستونکي  شعر  د  يا 
پوهېدنه ضروري ده، په دې لوست کې قافيه درپېژنو، په دورونو، حرکتونو او ډولونو يې 

بحث کوو.

اته ويشتم لوست

قـافــيه

قافيه عربي کلمه ده، لغوي معنا يې څټ يا شا ده او په ادبي اصطلاح کې هغه پوهنه ده چې 
د شعر د بيتونو د دورونو له ورستيو همغږيو او هماهنګيو څخه بحث کوي.

قافيه پخوا په شعر او ادب کې له ډېرو مهمو او اساسي برخو څخه ګڼل کېده، خو اوس 
آزاد او بې قافيې شعرونه دود شوي، هغه پخوانی اهميت نه دی ورپاتې، اوس  چې نوي 
په  په شاعرۍ کې،  قافيه  بيا هم  ګڼي، خو  مهم  ډېر  آهنګ  او  وزن  په شعر کې  ادبپوهان 
ځانګړې توګه په لرغوني او کلاسيک شعر کې په ډېرې پاملرنې سره رعايت شوې، نو ځکه 

پرې د زده‌کوونکو پوهېدنه لازمي او ضروري ده. 
دلته لومړی د قافيې کلمې، بيا توري، حرکتونه او ډولونه په مثالونو کې در پېژنو:

د قافيې کلمې:
هغه کلمې دي چې د دورونو په پای کې په لازمه همغږۍ مراعات شوې وي.

لکه په دې لاندې بيت کې:
ــه ســر ــ پـ نـــظـــر  ــي  ــلـ ــکـ ــو ښـ ــ يـ د  ښـــکـــلـــيـــه ســـتـــا 
ســر پــــه  ځـــيـــګـــر  د  کــــړ  در  لــــه  در  مــــې  ځـــــای 

په دې بيت کې د )نظر، ځيګر( دقافيې کلمې دي چې لازمه همغږي لري.

د قافيې توري:
د قافيې د کلمو له هغو تورو څخه عبارت دی چې لازمه هماهنګي يې بولي. دا توري )٩( دي:
)١( روي  )٢( ردف  )٣( قيد   )٤( د تاسيس الف   )٥( د خيل يا متغاير توري   )٦( 

وصل   )٧( خروج  )٨( مزيد  )٩( ناير . يو څو ضروري يې تشريح کوو:
)١( روی: په لغت کې رسۍ ته او د ادبي فنونو په اصطلاح د قافيې هغه توری دی چې 

پرته له هغه څخه قافيه نه جوړېږي، بېلګه يې داده:
ــا ــ ــه تـــــر شـــــي کـــــــام زم ــ ــګ ــ ــرن ــ پـــــه دريــــــــــاب څ
ــا زمـ جــــــام  دی  ــاب  ــ ــب ــ ح ــه  ــکـ لـ ــور  ــکـ ــسـ نـ ــې  ــ چـ
                                            )شيدا(

په پورته بيت کې په )کام( او د جام کلمو کې د )ا _ م( توري روي ده او )زما( کلمه په 
دواړو نيم بيتو کې رديف بلل کېږي.

په  فنونو  ادبي  د  او  وايي  ته  پشته  دوه  او  پسې سپور  بل  په  يو  لغت کې  په  )٢( ردف: 
اصطلاح که د قافيو په کلمو کې لومړی هماهنګ توری خپلواک )الف، و، ی( توری له 

روي څخه د مخه راغلي وي )ردف( بلل کيږي. لکه په دې لاندې بيت کې:  
شــي ګــــــران  وخـــــت  ــر  ــ پ ــۍ  ــ ــداي ــ ج د  يـــــار  د  يـــــار 
عــــيــــان شــي قــــــدر  د ســــــړي  مــــرګــــه  ــه  ــ لـ ــس  ــ پـ
)حميد( 	

په پورته بيت کې )شي، شي( کلمې رديف دي او )ګران _ عيان( د قافيې کلمې دي )ان 
_ ان( يې هماهنګه برخه ده. )الف( چې خپلواک توری او هماهنګي پرې شروع شوې، نو 

))ردف(( بلل کېږي.
)٣( قيد: که چېرې د قافيې په کلمه کې هماهنګي په دوه څنګ په څنګ يې حرکته يا بيواکه 
)ساکن( تورو کې راغلې وي، لومړی بې حرکته يا ساکن غږ ته قيد وايې، لکه په دې لاندې بيت کې:

ــه ــم ي ــت  ــ ــس ــ ه رنــــګــــه  لـــــه  اداء  د  دې  زه 
ــه ــم ي ــت  ــ ــس ــ م لاره  پـــــه  ــت  ــهـ ــګـ نـ ــه  ــ ــک ــ ل ځـــــم 

په بيت کې )يمه _ يمه( رديف او ) هست _ مست( د قافيې کلمې دي. )س( چې لومړی 
هماهنګ يا همغږى ساکن توری دی، ))قيد(( بلل کيږي.

)٤( د تاسيس الف: که چيرې د قافيې په کلمو کې هماهنګي په خپلواک)الف( توري پيل شوې وي 
او د دغه الف او روي نه مخکې د خيل يا متغاير توری راغلی وي، نو دغه الف ته د تاسيس الف وايي.

بېلګه يې داده:
ــق ــ لاي دی  نـــــه  ــن  ــ ــ زيـ د  زرو  ــرو  ــ ــ سـ د  خـــــر 
ــق ــ ــوافـ ــ ښـــــــه څــــــېــــــړۍ ورلـــــــــــــره بــــــويــــــه مـ
                     )خوشحال(

)الف(  برخه چې  هماهنګه  په  دي.  کلمې  قافيې  د  موافق  او  لايق  د  کې  بيت  دې  په 
خپلوک غږ دی او وروسته ترې د خيل توری راغلې، د تاسيس الف يې بولو.

)٥( دخيل يا متغاير توری:  هغه مخالف توري چې په مؤسسه قافيه کې د تاسيس الف 
او روي تر منځ راغلي وي د خيل يا متغاير توري بلل کېږي، بېلګه يې داده:

کــا ســــــخــــــاوت  حــــســــن  د  کــــــه  نــــازيــــنــــنــــه 
ــا ک عــــنــــايــــت  دا  مــــــا  پــــــه  دې  اولـــــــــه  لــــــه 

دلته )سخاوت او عنايت( د قافيې کلمې او )کا _ کا( يې رديف دی )اوت او ايت( يې 
يا  هماهنګه برخه ده )و _ ی( چې د تاسيس الف او روی تر منځ موقعيت لري، دخيل 

متغاير توري دي.

د قافيې حرکتونه:  
د قافيې کلمه شپږ حرکتونه لري چې په بېلابېلو ځايونو کې راتلای شي. د قافيې حرکتونه 

دادي:
)١( رس )٢( اشباع )٣(حذو )٤( توجيه )٥(مجری )٦(نفاذ

يو څو يې تشريح کوو:
الف څخه  تاسيس  د  په اصطلاح کې  فنونو  ادبي  د  او  ته  پيل  لغت کې  په  )١( رس: 

دمخکې توري حرکت )چې زور دی( رس بلل کېږي، مثال:
دی صاحب  زما  در  د  ستا  دی  سپې  که  لکــه ته هسې رقيب په مــا غالب دی  	
)حميد( 						    

په پورته بيت کې د غالب او صاحب د قافيې کلمې او )دی _ دی( رديف دی. هماهنګه برخه 
کې چې د تاسيس له الف څخه د مخه تورو )غ، ص( حرکتونه زورونه دي )رس( بلل کېږي.

)٢( حذو: په لغت کې برابر ته وايي او په اصطلاح کې د قيد او ردف له تورو څخه د 
مخه تورو حرکت ته حذو ويل کېږي، بېلګه:        

کــنعانه له  دي  ورکــــيده  يې  نتيجــــه  د اشفاق طمعه به څه کړي له اخوانه 	
)شيدا( 					   

په دې بيت کې )اخوانه _ کنعان( د قافيې کلمې دي. هماهنګه برخه يې )الف _ ن _ ه( 
ده. له ردف څخه د مخکې تورو )و _ ع( حرکتونه چې زورونه دي، حذو يې بولي.

)٣( اشباع:  په لغت کې مړښت ته وايي او په اصطلاح کې د دخيل تورو حرکت ته 
اشباع وايي. بېلګه:

قابل نا  و  ــردود  م شــــــوم  پاتې  هسې  هېڅ مې نه کړه په دا عمر کې حاصل 	
)رحمان بابا( 				  

په دې بيت کې د قافيې کلمې )حاصل _ ناقابل( دي. الف چې خپلواک غږ او د تاسيس 
الف دی )ص، ب( د تاسيس الف اوروي تر منځ راغلی، دخيل توري دي. د همدغو دوو 

تورو )ص _ ب( حرکتونه چې )زيرونه( يا کسرې دي، اشباع بلل کېږي.
)٤( توجيه: په لغت کې د يو شي د مخې کولو په معنا ده او په اصطلاح کې د قافيې په 

کلمو کې د روي له توري څخه د مخه توري حرکت ته توجيه وايي، مثال:   
ــره ځي سـ ــر  ــب دل د  غــريــبــه  لــه  دود  ــوه  شـ ــا  زمـ ځــوانــي 
ځي ســره  سحر  ــه  ل شــوه  سلګو  ــه  پ ــې  م هــوش  د  ــوه  ډيـ
)حمزه(

 د قافيې ډولونه:
قافيه په دوه ډوله ده:           الف: حکمي قافيه         ب: حتمي قافيه

حکمي قافيه عموماً په لنډيو کې مراعات کيږي چې د هرې لنډۍ آخر ته بايد )نه _ 
مه( آهنګ راشي، لکه:

زما دلرې وطن ياره          رب دې سپوږمۍ کړه چې دې وکړم ديدنونه
او حتمي قافيه هغه د نظم په دواړو نيم بيتو کې داسې کلمې راغلې وي چې لازمه هماهنګي 

ولري. دا قافيه دکلمو د مراعات په لحاظ په دوه ډوله ده: ١_ غبرګه قافيه  ٢_مرکبه قافيه.
الف_ غبرګه قافيه: کله کله شاعر په ځان دا لازموي جې په هر نيم بيتي کې دې د قافيې 
دوه کلمې راوړي او کله بيا دا پر ځان لازم ګڼي چې ټول نيم بيتی دې مصرع وي. دغه دواړو 

ډولونو ته د قافيې په اصطلاح کې غبرګه قافيه وايي.
ب_ مرکبه قافيه: هغې قافيې ته وايې چې د قافيې د کلمې په هماهنګه برخه کې له روى 
سره )ردف، قيد، تاسيس الف يا وصل، خروج، مذيد او ناير( له تورو څخه يو توری راغلی 
وي. دا قافيه په څلور ډوله ده، يوازې نومونه يې اخلو: )١( مؤسسه قافيه )٢( مقيده قافيه 

)٣( مردفه قافيه )٤( موصله قافيه.
د متن لنډيز:

قافيه عربي کلمه ده، لغوي معنا شا يا څټ او د ادبي فنونو په اصطلاح هغه پوهنه 
ده چې د شعر د بيتونو د وروستيو دورونو له هم غږ يو او هماهنګيو څخه بحث کوي، 
دقافيې کلمي هغه دي چې د دورونو په پای کې په لازمه هماهنګۍ او همغږۍ مراعات 
شوي وي. قافيه )٩( توري لري چې هغه: روي، ردف، قيد، د تاسيس الف، دخيل يا 

متغاير توری، وصل، خروج، مزيد او ناير دی.
قافيه شپږ حرکتونه لري چې هغه په بېلابېلو ځايونو کې راتلای شي. حرکتونه يې 

دادي: رس، اشباع، حذو، توجيه، مجریٰ، نفاذ.
قافيه په دوه ډوله ده: حکمي قافيه، حتمي قافيه

حتمي قافيه د کلمو د مراعات په لحاظ په دوه ډوله ده: غبرګه قافيه، مرکبه قافيه.

فعاليتونه

١_ زده‌کوونکي دې متن په غور او دقت سره په چوپه خوله ولولي او بيا دې په ترتيب 
سره زده‌کوونکي د متن څوڅو کرښې د ټولګي په وړاندې ولولي.

٢_ ښوونکی دې د هرې برخې بېلګه پر تخته وليکي او زده‌کوونکې دې په نوبت سره 
تختې ته ورشي او په هغه کې د قافيې کلمې، رديفونه، د قافيې توري او حرکتونه په عملي 

توګه وروښيي.
٣_ ښوونکی دې له متن څخه بهر ځينې بيتونه پر تخته وليکي او زده‌کوونکي دې ور 

وبولي چې په هغه کې د قافيې کلمې، توري، حرکتونه وښيي.
ښوونکی دې د اړتيا په وخت کې مرسته او سمون وکړي.

٤_ ښوونکى دې يو بيت زده‌کوونکو ته ووايي چې هغوى يې د املاء په بڼه په خپلو 
کتابچو کې وليکي او په کې د قافيې توري پيدا کړي.

٥_ په دې لاندې پوښتنو دې د لوست ارزونه وشي:
څوک قافيه په لغوي او اصطلاحي معنا او مفهوم  را پېژندلی شي؟ 	•

څوک په شعر کې د قافيې ارزښت او اهميت بيانولی شي؟ 	•
څوک د قافيې توري ښودلی شي؟ 	•

څوک ويلی شي، چی قافيه څو حرکتونه لري او هغه کوم دي؟ 	•
قافيه په څو ډوله ده؟ نومونه يې واخلئ. 	•

کورنۍ دنده

ښوونکی دې زده‌کوونکو ته له متن څخه بهر دا لاندې دوه بيتونه ورکړي چې زده‌کوونکي 
په  او د پښتو لوست  په نښه  او هماهنګې برخې،  قافيې کلمې، رديفونه  په کور کې د  يې 

راتلونکي درسي ساعت کې هغه نورو ټولګيوالو ته د تختې پر مخ تشريح کړي:
ــو ــاوولـ تـ ــاعـــت زمــــا د غــــوږ پـــه  هـــر سـ
څنګلو تــر  شــي  ــره  سـ لاســونــه  ــب  ــي رق د 
عبدالرحمٰن بابا

×    ×    ×

را ګـــــداز  او  ســــوز  ــت  ــب ــح م د  الٰـــهـــي 
را ســـاز  ســمــنــدر  ســتــي  د  ــې  ک اور  دې  ــه  پ
عبدالحميد مومند

وييپانګه
))ا((

اترنگ: يو ډول  نکريزې دي
اتلان: قهرمانان

ارزونه: ارزيابي، ارزښت موندنه 
اړ: مجبور او مکلف                        

اړېستل: مجبورول 
اړيکې: ارتباطات 

آزموينه: امتحان                           
استازی: نماينده

استوګن: اوسېدونکی
اشجار: ونې                                       
اعزاز: عزت، لوړاوی                               
اغېز: تاثير                                        
او‌ډنه: تدوين او تنظيم                      

اوسمهال: اوس زمانه 
اونيزه: جريده، هفته نامه                       

 ايجاد: رامنځته کېدل 
))ب((
بډای: غني، شتمن 

بصيرت: بينايي، پوهه                             
بڼه: شکل                                       

بهير: جريان 
بيړه: تلوار

بېلګې: نمونې، مثالونه 
بېلګه: نمونه، مثال
))پ((
پانګه: شتمني، مال

پرمختگ: ترقي، پيشرفت 
پرښتې: ملايکې                                   

پړاوونه: مرحلې 
پسو للی: سينگار شوی                               

پلازمېنه: پايتخت
پلوي: طرفدار

څرگندونې: توضيحات                               
څېړنيز: تحقيقي

څېړونکي: محققين 
))ح((                              
حجاب: پرده                                       

حرکات: حرکتونه
))خ((                              
خار: اغزی                                      

خصلت: خوی، عادت 
خوندي: ساتل شوې                                

خيام: خېمه    
))د((                                     

داد: عدالت، انصاف
دود: رسم او رواج                                 

دوديز: عنعنوي
))ذ((                                 

ذوق:
))ډ((

ډاډه: مطم‍ين
ډالۍ: سوغات، تحفه

ډګر: ميدان
))ر((

ربړه: مشکل، ستونزه                                          
روزنه او پالنه: تربيت او پرورش

))ز((
زبون: ځپل شوی، بدحال 

زرغون: شين، راټو کېدل
زرينه: طلايي

))ژ(( 
ژغورنه: ساتنه، خوندي کول

ژغورل: ساتل
ژباړه: ترجمه

))س((
ستاينه: صفت                                        

پلويان: طرفداران 
پلې: تطبيق، عملي                            

پنځول: تخليقول، نوي رامنځته 
کول

پېروپلور: اخيستل، خرڅول 
پيلامه: شروع

))ت((
تړاو: ارتباط، اړه

تصديعه: زحمت، تکليف            
تملق: چاپلوسي، خوشامندي

توکم: اصل، نسل- قوم                            
توکي: برخې، مواد
تېر مهال: تېره زمانه
))ټ((

ټاټوبى: هېواد، د اوسېدو سيمه                       
ټبر: قوم، ولس                                

ټکنده غرمه: پوره غرمه 
ټکنی: ځنډنی

ټولګې: مجموعې                               
ټولنيز : اجتماعي

))ج((
جوت: معلوم، څرګند

))چ(( 
چاپېريال: محيط                                    

چارې:  کارونه 

))ځ((
ځواک: قوت 

ځيرک: هوښيار
ځانګړنه: ځانګړتيا، خصوصيت
ځواکمن: د زور او قوت خاوند 
))څ((                           

ستونزمن: مشکل                                         
سحاب: ورېځ

سرفرازه: سرلوړې                                   
سکنات: ځای پرځای درېدل                       

سلوک: چلند، رويه 
سوگند: قسم 

سويل: جنوب                                         
))ښ((

ښکېلاک: استعمار                                 
ښېګڼې: ښه والی، غوره والی

ښکېل: نښتي
))ط((

طراوت: تازه ګي، ښېرازي
طرز: ډول 

))ع((
عظمت: لوړوالى

))غ((                                 
غورچاڼ: منتخب                                     

غوره: ښه، عالي
غور: تاکيد

))ق((
قدام: قدمونه                                       

قشر: طبقه، پوړ
قديم: پخوانى

))ک((
کټ مټ: عيناً

کچه: سويه، سطحه                                 
کرونده: د کښت ځمکه، مزرعه                 
کلتور: د عنعنو مجموعه                           

کيف: اغېز _ خوند
))ګ((

پلټنه،  سپړنه،  پوښتنه،  گروېږنه: 
تحقيق                     

نغوته: اشاره 
نامتو: مشهور، نوميالى

نغښتې: پېچلى، راتاو شوى
))و((

ورد: ذکر، په ژبه تکرارول
ورين: پراخ، پرانستې

وړ: لايق، مناسب                                           
ولېږدېد: انتقال شو

ونډه: برخه
وياړ: افتخار                                    

))هـ((
هڅونه: تشويق                                  
هورې: هلته                                          

هوساينه: ارامي، سوکالي
))ي((

يون: حرکت
يونليکونه: سفرنامې                                  

گرمايي: تودوخه                                       
گواه: شاهد                                         

ګړنگ: ژور ځای، کنده
ګنج: خزانه                                  
ګومارل: مؤظف کول                                   

))ل((
راوړی  ته  لاس  راوړنه:  لاسته 

شی، دست آورد
لامل: سبب، عامل 

لرغونې: پخوانۍ
لړۍ: سلسله                                    
لورول: پيرزو کول                               
لويه وچه:   براعظم                                    
لېږدول: انتقالول                                   

ليکدود: رسم الخط
))م((

مراحل: مرحلې، پړاوونه                      
مرتبه: درجه، پوړ، مقام                     
مرشد: پير، لارښود                              
مزرعه:  کرونده                                    

 مسند: څوکۍ، مقام، رتبه 
مشوره  سلاکار،  مشاور: 

ورکوونکی         
مغلق: پېچلی 

مکان: ځای                                       
منځپانگه: محتوا                                      

منظومه: په شعر يا نظم وينا
موخې: هدفونه                                     

مهال: وخت 
))ن((

ناشونې: نه کېدونکې، ناممکنه         
نچوړ: نتيجه                                     




